
LIVRE SECOND.

CHAPITRE XV.
Que nostre desir s'accroist par la malaysance.

IL n’y a raison (ui n’en aye une contraire, dict le plus
sage parti des philosophes. Ie remaschois tantost ce beau
mot qu’un ancien allegue pour le mespris dela vie, « Nul
bien nous peult apporter plaisir, si ce n’est celuy a Ja
perte duquel nous sommes preparez », In zquo est dolor
amisse rei, et timor amittenda (1); voulant gaigner par la que
la fruition de la vie ne nous peult estre vrayement plai-
sante si nous sommes en crainte de la perdre. Il se pour
roit toutesfois dire, au rebours, que nous serrons et
embrassons ce bien, d’autant plus estroict et avecques
plus d’affection, que nous le voyons nous estre moins
seur et craignons qu'il nous soit osté : car il se sent evi-
demment , comme le feu se picque a I'assistance du froid,
que nostre volonté s’aiguise aussi par le contraste ;

(1) Le chagrin d’avoir perdu une chose, et la crainte de la
perdre , affectent également U'esprit. Senec. epist. 98.

3. 1




2 ESSAIS DE MICHET
Si numquam Danaén habuisset ahenea turris,
Non esset Dana¢ de Jove facta parens ; (1)
et qu'il n'est rien naturellement si contraire a nostre
goust, que la satiet¢ qui vient de I'aysance; ny rien qui
Uaiguise tant, quela rareté et difficulté : omnium rerum vo-
luptas, ipso quo dcbet fugare periculo, crescit. (2)

Galla, nega ; satiatur amor, nisi gaudia torquent. (3)

Pour tenir I'amour en haleine, Lycurgue ordonna que
les mariez de Lacedemone ne se pourroient practiquer
qu’a la desrobbee, et que ce seroit pareilie honte de les
rencontrer couchez ensemble qu'avecques d’aultres. La
difficulté des assignations, le dangier des surprinses , la
honte du lendemain ,

et languor, et silentium,
... etlatere
Petitus imo spiritus, (4)

c’est ce qui donne poincte i la saulse. Combien de ieux
treslascifvement plaisants naissent de honneste et ver—
gongneuse maniere de parler des ouvrages de 'amour?
La volupté mesme cherche a s’irriter par la douleur :
elle est bien plus sucree quand elle cuict, et quand elle
escorche. La courtisane Flora disoit n’avoir iamais cou-

(1) Si Danaé n’eiit pas été renfermée dans une tour d’airain ,
Jupiter n'auroit jamais approché d’elle. Opidd. Amor. 1. 2, eleg.
19, V. 27,

‘2) En toutes choses, le plaisir recoit un nouvel attrait dy
péril méme qui devroit nous en dégotuter. Senec. de beneficiis
Lo,c.9.

(3) Galla, refuse quelquefois tes amants : car un amour, qu’on
nourrit de plaisir sans aucun mélange de peine, est bientét ras-
sasio. Martial. . 4, epigr. 31.

“4) La langueur, le silence, et des soupirs tirés da fond du
cocur. Horat. epod. lib. od. 11, v. 13.

ché avecques Pompeius qu’elle ne luy eust faict porter
les marques de ses morsures.

Quod petiere, premunt arcte, faciuntque dolorem
Corporis, et dentes inlidunt s®pe labellis :

. . . 0 0 . 0 o . . ) . B

Et stimuli subsunt, qui instigant ledere idipsum
Quodcunque est, rabies unde ille germina surgunt. (1)

1l en va ainsi par tout; la difficulté donne prix aux
choses : ceulx de la Marque d’Ancone (a) font plus volon-
tiers leurs veeux a sainct Iacques (b), et ceulx de Galice
a Nostre dame de Lorete : on faict au Liege grande feste
des bains de Luques; et, en la Toscane, de ceulx (¢)
d’Aspa : il ne se veoid gueres de omains en I'eschole de
’escrime a Rome, qui est pleine de Francois. Ce grand
Caton se trouva, aussi bien ue nous, desgousté de sa
femmme tant qu’elle feut sienne, et la desira quand elle
feut a un aultre. I’ai chassé au haras un vieux cheval,
duquel, a la senteur des iuments, on ne pouvoit venir a
bout : la facilité I’a incontinent saoulé¢ envers les siennes ;
mais envers les estrangieres ct la premiere qui passe le
long de son pastis, il revient a ses importuns hennisse-
ments et a ses chaleurs furieuses,comme devant. Nostre
appetit mesprise et oultrepasse ce qui luy est en main,
pour courir aprez ce qu’il n’a pas :

(1) s pressent vivement ce qui fait le sujet de leurs desirs,
jusqu’a causer de la douleur a la personne aimée, souvent méme
en lui mordant les levres , pressés par des aiguillons qui les in-
citent a blesser celle qui excite en eux ces violents transports.
Lucret. 1. 4 ,v.1073 , et seqq.

(a) Ou Marche d’Anconc en Italie , ou est Notre-Dame de
Lovete. C.

(b) Saint Jacques de Compostelle en Galice. C.

(¢) Ou de Spa, pres de Liege. C.

T'ransvolat in medio posita, et fugientia captat. (1)

Nous deflendre quelque chose, c’est nous en donner

envie :
Nisi tu servare puellam
Incipis, incipiet desinere esse mea : {2)

nous 'abandonner tout a faict, c’est nous en engendrer
mespris. La faulte et 'abondance retumbent en mesme
inconvenient :

Tibi quod superest, mihi quod delit, dolet : (3)

le desir et la 1ouissance nous mettent pareillement en
peine. La rigueur des maistresses est ennuyeuse; mais
laysance et la facilité est, a vray dire, encores plus :
d’autant que le mescontentement et la cholere naissent
de I'estimation en quoy nous avons la chose desiree, ai-
guisent 'amour et le reschauffent; mais la satieté en-
gendre le degcust; c’est une passion mousse, hebetce,
lasse et endormie.

Si qua volet regnare diu, contemnat amantem.

contemnite , amantes ;
Sic hodie veniet, si qua negavit heri. (4)

Pourquoy inventa Poppea de masquer les beautez de son

(1)1l neglige ce quiest 4 sa disposition , et desire avidement ce
qui le fait. Horat. sat. 2,1. 1,v. 108,

(2) Situne fais garder ta femme, dit Ovide, elle cessera bien-
tot d’étre a mol. Amor. L. 2, eleg. 19, v. 47.

(3) Tu te plains d’avoir trop, et moi, de ce que tout me man-
que. Terent.Phorm. act. 1, sc. 3, v. g.

(4) Une femme veut-elle régner long-temps sur le coeur de son
amant ; qu'elle lui fasse essuyer quelques meépris. Ovtd. Amor.
l. 2, eleg. 19,v.33.—Et vous ,amants_ faites aussi les dédaignenx :
par ce moyen celle qui vous refusa hier, vous accordera tout au-
jourd’hui. Propert. eleg. 14,1.2.v.19, 20.

visage, que pour les rencherir & ses amants ? Pourquoy
a lon voilé lusques au dessoubs des talons ces beautez
ue chascune desire montrer, que chascun desire veoir ?
pourquoy couvrent elles de tant d’empeschements, les
uns sur les aultres, les parties ou loge principalement
nostre desir et le leur ? et a quoy servent ces gros bas-
tions dequoy les nostres viennent d'armer leurs flancs
quwa leurrer nostre appetit et nous attirer a elles en
nous esloingnant ?

Et fugit ad salices, et se cupit anté videri. (1)
Interdum tunica duxit operta moram. (2)

A quoy sert I'art de cette honte virginale, cette froideur
rassise, cette contenance severe, cette profession d’igno-
rance des choses qu’elles scavent mieulx que nous qui les
en instruisons, qu'a nous accroistre le desir de vaincre,
gourmander et fouler a nostre appetit toute cette ceri-
monie et ces obstacles ? car il y a non sculement du plai-
sir, mais de la gloire encores, d’affolir et desbaucher
cette molle doulceur et cette pudeur enfantine, et de
renger a la mercy de nostre ardeur vne gravité fiere et
magistrale : c’est gloire (disent ils) de triumpher de la
modestle de la chasteté et de la temperance; et qul des-
conseille aux dames ces parties la, il les trahit et soy
mesme : il fault croire que le cceur leur fremit d’effroy,
que le son de nos mots blece la pureté de leurs aureilles,
qu'elles nous en haissent, et s’accordent a nostre impor-
tunité d’'une force forcee. La beauté , toute puissante
quelle est, n’a pas de quoy se faire savourer, sans cettc
entremise. Voyez en Italie, ou il y a plus de beauté a
vendre et de la plus ﬁne,comment il fault qu’elle cherche

(1) Cette bergere court se cacher entre des saules , mais elle
souhaite d’étre vue auparavant. }irg. eclog. 3,v.65.

(2) Et quelqucfois elle s’est enveloppee de sa robe pour irri-
ter mes desirs par ce petit obstacle. Propert. cleg. 15,1.2,v.6.

d’aultres moyens estrangiers et d’aultres arts pour se
rendre agréable;etsi,ala verité, quoy qu’elle face, estant
venale et publicque, elle demeure foible et languissante :
tout ainsi que, mesme en la vertu, de deux effects pa-
reils , nous tenons neantmoins celuy la le plus beau et
plus digne, auquelil y a pius d’empeschement et de ha-
zard proposé. C’est un effect de la Providence divine de
permettre sa saincte Eglise estre agitee, comme nous la
voyons , de tant de troubles et d’orages, pour esveiller
par ce contraste les ames pies, et les r’avoir de 'oisifveté
ct du sommeil ot les avoit plongces une silongue tran-
quillité : si nous contrepoisons la perte que nous avons
faicte par le nombre de ceulx qui se sont desvoyez, au
gaing qui nous vient pour nous estre remis en haleine ,
resuscité nostre zele et nos forces a I'occasion de ce
combat, ie ne scais si l'utilité ne surmonte point le dom-
mage. Nous avons pensé attacher plus ferme le necud de
1108 mariages , pour avoir osté tout moyen de les dissoul-
dre; mais d’autant s’est desprins et relasché le neeud de
la volonté et de l'affection, que celuy de la contraincte
s’est estrecy : et, au rebours, ce qui teint les mariages,a
Rome, si long temps en honneur et en seureté, feut ta
liberté de les rompre quivouldroit; ils gardoient mieulx
leurs femmes, d’autant qu'ils les pouvoient perdre, et,en
pleine licence de divorces , il se passa cinq cents ans, et
plus,avant que nul s’en servist (a).

Quod licet, ingratum est; quod non licet, acrius urit. (1)

A ce propos se pourroit ioindre I'opinion d’'un ancien ,
« Quelessupplicesaiguisent les vices, plustost qu'ils ne les

(a) Repudiwm inter uxorem et virum, a condité nurbe
usque ad vigesimum et quingentesimum annum , nullum in-
lercessit. Valer. Max. L. 2 ,¢. 1, §. 4.

(1) Ce qui est permis, est insipide; ¢t ce qui est défendu irrite
plus vivement nos desirs. Ovid. Amor. 1.2 eleg. 19, v. 3.

: = ek : ; :
amortissent ; Quills n’engendrent point le soing de bien

. > . 5 a o
faire, c’est I'ouvrage de la raison et de la discipline,
mais seulement un soing de n’estre surprins en faisant
mal» :

Latius excisa pestis contagia serpunt : (1)

ie ne scais pas qu'elle soit vraye; mais cecy scais ie par
experience, que iamais police ne se trouva reformee par
la : T'ordre et reglement des meeurs despend de quelque
aultre moyen. Les histoires grecques font mention des
Argippees, voisins de la Scythie, qui vivent sans verge
et sans baston 4 offenser ; que non seulement nul n’en-
treprend d’aller attaquer, mais quiconque s’y peult sau-
ver,il est en franchise, a cause de leur vertu et saincteté
de vie; et n’est aulcun si osé d’y toucher : on recourt a
eulx pour appoincter-les differends qui naissent entre
les hommes d’ailleurs. Il y a nation cu la closture des
iardins et des champs qu’on veult conserver, se faict d’un
filet de coton, et se treuve bien plus seure et plus ferme
que nos fossez et nos hayes. Furem signata sollicitant.....
Aperta effractarius praterit (2). A 'adventure sert, entre
aultres moyens, 'aysance, a couvrir ma maison de la
violence de nos guerres civiles : la deffense attire 'entre-
prinse ; et,la desfiance I'offense. I'ay atfoiblyle desseing
des soldats, ostant a leur exploict le hazard et toute ma-
tiere de gloire militaire, qui a accoustumé de leur servir
de tiltre et d’excuse : ce qui est faict courageusement,
est tousiours faict honorablement , en temps ou la iustice
est morte. Ie leur rends-la conqueste de ma maison lasche

(1) La contagion du mal qu’on croit avoir extirpé se répand
davantage. Jtinerar. Ratilii, 1. 1,v. 397, ou le poéte parle des
juifs et de leur religion.

(2) Les choses cachetées attirent les larrons. ... Un voleur ac-
coutumé i briser les portes néglige d’entrer dans les maisons
ouvertes. Senec. epist. 68.

et traistresse : elle n’est close 2 personne quiy hurte; il
n’y a pour toute prouvision qu'un portier,d ancien usage
et cerimonie , qui ne sert pas tant a deffendre ma porte,
qua Poffrir plus decemment et gracieusement;ie n'ay
ny garde ny sentinelle que celle que les astres font pour
mov. Un gentilhomme a tort de faire montre d’estre
en deffense, s'il ne 'est parfaictement. Qui est ouvert
d’un costé, I'est par tout : nos peres ne penserent pas a
bastir des places frontieres. Les moyens d'assaillir, ie
dis sans batterie et sans armee, et de surprendre nos
maisons , croissent touts les iours au dessus des moyens
de se garder; les esprits s'aiguisent generalement de ce
costé 1a : I'invasion touche touts; la deffense non, que
les riches. La mienne estoit forte selon le temps qu’elle
feut faicte; ie n’y ay rien adiousté de ce costé la, et crain-
drois que sa force se tournast contre moy mesme; ioinct
qu'un temps paisible requerra qu’on les desfortifie. Il est
dangercux de ne les pouvoir regaigner, et est difficile
de s’en asscurer : car en matiere de guerres intestines,
vostre valet peult estre du party (ue vous craignez; et
ou la religion sert de pretexte, les parentez mesmes de-
viennent inflables avecques couverture de iustice. Les
finances publicques n’entretiendront pas nos garnisons
domestiques; elles s’y espuiseroient : nous n’avons pas
dequoy le faire sans nostre ruyne, ou, plus incommo-
dement et iniuricusement [ encores ], sans celle du
peuple. L’estat de ma perte ne sercit de guere pire. Au
demourant, vous y perdez vous : vos amis mesmes s’a-
musent , plus qu’a vous plaindre, a accuser vostre invi-
gilance et improvidence, et I'ignorance ou nonchalance
aux offices de vostre profession. Ce que tant de maisons
gardees se sont perdues, ou cette cy dure, me faict sous-
peconner qu’elles se sont perdues de ce qu’elles estoient
gardees ; cela donne et I'envie et la raison a ’assaillant :
toute garde porte visage de guerre. Qui se iectera, si
Dieu venlt, chez moy; mais tant y a, que ic ne I’y appel-

leray pas @ clest la retraicte & me reposer des guerres.
Pessaye de soustraire ce coing a la tempeste public-
que , comme ie fois (a) un aultre coing en mon ame.
Nostre guerre a beau changer de formes, se multiplier
et diversifier en nouveaux partis : pour moy ie ne bouge.
Entre tant de maisons armees , moy seul, que ie scache,
en France, de ma condition, ay fié purement au ciel la
protection de la mienne; et n’cn ayiamais osté ny cueil-
lier d’argent, ny tiltre, [ny tapisserie]. Ie ne veulx ny
me craindre, ny me sauver a demy. Si une pleine re-
cognoissance acquiert la faveur divine, elle me durera
iusqu’au bout; sinon, i’ay tousiours assez duré pour
rendre ma duree remarquable et envegistrable. Com-
ment ? il y a bien trente ans.

AL A A AT A A I A I A R T A AL A AT A AT A A A A AT A A LA A AT AL A A LR AL L LR TR

CHAPITRE XVI.
De la glotre.

I y a le nom et la chose : le nom, c’est une voix qui
remarque et signifie la chose; le nom, ce n’est pas une
partie de la chose, ny de la substance, c’est une piece
estrangiere ioincte a la chose et hors d’elle. Dieu, qui est
en soy toute plenitude et le comble de toute perfection,
il ne peult s’angmenter et accroistre au dedans; mais

(a) Montaigne écrit toujours ie fois; ie wois : au lieu de je
fais, je vais : et Amyot, contemporain de Montaigune, emploie
la méme orthographe , que j’ai crndevoir conserver dans cette édi-
tion, et dont on trouve méme plusieurs exemples dans I'édition
in-fol. de 1595. Coste a méme fait une note sur le motie vois,
au lieu de je wars, comme nous écrivons aujourd’hui; et il a
remarqué (chap. 35 duliv. 2, pag. 183 ) qu’Amyot suit la méme
orthographe. N.

3. 2

son nom se peult augmenter et accroistre par la bene-
diction et louange que nous donn.'ns a ses ouvrages ex-
terieurs : laquelle louange, puisque nous ne la pouvons
incorporer en luy,d’autant qu’il n’ypeult avoir accession
de bien, nous Vattribuons a son nom, quiest la piece
hors de luy la plus voisine; voyla comment c’est a Dien
seul a qui gloire et honneur appartient : etil n’est rien
si esloingné de raison, que de nous en mettre en queste
pour nous, car estants indigents et necessiteux au de-
dans, nostre essence estant imparfaicte et ayant conti-
nuellement besoing d’amelioration, c’estla a quoy nous
nous debvons travailler ; nous sommes tout creux et
vuides , ce n’est pas de vent et de voix que nous avons
a nous remplir, il nous fault de la substance plus solide
a nous reparer; un homme affamé seroit bien simple
de chercher a se pourveoir plustost d’un beau vestement
que d’un bon repas; il fault courir au plus pressé.
Comme disent nos ordinaires prieres , Gloria in excelsis
Deo ; etin terrd pax hominibus (1). Nous sommes en disette de
beauté,santé,sagesse,vertu, et telles parties essentielles :
les ornements externes se chercheront aprez que nous
aurons pourveu aux choses nccessaires. La theologie
traicte amplement et plus pertinemment ce subiect;
mais ie N’y suis gueres versé. ClLrysippus et Diogenes
ont esté les premicrs aucteurs, et les plus fermes ,du mes-
pris de la gloire; et, entre toutes les voluptez, ils disoient
qu'il n’y en avoit point de plus dangereuse ny plus a
fuyr que celle qui nous vient de 'approbation d’aultruy.
De vray, I'expericnce nous en faict sentir plusicurs tra-
hisons bien dommageables : il n’est chose qui empoi-
sonne tant les princes que la flatterie , ny rien par ot les
meschants gaignent plus ayseement credit autour d’culx;
ny macquerelage sipropre et si ordinaire a corrompre

1) Gloire & Dien dans les cieux, et paix aux hommes sur la
terre. S. Luc, c.2, v. 14.

la chasteté des femmes que de les paistre et entretenir de
leurs lonanges : le premier enchantement que les sirenes
employent a piper Ulysses est de cette nature :

Deca vers nous , deca, 6 treslouable Ulysse,
Et le plus grand honneur dont la Grece fleurisse. (a)

Ces philosophes la disoient que toute la gloire du monde
ne meritoit pas qu’'un homme d’entendement estendist
seulement le doigt pour Pacquerir :

Gloria quantalibet quid erit, si gloria tantum est? (1)

ie dis pour elle scule; car elle tire souvent a sa suitte plu-
sicurs commoditez , pour lesquelles elle se peult rendre
desirable : elle nous, acquiert de la bienvueillance; elle
nous rend moins exposez aux iniures et offenses d’aul-
truy, et choses semblables. C’estoit aussi des principaulx
dogmes d’Epicurus; car ce precepte de sa secte, CACHE
TA VIE, (ui deffend aux hommes de s’empescher des
charges et negociations publicques, presuppose aussi
necessairement qqu’on mesprise la gloire, qui est une ap-
probation que le monde faict des actions que nous met-
tons en evidence. Celuy qui nous ordonne de nous ca-
cher et den’avoir soing que de nous, et qui neveult pas que
nous soyons connus d’aultruy, il veult encores moins
que nous en soyons honorez et glorifiez: aussi conseille
il a Idomeneus de ne regler auicunement ses actions pac
I'opinion oureputation commune, si ce n’est pour eviter
les aultres incommoditez accidentales (ue le mespris
des hommes luy pourroit apporter. Ces discours la sont
infiniment vrays, a mon advis, et raisonnables : mais
nous sommes , ie ne scais comment, doubles en nous
mesmes , qui faict que ce que nous croyons, nous ne le

(a) Homer. odyss. L. 12, v. 184.
(1) Qu’est-ce que la plus grande gloire, si c’est de la gloire et
riea de plas ? Juyvenal. satir. 7, v. 81.

croyons pas, et ne nous pouvons desfaire de ce que nous
condamnons. Voyons les dernieres paroles d’Epicurus ,
et quil dict en mourant: elles sont grandes et dignes
d’un tel philosophe ; mais si ont elles quelque marque de
la recommendation de son nom, et de cette humeur qu’il
avoit descriee par ses preceptes: voici une lettre (a) qu’il
dicta un peu avant son dernier soupir :

Epicurus a Hermachus, salut.

« Ce pendant que ie passois ’heureux et celuy 1a mesme
le dernier iour de ma vie, i’escrivois cecy, accompaigné
toutesfois de telle douleur en la vessie et aux intestins ,
qu’il ne peult rien estre adiousté a sa grandeur: mais
elle estoit compeusec par le plaisir qu'apportoit 4 mon
ame la souvenance de mes inventions et de mes discours.
Or toy, comme requiert I'affection que tu as eu dez ton
enfance envers moy et la philosophie,embrasse la pro-
tection des enfants de Metrodorus. »

Voila sa lettre. Et ce qui me faict interpreter que ce
plaisir, qu’il dict sentir en son ame de ses inventions jTe-
garde aulcunement la reputation qu'il en esperoit acque-
rir aprez sa mort, c’est l'ordonnance de son testament,
par lequel 1l veult que « Amynomachus et Timocrates 3
ses heritiers , fournissent pour la celebration de son jour
natal, touts les mois de ianvier, les frais que Hermachus
ordonneroit, et aussi pour la despense qui se feroit le
vingtiesme iour de chasque lune, au traictement des
philosophes ses familiers, qui s’assembleroient 4 ’hon-
neur de la memoire de luy et de Metrodorus ». Carnea-
des a este chef de I'opinion contraire; et a maintenu que
la gloire estoit pour elle mesme desirable : tout ainsi que
nous embrassons nos posthumes pour culx mesmes ,n'en
ayantaulcune cognoissance ny iouissance. Cette opinion

(1) Traduite fidélement ici du latin de Cicéron , de finib, bon.
etmal, 1. 2, c. 3o0.

n’a pas failly d’estre plus communement suyvie , comme
sont volontiers celles qui s'accommodent le plus a nos
inclinations. Aristote luy donne le premier reng entre
les biens externes: « Evite, comme deux extremes vi-
cieux , 'immoderation eta la rechercheret a la fuyr », Ie
crois que si nous avions. les livres que Cicero avoit es-
cripts sur ce subiect, il nous en conteroit de belles ; car
cethomime la feut si forcené de cette passion, que, s’il eust
osé, 1l teust, ce crois ie, volontiers tumbé en I’excez ou
tuinberent d’aultres , Que lavertu mesme n’estoit desira-
ble que pour I'honneur qui se tenoit tousiours a sa
suitte :

Paulum sepulte distat inertie

Celata virtus: (1)

quiestun’ opinionsifaulse, queiesuisdespit qu'elle ait ia-
mais peu entrer en I'entendement d’homme qui eut cet
honneur de porter le nom de philosophe. Si cela estoit
vray, il ne fauldroit estre vertueux qu’en public; et les
operations del'ame , ou estle vray siege de la vertu, nous
n’aurions que faire de les tenir en regle eten ordre, si-
non autant qu’elles debvroient venir a la cognoissance
d’aultruy. N’y va il doncques que de faillir finement et
subtilement. «Si tu scais, dict Carncades (), un serpent
caché en ce lieu auquel, sans y penser, se va seoir celuy
de la mort duquel tu esperes proufit, tu foys mescham-
ment si tu ne I'en advertis; et d’autant plus que ton ac-
tion ne doibt estre cogneue que de toy». Sinous ne pre-

(1) Une vertu cachée differe peu d’'une vie fainéante et obs-
cure. Horat. od. g,l. 4,v.29.

(a) Si scieris ,inquit Carneades , aspidem occulté latere uspiam
et velle aliquem imprudentem super eam assidere , cujus mors
tibi emolumentum futura sit, improbé feceris nisi monueris ne
asside..l ; scd impunité tamen : scisse enim te quis coarguere
possit ! Cic. de finib. bon. et mal. 1. 2, ¢. 1 8.

nons de nous mesmes la loy de bien faire, si 'impunité
nous est iustice; 4 combien de sortes de meschancetez
avons nous touts les iours 2 nous abandonner? Ce que
Sext. Peduceus feit, de rendre fidelement ce que C. Plo-
tius avoit commis a sa seule science , de ses richesses, et
ce que i'en ay faict souvent de mesme, ie ne le treuve
pas tant louable, comme ie trouverois exsecrable qu'il y
eust (a)failly : et treuve bon et utile a ramentevoir ennos
tours '’exemple de P. Sextilinus Rufus que Cicero accuse
pour avoir recueilli une heredité contre sa conscience,
non seulement, non contre les loix, mais par les loix
mesmes ; et M. Crassus, et Q. Hortensius, lesquels, a
cause de leur auctorité et puissance , ayant esté pour cer-
taines quotitez appellez par un estrangier ala succession
d’un testament fauls , a fin que par ce moyen il y establist
sa part, se contenterent de n’estre participants dela faul-
seté, et nerefuserent d’en tirer quelque fruict ; assez cou-
verts, s’ils se tenoient a l'abri des accusateurs, et des
tesmoings et des loix: Meminerint Deum se habere testem ,
id est ( ut ego arbitror ) mentem suam (1). La vertu est chose
bien vaine et frivole, si elle tire sa recommendation de
la gloire: pour neant entreprendrions nous de luy faire
tenir son reng a part, et la desioindrions de la fortune;
car qu’est il plus fortuite que Ia reputation ? Profectd for-
tuna in omni re dominatur: ea res cunctas, ex libidine magis
quam ex vero , celebrat, obscuratque (2). De faire que les ac-
tions soient cogneues et veues, cest le pur ouvrage de
la fortune ; c’est le sort qui nons applique la gloire, selon

(4) Que nous y eussions failly : Ed. in-fol. de 1595.

(1) Mais il faot se souvenir qu'on a Dieu pour témoin, c'est-
a-dire, comme je crois, sa propre conscience. Cic. de offic. 1. 3,
c. 10.

(2) Certainernent 'empire de la fortune s’Ctend sur tout : elle
preéconise , et obscurcit les choses ,par caprice platét que par rai-
son. Sallust. in Catilin. p. 5, edit. Mait.air. Londin. 1713.

sa temerité. Ie ’ay veue fort souvent marcher avant le
merite ; et souvent oultrepasser le merite , d’une longue
mesure. Celuy qui premier s’advisa de la ressemblance
de 'umbre , a la gloire , feit mieulx qu'il ne vouloit : ce
sont choses excellemment vaines ; elle va aussi quelques-
fois devant son corps, et quelquesfois ’excede de beau-
coup en longueur. Ceulx qui apprennent a la noblesse
de ne chercher en la vaillance que 'honneur, quasi non sit
honestum quod nobilitatum non sit (1), que gaignent ils par
la, que de les instruire de ne se hasarder iamais si on
ne les veoid, et de prendre bien garde s’il y a des tes-
moings qui puissent rapporter nouvelles de leur valeur:
la ou il se presente mille occasions de bien faire, sans
qu'on en puisse estre remarqué ? Combien de belles ac-
tions particulieres s’ensepvelissent dans la foule d’une
battaille? quiconque s’amuse a contrerooller aultruy
pendant une telle meslee , il n’y est gueres embesongné,
et produict contre soy mesme le tesmoignage qu'il rend
des desportements de ses compaignons. Vera et sapiens
animi magnitudo , honestum illud quod maximeé naturzmn sequi
tur, in factis positum, non in gloria, iudicat (2). Toute la
gloire que ie pretends de ma vie, c’est de I'avoir vescue
tranquille : tranquille , non selon Metrodorus, ou Arce-
silas , ou Aristippus, mais selon moy. Puisque la philo-
sophie n’a sceu trouver aulcune voye pour la tranquil-
lité, qui feust bonne en commun; que chascun la cherche
en son particulier. A qui doibvent Cesar et Alexandre

(1) Comme si ce qui n’a pas été rendu célebre n'étoit pas
vertueux. Cic. de offic. 1. 1, c. 4, ou Cicéron dit positivement
gu'une chose est honnéte, quoiqu’elle n'ait point été préconisce,,
quod etiamsi nobilitatum non sit, tamen honestum sit:
paroles que Montaigne a détournées de leur véritable sens pour
les appliquer a son sujet. C.

(2) La solide , la vraie grandeur d’ame juge que ce n'est point
dans la gloire , mais dans des actions vertueuses , que consiste
I'honnéte qni suit exactement la nature. Cic.de offic. 1. 1,¢. 10,

cette grandeur infinie de leur renommee , qu’'a la for-
tune? combien d’hommes a elle esteincts sur le commen-
cement de leur progrez, desquels nous n’avons aulcune
cognoissance , qui y apportoient mesme courage que le
leur, sile malbeur de leur sort ne les eust arrestez tout
court sur la naissance de leurs entreprinses? Au travers
de tant et si extremes dangiers, il ne me souvient point
avoir leu que Cesar ayt esté iamais blecé: mille sont
morts de moindres perils que le moindre de ceulx qu’il
franchit. Infinies belles actions se doibvent perdre sans
tesmoignage, avant u’il en vienne une a proufit: on
n’est pas tousiours sur le hault d’une bresche, ou a la
teste d'une armee, a la veue de son general , comme sur
un eschaffaud ; on est surprins entre la haye et le
fossé; il fault tenter fortune contre un poulailler;
il fault denicher quatre chestifs arquebusiers d'une
grange ; il fault seul s’escarter de la troupe et entre-
prendre scul, selon la necessité qui s’offre. Et,si on
prend garde, on trouvera qu’il advient, par expe-
rience, que les moins esclatantes occasions sont les plus
dangereuses ; et qu’aux guerres qui se sont passees
de nostre temps , 1l s’est perdu plus de gents de bien aux
occasions legieres et peu importantes, et a la contestation
de quelque bicoque, qu’ez lieux dignes et honorables.
Qui tient sa mort pour mal employee, sice n’est en oc-
casion signalee, au lieu d’illustrer sa mort, il obscurcit
volontiers sa vie, laissant eschapper ce pendant plusieurs
lustes occasions de se hazarder ; et toutes les iustes sont
illustres assez , sa conscience les trompettant suffisam-
ment a chascun. Gloria nostra est testimonium conscientia
nostrae (1). Qui n’est homme de bien que parce qu’on le
scaura, et parce qu'onl'en estimera mieulx aprez 'avoir
sceu; ui ne veult bien faire qu’en condition que sa vertu

(1) Notre gloire , c'est le témoignage de notre conscience.
S. Pauli cpist. 2 ad Corinth. c. 1,v. 12.

vienne & la cognoissance des hommes , celuy lan’est pas
personne de qui on puisse tirer beaucoup de service.

Credo che’l resto di quel verao, cose

Facesse degne di tenerne conto ;

Ma fur sin a quel tempo si nascose,

Che non é colpa mia s’ or’ non le conto:
Perche Orlando a far 'opre virtuose,

Piu ch’ a narrarle poi, sempre era pronto;
Ne mai fu aleuno de’ suoi fatti espresso ,

Se non quando ebbe i testimoni appresso. (1)

Il fault aller a la guerre pour son debvoir; et en atten-
dre cette recompense, qui ne peunltfaillir a toutes belles
actions pour occultes qu’elles soient, non pas mesme
aux vertueuses pensees, cest le contentement qu’une
conscience bien reglee receoit, en soy, de bien faire. Il
fault estre vaillant pour soy mesme, et pour I'advantage
que c’est d’avoir son courage logé en une assiette ferme
et asseuree contre les assaults de la fortune :

Virtus , repulsa nescia sordid,
Intaminatis fulget honoribus :

Nec sumit , aut ponit, secures
Arbitrio popularis aure. (2)

Ce n’est pas pour la montre, que nostre ame doibt iouer
son roolle; c’est cheznous, au dedans, ou nuls yeulx ne

(1) Je crois que le reste de cet hiver Roland fit des choses tres
mémorables : mais jusqu’ici elles ont €té si secretes, que ce n'est
pas ma faute si je ne les raconte pas présentcment : car Roland
a toujours été plus prompt a faire de belles choses qu’a les pu-
blier ; et jamais aucun de ses faits n'a été divalgué que lorsqu'il
a eu prés de lui des personnes qui en ont été les t¢moins. Ariosto,
cant. 11, stanz. 81.

(2) La vertu ,qui ne peut jamais étre exaosée 4 un refus hon-
teux, brille d’'un honneur qu’elle ne doit qu'a elle-méme : et ce
n'est point au gré d'une populace frivole et inconsidérée qu’elle
prend ou quitte les dignités. Horal. od. 2,1.3, v. 17, et seqq.

2

donnent queles nostres:la elle nous couvre dela crainte
de la mort , des douleurs et de la honte mesme; elle nous
asscure la dela perte de nos enfants, de nos amis et de nos
fortunes; et quand I'opportunité s’y presente, elle nous
conduict aussi aux hazards de la guerre , non emolumento
aliquo, sud ipsius honestatis decore (1). Ce proufit est bien
plus grand et bicn plus digne d’estre souhaité et
esperé, que I'honneur et la gloire, qui n'est qu’un fa-
vorable iugement qu’on faict de 1.>us. Il fault trier de
toute une nation une douzaine d’hommes, pour iuger
d’un arpent de terre : et le iugement de nos inclinations
et de nos actions , la plus difficile matiere et la plus im-
portante qui soit, nous la remettons a.la voix de la
commune et de la tourbe , mere d’ignorance , d’iniustice
et d'inconstance. Est ce raison de faire despendre la vie
d’unsage,du iugementdesfols? Anquidquam stultius, quam
quos singulos contemnas, eos aliquid putare esse universos (2)?
Quiconque vise a leur plaire, il n’a iamais faict; c’est une
butte quin’any formeny prinse: nil tam inwstimabile est quim
animi multitudinis (3). Demetrius (a) disoit plaisamment de
lavoix du peuple, qu'il ne faisoit non plus de recepte de
celle qui luy sortoit par en hault, que de celle qui luy

(1) Non pour quelque émolament, mais pour I'honneur qui
est attaché a la vertu. Cic. . 1,de finib. c. 10, edit. Gronov.

(2) Est-il rien de plus insensé que d’estimer un corps dont on
meéprise les membres pris chacun séparément ? Cic. tusc. quast.
I, 5,c. 36.

(3) Rien n’est si méprisable que les jugements de la multitude.

{a) C’étoit un philosophe cynique, fameux 4 Rome sous le
regne de Néron. Séneque, qui en parle comme d’un homme com-
parable anx plus grands philosophes de 'antiquité { de benef.
l.7,c.1,8.0, etc. ) nous a conservé le mot que Montaigne lni
donne ici. « Lleganter ; di't-i/, Demetrius noster solet dicere ,
eodem loco sibi esse voces imperitorum , quo ventre redditos cre-
pitus: quid enim,inquit, mea refert sersnm isti, an deorsum ,
sonent ? Senec. epist. g1, sub fine. C.

sortoit par en bas: celuy la dict encores plus, Ego boc

iudico, si quando turpe non sit, tamen non ess¢ non twrpe,
quum id a multitadine laudetur (). Null’art, nulie soupplesse
d’esprit pourroit conduire nos pas a la suitte d'un guide
si desvoyé et si desreglé: en cette confusion venteuse de
bruits , de rapports et opinions vulgaires qui nous poul-
sent, il ne se peult establir aulcune route qui vaille. Ne
nous proposons pointune fin si flottante et vagabonde;
allons constamment aprez la raison: que l'approbation
publicque nous suyve par la, si elle veult ; et, comme
clle despend toute de la fortune, nous n’avons point loy
de l'esperer plustost par aultre voye que par celle la.
Quand pour sa droicture ie ne suyvrois le droict che-
min, ie le suyvrois pour avoir trouvé , par experience,
qu'au bout du compte, c’est communement le plus heu-
reux et le plus utile : dedit hoc providentia hominibus munus,
ut honesta magis iuvarent (2). Le marinier ancien disoit
ainsin 4 Neptuneen une grande tempeste: «(a) O dieu, tu
1ne sauveras $i tu veulx; si tu veulx tu me perdras : mais si
tiendray ie tousiours droict mon timon ». I'ay veu de
mon temps mill’ hommes soupples , mestis , ambigus, et
que nul ne doubtoit plus prudents mondains que moy,
se perdre ol ie me suis sauvé:

(1) Quoiqu’nne chose ne soit pas déshonnéte en elle-méme, je
ne la juge pas exempte de turpitude, si elle est lonée par le
peuple. Cic. de finib. bon. etmal. 1.2, c. 15. Ce qui n’est pas dit
si criment dans cet endroit de Cicéron ou il s’agit en particulier
de la volupté. C.

(2) La Providence a fait cette faveur aux hommes, que les
choses honnétes leur sont aussi les plus avantageuscs. Quinti/.
iast. orat. 1. 1, c. 12, vers la fin.

(a) Montaigne se plait ici & paraphraser ces paroles de Séneque:
Qui hoc potuit dicere, Neptune , nunquam hanc navem, nisi
rectam , arti satisfectt. Epist.85,p.360,t.2, edit. varior. ann.
1672. C.

Risi successu posse carere dolos. (1)

Paul Emile, allant en sa glorieuse expedition de Mace-
doine, advertit(a) surtout le peuple a Rome « de conte-
nir leur langue de ses actions, pendant son absence ».
Que la licence des iugements est un grand destourbier
aux grands affaires! d’autant que chascun n'a pas la fer-
meté de Fabius, a I'encontre des voix communes con-
traires et iniurieuses , qui aima mieulx laisser desmein-
brer son auctorité aux vaines fantasies des hommes que
faire moins bien sa charge avecques favorable reputa-
tion et populaire consentement. Ily a ie ne scais quelle
doulceur naturelle a se sentir louer, mais nous luy pres-
tons trop de beaucoup:

Laudari haud metuam , neque enim mihi cornea fibra est ;
Sed recti finemque extremunique esse recuso
Eunge tuum et belle. (2)

Ie ne me soulcie pas tant quel ie sois chez aultruy, com-
me ie me soulcie quel ie sois en moy mesme : ie veulx
estre riche par moy, non par emprunt. Les estrangiers
ne voyent que les evenements et apparences externes;
chascun peult faire bonne mine par le dehors, plein au
dedansde fiebvre et d’effroy: ils ne voyentpas mon cceur,
ils ne voyent que mes contenances. On a raison de des-

(1) Pairi de voir que les trompeurs pouvoient étre trompés.

Cest d'Ovide que Montaigne emprunte les paroles latines , mais
en leur donuant un sens tout contraire a celui qu’elles ont dans
Poriginal. Epist. Penelopes ad Ulyssem, v. 18. C.

(a) C'est a la fin dela harangue que T'ite Live lui préte,l. 44,
c.22,.C.

(2) Je ne suis pas faché d’étre loué s car mon cceur n'est pas
iusensible & cette espece de plaisir ; mais je ne regarderai jamais
ces acclamations flattenses , .47/ !/ que cela est beaw ! que cela
est divin ! pour la fin qu'on doit se proposer en faisant le 'ien,
Pers.sat.1,v. 4~




DE MONTAIGNE,Liv.II, Cnar. 16. 21
crier 'hypocrisie qui se treuve en la guerre; car quest il
plus aysé a un homme practicque, que de gauchir aux
dangiers , et 'de contrefaire le mauvais, ayant le: cceur
plein de mollesse? Il y a tant demoyens d’eviter les occa-
sions de se hazarder en particulier, que nous aurons
tromp¢ mille fois le monde ; avant que de nous engager
a un dangereux pas; et lors mesme, nous y trouvant
empestrez , nous scaurons bien, pour ce coup, couvrir
nostre ieu d’'un bon visage et d’'une parole asscuree ,
guoyque 'ame nous tremble au dedans : et qui aureit
I'usage de 'anneau platonique, rendant invisible celuy
qui le portoit au doigt si on luy donnoit le tour vers le
plat de la main, assez de gents souvent se cacheroient
ou il se fault presenter le plus, et se repentiroient d’estre
placez en lieu si honorable auquel la necessité les rend
asseurez.

I'alsus honor iuvat, et mendax infamia terret
Quem , nisi mendosum et mendacem ? (1)

Voyla comment touts ces iugements qui se font des ap-
parences externes sont merveilleusement incertains et
doubteux; et n’est aulcun si asseuré tesmoing, com-
me chascun a soy mesme. En celles la combien avons
nous de gouiats , compaignons Jde nostre gloire? celuy
qui se tient ferme dans une trenchee descouverte, que
faict il en cela que ne facent devant luy cinquante pau-
vres pionniers qui luy ouvrent 'e pas, et le couvrent de
leurs corps pour cinq sols de paye par iour ?

Nen quicquil turbida Roma

Flevet,accedas ; examenque improbum in illa
Castiges trutica : nec te quasiveris extra. (2)

(1) Quel est 'homme qui se plait aux fausses louanges, et qui
est épouvanté de la calomnie? c'est celui dont la vertu n’est®
qu'apparente, et qui en cffet a le coeur gaté. Horat. epist. 16,
l. 1,v. 39, 40.

(2" Sans compter sur les jugements que Rome peut faire de

Nous appellons aggrandir nostre nom, I’estendre et se-
mer en plusieurs bouches; nous voulons qu’ily soit re-
ceu en bonne part, et que cette sienne accroissance luy
vienne a proufit: voyla ce qu’il y peult avoir de plus ex-
cusable en ce desseing. Mais I'excez de cette maladie en
va lusques la, que plusieurs cherchent de faire parler
d’eulx en quelque facon que ce soit: Trogus Pompeius
dict de Herostratus, et Titus Livius, de Manlius Capito-
linus, qu'ils estoient plus desireux de grande que de
bonne reputation. Ce vice est ordinaire: nous nous soi-
gnons plus qu'on parle de nous, que comment on en
parle; et nous est assez que nostre nom coure par la
bouche des hommes, en quelque condition qu’il y coure:
il semble que I'estre cogneu, ce soit aulcunement avoir
sa vie et sa duree enla garde d’aultruy. Moy, ie tiens que
ie ne suis que chez moy; et de cette aultre mienne vie,
qui loge en la cognoissance de mes amis, a la considerer
nue et simplement en soy, ie scais bien que ie n’en sens
fruict ny iouissance que par la vanité d’'une opinion fan-
tastique: et quand ie seray mort, ie m’en ressentiray en-
cores beaucoup moins; et si perdray tout net 'usage des
vrayes utilitez qui accidentalement la suyvent par fois.
Ie n’auray plus de prinse par ou saisir la reputation , ny
par ou elle puisse me toucher ny arriver a moy ; car de
m’attendre que mon nom la receoive: premierement ie
n’ay point de nom qui soit assez mien ; de deux que i’ay,
I'un est commun a toute ma race , voire encores a d’aul-
tres; il y a une famille a Paris et & Montpellicr qui se
surnomme Montaigne , une aultre en Bretaigne et en
Xaintonge, De la Montaigne ; le remuement d’une seule
syllabe meslera nos fusees de facon que i’auray part a
leur gloire, et eulx a 'adventure a ma honte; et si les

vous, et qui sont ordinaireraent fort mal fondés,ne cherchez
point hors de vous ce que vous devez penser de vous-mémes.
Pers. sat. 1,v. 5, et seqq.

micns se sont aultresfois surnommez Eyquem, surnom
qui touche encores une maison cogneue en Angleterre:
(quant a mon aultre nom , il est a quiconque aura envie
de le prendre; ainsi i’honoreray peut estre un croche-
teur en ma place. Et puis, quand i'aurois une marque
particuliere pour moy, que peult elle marquer quand ie
n’y suis plus? peult elle designer et favorir I'inanité?

Nunc levior cippus non imprimit ossa.
Laudat posteritas ; nunc non e manibus illis ,
Nunc non e tumulo, fortunataque favilla,
Nascuntar viole : (1)

mais de cecy i’en ay parlé ailleurs. Au demourant, cn
toute une battaille ou dix mill’ hommes sont stropiez ou
tuez, il n’en est pas quinze de quoy l'on parle; il fault
que ce soit quelque grandeur bien eminente , ou uelque
consequence d’importance que la fortune y ayt ioincte,
qui face valoir un’ action privee, non d'un arquebuzier
seulement , mais d’un capitaine: car de tuer un homme,
ou deux, ou dix, de se presenter courageusement a la
mort, c’est a la verité quelque chose a chascun de nous ,
car il y va de tout; mais pour le monde, ce sont choses
si ordinaires , il s’en veoid tant touts les iours , et en fault
tant de pareilles pour produire un effect notable , que
nous n’en pouvons attendre aulcune particuliere recom-
mendation ;
Casus multis hic cognitus, ac iam
Tritus, et e medio fortuna ductus acervo. (2)

De tant de milliasses de vaillants hommes qui sont morts,

(1) En est-il plus a son aise dans le tombcau ? Les louanges que
lui donne la postérité font-elles naitre des roses et des violettes
de ses cendres? Pers. sat. 1,v. 37.

(2) C'est un accident qui nous est commun avec mille honnétes

gens , et qu’on voit arriver tous les jours. Juvenal. sat. 13,v.9,
et 1o.

depuis quinze cents ans en France,les armes en la main,
il n’y en a pas cent qul solent venus a nostre cognois-
sance : la memoire, non des chefs seulement, mais des
battailles et victoires, est ensepvelie: les fortunes de
plus-de la moitié du monde, a faulte de registre , ne
bougent de leur place et s’esvanouissent sans duree. Si
’avols en ma possession les evenements incogneus, i’en
penserois trestacilement supplanter les cogneus, en toute
espece d’exemples. Quoy, que des Romains mesmes et
des Grecs, parmy tant d’escrivains et de tesmoings, et
tant de rares et de nobles exploicts, il en est venu si peu
lusques a nous !

Ad nos vix tenuis fama perlabitur aura. (1)

Ce sera beaucoup si d’icy a cent ans on se souvient en
gros que de nostre temps il y a eudes guerres civiles en
France. Les Lacedemoniens sacrifioient aux Muses , en-
trants en battaille, a fin que leurs gestes feussent bien et
dignement escripts, estimants que ce feust une faveur
divine et non commune que les belles actions trouvas-
sent des tesmoings qui leur sceussent donner vie et me-
moire. Pensons nous qu’a chasque arquebusade qui nous
touche, et a chasque hazard que nous courons, il y ayt
soubdain un greffier qui ’enroolle ? et cent greffiers oul-
tre cela le pourront escrire , desquels les commentaires
ne dureront que trois iours, et ne viendront a la veue
de personne. Nous n’avons pas la millicsme partie des
escripts anciens ; c'est la fortune qui leur donne vie, ou
plus courte, ou plus lcugue, selon sa faveur: et ce que
nous en avons, il nous est loisible de doubter si c’est le
pire, n’ayant pas veu le demourant. On ne faict pas des
histoires de choses de si peu: il fault avoir esté chef a
conquerir un empire ou un royaume ; il fault avoir gai-

(1) Le bruiten esta peine arrivé jusqu’a nous.
Aenetd. . n,v. 646.

gné cinquante deux battailles assignees, tousiours plus
toible en nombre , comme Cesar : dix mille bons compai-
gnons et plusieurs grands capitaines moururent a sa
suitte vaillamment et courageusement, desquels les noms
n'ont duré qu’autant que leurs femmes et leurs enfants
vesquirent:

quos fama obscura recondit. (1)

De ceulx mesmes que nous voyons bien faire, trois mois
ou trois ans aprez qu'ils y sont demeurez, il ne s’en parle
non plus que s’ils n’eussent iamais esté. Quiconque con-
siderera, avecquesiuste mesure et proportion, de quelles
gents et de quels faicts la gloire se maintient en la me-
moire des livres, il trouvera qu’il y a, de nostre siecle,
fort peu d’actions et fort peu de personnes qui y puissent
pretendre nul droict. Combien avons nous veu d hommes
vertueux survivre a leur propre reputation, qui ont
veu et souffert esteindre en leur presence 'honneur et la
gloire tresiustement acquise en leurs ieunes ans ?Et pour
trois ans de cette vie fantastique et imaginaire , allons
nous perdant nostre vraye vie et essentielle, et nous en-
gager a une mort perpetuelle! Les sages se proposent
une plus belle et plus iuste fin a une si importante en-
treprinse: Recteé facti, fecisse merces est (2) : Officii fructus,
ipsum officium est. Il seroit, a ladventure, excusable a un
peintre ou aultre artisan, ou encores & unrhetoricien ou
grammairien, de se travailler pcur acquerir nom par ses
ouvrages; mais les actions de la vertu, elles sont trop
nobles d’elles mesmes pour rechercher aultre loyer que
de leur propre valeur, et notamment pour la chercher en
la vanité des iugements humains.

(1) Quisont ensevelis dans un oubli profond.
Aeneid. 1.5, v. 302.
(2) La récompense d'une bonne action , c'est de l'avoir faite.
Senec. Epistola 81.Et le fruit d'un bon office, c'est l'office lui-
meme,

A 4

Si toutesfois cette faulse opinion sert an public a
contenir les hommes en leur debvoir; sile peuple en est
esveillé a la vertu; si les princes sont touchez de veoir!le
monde benir la memoire de Traian. et abominer celle de
Neron; si cela les esmeut de veoir le nom de ce grand
pendard, aultrefois si effroyable et si redoubté, mauldit
et oultragé si librement par le premier escholier qui l'en-
treprend : qu'clle accroisse hardiement, et qu’on la nour-
risse entre nousle plusqu’on pourra: et Platon employant
toutes choses a rendre ses citoyens vertueux, leur con-
seille aussi de ne mespriser la bonme reputation et esti-
mation des peuples ; et dict que par quelque divine
inspiration il advient que les meschants mesmes scavent
souvent , tant de parole que d’opinion ,iustement distin-
guer les bons des mauvais. C¢ personnage et son paida-
gogue sont merveilleux et hardis ouvriers a faire ioindre
les operations et revelations divines tout partout ou fault
'humaine force; ut tragici poéte coufugiunt ad deum, ciim
explicare argumenti exitumn non possunt (1) : pourtant (a), a
’adventure, Vappelloit Timon , en 'iniuriant, le grand
forgeur de miracles. Puisque les hommes par lcur insuf-
fisance ne se peuvent assez payer d'une bonne monnoye;
qu'ony employe encores la faulse. Ce moyen a esté prac-
tiqué par touts les legislateurs ; ct n’est police ol il n’y
ayt quelque meslange , ou de vanité cerimonieuse, ou
d’opinion mensongiere, qui serve de bride a tenir le
peuple en office. C’est pour cela que la pluspart ont leurs
origines et commencements fabuleux et enrichis de mys-
teres supernaturels ; c’est cela qui a donné credit aux re-

/ ’ L1 . . \

(1) ATexemple des poctes tragiques ,qui ont recours i nn dicu
; 3 | ]
torsqu’ils ne peuvent point trouver le dénouement de leur piece.
Cic. de nat. deor. L. 1, c. 20.

(a) Et pour cette cause peut estre, I'appelloit Timon ,ete. £dit.
in-fol. de 1595.

ligions bastardes, et les a faictes favorir aux gents d’en~
tendement; et pour cela, que Numa et Sertorius, pour
rendre leurs homnmes de meilleure creance, les paissoient
de cette sottise , 'un que la nymphe Egeria, 'aultre que
sa biche blanche, Iuy apportoit dela partdes dieux touts
les conseils qu'il prenoit : et auctorité que Numa donna
a ses loix soubs tiltre du patronage de cette deesse, Zo-
roastre, le legislateur des Bactrians et des Perses, la
donna aux siennes, soubs le nom du dieu Gromazis ;
Trismegiste des Aegyptiens , de Mercure ; Zamolxis des
Scythes, de Vesta; Charondas des Chalcides , de Satur-
ne; Minos des Candiots, de Iupiter; Lycurgus des La-
cedemoniens , d’Apollo ; Dracon et Solon des Atheniens,
de Minerve: et toute police a un dieu 4 sa teste, faulse-
ment les aultres, veritablement celle que Moise dressa au
peuple de Iudee sorty d’Aegypte. La religion des Be-
doins, comme dict le sire de Louinville a), portoit, entre
aultres choses , que 'ame de celuy d’entre eulx qui mou-
roit pour son prince, s’en alloit en un aultre corps plus
heureux , plus beau et plus fort que le premier: au
moyen de quoyils en hazardoient beaucorp plus volon-
tiers leur vie ;
In ferrnm mens prona viris , animaque capaces
Mortis, et ignavuin est reditura parcere vitee. (1)

Voyla une creance tressalutaire, toute vaine qu’elle puisse
estre. Chasque nation a plusieurs tels exemples chez soy:
mais ce subiect meriteroit un discours a part.

Pour dire encores un mot sur mon premier propos , ie

{a) Dans ses mémoires, c. 58 ,p. 357.
(1) Delanait dans leurs curs cette bouillante envie
D’affronter une mort jui donue une autre vic,
De braver les périls, de chercher les combats,
Ou 'ois se voit renaitre au milieu du trépas.
Lucan. 1. 1 ,v.461.La traduction est de Bréheu!. C.

ne conseille non plus aux dames d’appeller honneur leur
debvoir; ut enim consuetudo lognitur, id solum dicitur hones-
tum, quod est populari fami gloriosum (1); leur debvoir est
lemarc, leur honneur n’est que l'escorce: ny ne leur
conseille de nous donner cette excuse en payement de
leur refus ; car ie presuppose que leurs intentions , leur
desir et leur volonté, qui sont pieces ou I'honneur n’a
que veoir, d’autant qu’il n’en paroist rien au dehors,
solent encores plus reglees que les effects :

Quz, quia non liceat, non facit ; illa facit: (2)

Toffense et envers Dieu et enla conscience seroit aussi
grande de le desirer que de l'effectuer: et puis ce sont
actions d’elles mesmes cachees et occultes ; il seroit bien
aysé qu'elles en desrobbassent quelqu’une a la cognois-
sance d’aultruy,d’oti '’honneur despend, si elles n’avoient
aultre respect a leur debvoir et a laffection qu’elles
portent a la chasteté, pour ellc mesme. Toute personne
d’honueur choisit de perdre plustost son honneur, que
de perdre sa conscience.

(1) Car, suivant le langage ordinaireon n’appelle honnéte que
ee qui est honoré de I'applaudissement du peuple. Cic. de finib.
bon. etmal. l. 2, c. 15.

(2) Celle-la est deja coupable, qui ne s’abstient de faire le mal
que parcequ’il ne lui a pas été permis de le faire. Opid. amor.
I. 3 ,eleg. 4, v. 4.

CHAPITRE XVII

De la présumption.

1 L y a une aultre sorte de gloire , qui est une trop bonne
opinion que nous concevons de nostre valeur. Cest un’
affection inconsideree de quoy nous nous cherissons, qui
nous represente a nous mesmes aultres que nous ne som-
mes: comme la passicn amoureuse preste des beautez et
des graces au subiect qu’elle embrasse , et faict que ceulx
qui en sont esprins treuvent, d’un iugement trouble et
alteré , ce qu’ils aiment aultre et plus parfaict qu’il n’est.
Ie ne veulx pas que, de peur de faillir de ce costé la, un
homme se mescognoisse pourtaat, ny qu’il pense estre
moins que ce quil est; le iugement doibt tout partout
maintenir son droict: c’est raisen qu’il voye en ce sub-
iect, comme ailleurs, ce que la veriié luy presente; si
c’est Cesar, qu’il se treuve hardiement le plus grand ca-
pitaine du monde. Nous ne socmmes que cerimonie: la
ceriinonie nous emporte , et laissons la substance des
choses : nous nous tenons aux branches, et abandonnons
ke tronc et le corps : nous avons apprins aux dames de
rougir, oyant seulement nommer cs qu’elles ne crai-
gnent aulcunement a faire : nous n’osons appeller a
droict nos membres, et ne craignens pas de les employer
a toute sorte de desbauches : la cerimonie nous deffend
d’exprimer par paroles les choses licites et naturelles , et
nous I'en croyons ; la raison nous deffend de n’en faire
point d’illicites et mauvaises, et personne ne l'en croit.
fe me treuve icy empestré ez loix de la cerimonie ; car
elle ne permet, ny qu’on parle bien de soy, ny quon e
parle mal : nous la lairrons la pour ce coup.

Ceulx de qui la fortune ( bonne ou mauvaise quon la

doibve appeller ) a faict passer la vie en quelque eminent
degré, ils peuvent par leurs actions publicques tesmoi-
gner quels ils sont: mais ceulx qu'elle n’a employez
(u’en foule, et de qui personne ne parlera si eulx mes-
mes n'en parlent, ils sont excusables s’ils prennent la
hardiesse de parler d’culx mesmes envers ceulx qui ont
interest de les cognoistre ; a 'exemple de "ucilius ,

Ille velut fidis arcana sodalibus olim

Credebat libris , neque si male cesserat , 2squam

Decurrens alié , neque si bené : quo fit, ut omnis

Votivi pateat veluti descripta tabella

Vita senis; (1)
celuy la commettoit 2 son papier ses actions et ses pen-
sees , et s’y peignoit tel qu'’il se sentoit estre: nec id Ratilio
et Scaurc citra fidem , aut obtreetationi fuit (2). Il me souvient
doncques que dez ma plus tendre enfance on remarquoit
en moy ie ne scais quel port de corps ei des gestes, tes-
moignants quelque vaine et sotte fierié. ’en veulx dire
premierement cecy, qu’ Il n’est pas incaavenient d’avoir
des conaitions et des propensions t. propres et si incor-
porees en nous, que nous n’ayons pas moyen de les sen-
tir et recognoistre; et de telles inclinations naturelles, le
corpsen retient volontiers quelque pli, sans nostre sceu et
consentement : c’estoit une certaine affetterie consente
de sa beauté, qui faisoit un peu pencher la teste d’Alexan-
dre sur un costé, et quirendoit le parler d’Alcibiades
mol et gras; Iulius Cesar se grattoit la teste d’un doigt ,

(1) Qui confioit tcus ses secrets a ses papiers comme a de fi-
deles amis , sans jamais chercher d’autres confidents, soit qu’illui
arrivat du bien on du mal : de sorte gne toute savie se voit
peinte dans ses vers,comme dans un tablean qu’il auroit vouiu
consacrer aux dieux. Horat. sat. 1,1.2,v. 30, et seqq.

(2) Et Rutilius et Scaurus n’ont €té ni mécrus ni blimés pour
avoir écritlear propre histoire. Taczt. in vita Agricole, c. 1.

qui est la contenance d'un homme rempli de pensements
penibles ; et Cicero, ce me semble, avoit accoustumé de
rincer le nez, qui signifie un naturel mocqueur : tels
mouvements peuvent arriver imperceptiblement en nous.
Il'y en a d’aultres artificiels , de quoy ie ne parle point ,
comme }es salutations et reverences , par ou on acquiert,
le plus souvent a tort, ’honneur d’estre bien humble et
courtois : on peult estre humble, de gloire. Ie suis assez
prodigue de bonnetades, notamment en esté, et n'en
receois iamais sans revenche, de quelque qualité d’homn-
mes que ce soit, s’il n’est & mes gages. le desirasse d’anl-
cuns princes que ie cognois, qu'ils en feussent plus es-
pargnants et iustes dispensateurs : car ainsin indiscrete-
ment espandues, elles ne portent plus de coup; si elles
sont sans esgard, elles sont sans effect. Entre les conte-
nances desreglees, n’oublions pas la morgue de l'em-
pereur Constantius, qui en public tenoit tousiours la
teste droicte, sans la contourner ou fleschir ny ca ny la,
non pas seulement pour regarder cenlx qui le saluoient
a costé; ayant le corps pianté immobile, sans se laisser
aller au bransle de son coche , sans oser ny cracher, ny
se moucher, ny essuyer le visage devant les gents. Ie ne
scais si ces gestes qu'on remarquoit en moy estoient de
celle premiere condition , et si a la verit¢ 'avols queique
occulte propension ace vice, comnie il peult bien estre ;
et ne puis pas respondre des bransles du corps: mais
quant aux bransles de 'ame, ie veulx icy confesser cc
que i’en sens. Il y a deux parties en cette gloire: scavoir
est , de S’estimer trop ; et N’estimer pas asscz aultruy.
Quant a 'une, il me semble premierement ces considera-
tions debvoir estre mises en compte, Que ie me sens
pressé d’une erreur d’ame, qui me desplaist et comme
inique, et encores plus comme importune; i’essaye a la
corriger, mais I'arracher ie ne puis : c’est que Ie diminue
du iuste prix des choses que ie possede, et haulse le prix
aux choses d’autant qu’elles sent estrangieres , absentes

ct non miennes : cette humeur s’espand bien loing. Com-
me la prerogative de 'auctorité faict que les maris regar-
dent les femmes propres d’un vicieux desdaing, et plu-
sieurs peres leurs enfants : ainsi foys ie, et entre deux
pareils ouvrages poiserois tousiours contre le mien; non
tant que la talousie de mon advancement et amendement
trouble mon iugement, et m’empesche de me satisfaire,
comme ue, d’elle mesme, la maistrise engendre mes-
pris de ce qu’on tient et regente. Les polices, les mceurs
loingtaines me flattent, et les langues ; et m’apperceois
que le latin me pipe a sa faveur par sa dignité, au dela
de ce qui luy appartient, comme aux enfants et au vul-
gaire : 'ceconomie, la maison, le cheval de mon voisin,
en eguale valeur, vault miculx que le mien, de ce qu’il
n’est pas mien : dadvantage que ie suis tresignorant en
mon faict, i’'admire 'asseurance et promesse ue chascun
a de soy; la ou il n’est quasi rien que ie scache scavoir ,
ny que i’ose me respondre pouvoir faire. le n’ay point
Imes moyens en proposition et par estat, et n’en suis in-
struict qu’aprez 'effect ; autant doubteux de/a) moi, que
de toute aultre chose. D’ou il advient, si 1e rencontre
louablement en une besongne, que ie le donne plus a
ma fortune qu’a (b) ma force ; d’autant que ie les des-
scigne toutes au hazard et en crainte. Pareillement i’ay
en general cecy, que De toutes les opinions que 'ancien-
neté a eues de '’homme en gros, celles que i’embrasse
plus volontiers, et ausquelles ie m’attache le plus, ce sont
celles qui nous mesprisent, avilissent et aneantissent le
plus : la philosophie ne me semble 1amais avoir si beau
ieu, que quand elle combat nostre presumption et va-
nité , quand elle recognoist de bonne foy son irresolu-
tion, sa foiblesse et son ignorance. Il me semble que la
mere nourrice des plus faulses opinions, et publicques

(a) de ma force, que d’une aultre force. Edition de 1595.
(b) monindustrie. Edit. de 1595.

et particulieres, c’est la trop bonne opinion que ’homme
a de soy. Ces gents qui se perchent a chevauchons sur
epicycle de Mercure, qui veolent si avant dans le ciel ;
ils in’arrachent les dents : car, enI'estude que ie foys, du-
quel le subiect c’est ’homme, trouvant une si extreme
varieté de iugements , un si profond labyrinthe de diffi-
cultez les unes sur les aultres, tant de diversité et incer-
titude en P'eschole mesme de la sapience ; vous pouvez
penser, puisque ces gents la n’ont peu se resouldre de la
cognoissance d’eulx mesmes et de leur propre condition
qui est continuellement presente a leurs yeulx , qui est
dans eulx, puis qu’ils ne scavent comment bransle ce
qu'eulx mesmes font bransler, ny comment nous pein-
dre et deschiffrer les ressorts qu’ils tiennent et manient
eulx mesmes , comment ie les croirois de la cause du flux
et reflux de la riviere du Nil. La curiosité de cognoistre
les choses a esté donnee aux hommes pour fleau, dict la
saincte parole. Mais pour venir a mon particulier, il est
bien difficile, ce me semble, qu'aulcun aultre s’estime
moins, voire quaulcun aultre m’estime moins, que ce
(ue ie m’estime : ic me tiens de la commune sorte , sauf
en ce que ie m’en tiens ; coulpable des defectuositez plus
basses et populaires, mais non desadvouees, non excu-
sees ; et ne me prise seulement que de ce que ie scais mon
prix. S’il y a de la gloire; ell’ est infuse en moy superfi-
ciellement, par la trahison de ma complexion, et n’a point
de corps qui comparoisse i la veue de mon iugement ;
1’en suis arrousé, mais non pas teinct : car, a la verité,
quant aux effects de I'esprit, en quelque facon que
ce soit, il n’est iamais parti de moy chose qui (a) me
remplist; et 'approbation d’aultruy ne me paye pas.
I'ay (b) le goust tendre et difficile, et notanment en

{(a) me contentast. Ed. dex 595 ,mais efface par Montaigne dans
l'exemplaire qu'il a corrigé. N.
(b) ie jugement, L. de 1595,

3. 5

mon endroict: ie me desadvoue sans cesse , et me sens
par tout flotter et flechir de foiblesse ; ie n’ay rien du
micn de_quoy satisfaire mon ingement. 'ay la veue assez
claire et reglee, mais, a 'ouvrer, elle se trouble: comme
I'essaye plus evidemment en la poésie; ie 'aime infinie-
ment , ie me cognois assez aux ouvrages d’aultruy ; mais
1e foys, a la verité, 'enfant quand i’y venlx mettre la
main ; ie ne me puis souffrir. On peult faire le sot par
tout aiileurs, mais non en la pocsie;

Mediocribus esse poétis
Non di, non homines, non concessere columnz. (1)

Plcust a Dieu que cette sentence se trouvast au front des
boutiques de touts nos imprineurs, pour en deffendre
I’entree a tant de versificateurs !

verum
Nil securius est malo poéta. (2)

Que n’avons nous de tels peuples? Dionysius le pere
n’estimoit rien tant de soy que sa poésie : a la saison des
ieux olympiques,avecques des chariots surpassants touts
aultres en magrnificence, il envoya aussi des poétes et
musiciens , pour presenter ses vers, avecques des tentes
et pavillons dorcz et tapissez royalement. Quand on
veint a mettre ses vers en avant, la faveur et excellence
de la prononciation attira sur le commencement I'atten-
tion du peuple; mais, quand par aprez il veint 4 poiser
ineptie de'ouvrage , il entra premicrement en mespris,
ct continuant d’aigrir son iagement, il se iecta tantost
en furie, et courut abbattre et deschiver par despit touts

(1) Ua poéte médiocre est insupportable aux dicux , aux hom-
mes, aux colonnes mémes ou les afliches annoncent ses ouvrages,
Horat. de arte poct. v. 3752, 373.

(2) Mais personne n'a si bonne opinion de son merite, qu’un
mauvais poéte. Martial. epigr. 63,112, v. 13.

ses pavillons: et, ce que ses chariots ne feirent non plus
rien qui vaille en la course, et que la navire qui rappor-
toit ses gents faillit la Sicile et feut par la tempeste
poulsee et fracassce contre la coste de Tarente , il teint
pour certain que c’estoit I'ire des dieux irritez , cornme
luy, contre ce mauvais po¢me ; et les mariniers mesmes
eschappez du naufrage alloient secondant l'opinion de
ce peuple, a laquelle 'oracle qui predit sa mort sembla
aussi aulcunement souscrire : il portoit « que Diony-
sius seroit prez de sa fin, quand il auroit vaincu ceulx
quivauldroient mieulx que luy ». Ce que ilinterpreta des
Carthaginois qui le surpassoient en puissance; et ayant
affaire a culx , gauchissoit souvent la victoire, et la tem-
peroit, pour n’encourir le sens de cette prediction : mais
il entendoit mal; car le dieu marquoit le temps de
'advantage que par faveur et iniustice il gaigna a Athenes
sur les poétes tragiques meilleurs que luy, ayant faict
iouer a 'envy la sienne intitulee les Lenciens ; soubdain
aprez laquelle victoire il trespassa , eten partie pour lex-
cessifve 1oye qu’il en conceut.

Ce que ie treuve excusable du mien, ce n'est pas de
soy et a la verité, mais cest a la comparaiscn d’aultres
choses pires ausquelles ie veois qu’on donne credit. Ie
suis envieux du bonheur de ceulx qui se scavent res-
iouir et gratifier en leur besongne; car c’est un moyen
aysé de se donner du plaisir, puisqu'on le tire de soy
mesme , specialement s’il y a un peu de fermeté en leur
opiniastrise. Ie scais un poéte a qui, fort et foible, en
foule et en chambre, et le ciel et la terre crient qu’il n’y
entend gueres : il n’en rabbat pour tout cela rien de la
mesure a quoy il s’est taillé¢; tousionrs recommence,
tousiours reconsulte, et tousiours persiste, d’autant plus
fort en son advis, et plus roide, qu’il touche a luy seul
de le maintenir. Mes ouvrages, il s'en fault tant qu’ils
me rient, qivantant de fois que ie les retaste, autant de
fois ie m’en despite :

Cum relego, scripsisse pudet ; quia plurima cerno,
Me quoque, qui feci, iudice , digna lini. (1)

I’ay tousiours une idee en 'ame et certaine image trou-
ble,qui me presente comme en songe une meilleure forme
que celle que V’ay mis en besongne; mais ie ne la puis
saisir et exploicter : et cette idee mesme n’est que du
moyen estage. Ce que I’argumente par la, que les pro-
ductions de ces riches et grandes ames du temps passé
sont bien loing au dela de ’extreme estendue de mon
imaginaticn et souhaict : leurs escripts ne me satisfont
pas seulement et me remplissent, mais ils m’estonnent et
transissent d’admiration ;ie iuge leur beauté,ie la veois ,
sinon iusques au bout, au moins si avant qu’il m’est im-
possible d’y aspirer. Quoy que i’entreprenne, ie doibs
un sacrifice aux Graces, comme dict Plutarque de quel-
qu’un (a), pour practiquer leur faveur :

Si quid erim placet,
Si quid dulce hominum sensibus influit,
Debentur lepidis omnia Gratiis. (2)

elles m’abandonnent par toui; tout est grossier chez
moy; ily a faulte de gentillesse et de beauté: ie ne scais
faire valoir les choses pour le plus que ce qu’elles valent :
ma facon n’ayde rien a la matiere ; voyla pourquoy il
me la fault forte,, qui ayt beaucoup de prinse , et qui
luise d’elle mesme. Quand i’en saisis des populaires et
plus gayes, c’est pour me suyvre amoy , qui n’aime point
une sagesse cerimonieuse et triste, comme faict le mon-

(1) Quand je les relis, j'en ai honte ; parceque 'y vois bien
des choses qui méritent d’é¢tre effacées , selon moi-méme qui les
a1 écrites. Ovid. de Ponto. eleg.5,1. 1,v. 15, 16.

{a) De X¢nocrate , daus les préceptes du mariage ,¢. 26 , de la
version d’Amyot. C.

(2) Car tout ce qui plait, tont ce qui charme les sens  c'est
aux Graces qu'on en est redevable.

de; et pour m’esgayer, non pour esgayer mon style, qui
les veult plustost graves et severes: au moins si ie doibs
nommer style un parler informe et sans regle, un iargon
populaire , et un proceder sans definition, sans partition,
sans conclusion, trouble, a la guise de celuy d’Amafa-
nius et de Rabirius (a). Ie ne scais ny plaire, ny resiouir,
ny chatouiller : le meilleur conte du monde se seiche
entre mes mains et se ternit. Ie nescais parler qu’en bon
escient : et suis du tout desnué de cette facilité, que 1e
veois en plusieurs de mes compaignons, d’entretenir les
premiers venus, et tenir en haleine toute une troupe, ou
amuser, sans se lasser, 'aureille d’un prince de toute sorte
de propos;la matiere ne leur faillant iamais, pour cette
grace qu’ils ont de scaveir employer la premiere venue,
et 'accommoder a 'humeur et portee de ceulx a qui ils
ont affaire. Les princes n'aiment gueres les discours fer-
zes ; ny moy a faire des contes. Le: raisons premieres
et plus aysees, qui sont communement les mieulx prinses,
ic ne scais pasles employer ; mauvzi: prescheur de com-
mune : de toute matiere ie dis volontiers (b) les dernieres
choses que i’en scais. Cicero estime (c) que ez traictez
de la philosophie, (d) le plus difficile membre soit I'ex-

(a) Amafanius et Rabirius, nulli arte adhibiti de rebus ante
oculos positis valgari sermone disputant ; nihil definiunt, nihil
partiuntur ,nihilapti interrogatione concludunt. Cic.acad. quast.
o 34 (b Do

(b) les plus extremes. Edition in-fol. de 1595.

(c) Montaigne ne cite cette pensée que pour se moquer de
Cicéron , qu'il considéroit plutét comme un beau parleur, que
comme un subtil philosophe ; en quoi il n’avoit pas grand tort :
car, 4 bien examiner les ouvrages philosophiques de Cicéron , il
est aisé de voir que ce ne sont en effet que les pensees de Platon ,
d’Aristote, d'Epicure , de Zénon, etc. traduites nettement et po-
liment en latin. C.

(d) Difficillimom autem est, in omni conquisitione rationis ,
exordiune. De unéverso, c. 2.

orde: si c’est ainsi, ie me prends a la conclusion { sage-
ment. ] Si faut ii conduire (a) la chorde a toute sorte de
tons; et le plus aigu est celuy qui vient le moins sou-
vent en ieu. Il ya pour le moins autant de perfection
a relever une chose vuide, qu'a en soubtenir une poi-
sante : tantost 1l fault superficiellement manier les choses,
tantost les profonder. Ie scais bien que la pluspart des
hommes se tiennent en ce bas estage, pour ne concevoir
les choses que par cette premiere escorce; mais ie scais
aussi que les plus grands maistres , et Xenophon et Pla-
tou, on les veoid souvent se relascher a cette basse facon
ct populaire de dire et traicter les choses, la soubtenant
des graces qui ne leur manquent iamais. Au demourant,
mon langage n’arien de facile et poli; il est aspre et des-
daigneux, ayant ses dispositions libres et desreglees ; et
me plaist ainsi, sinon par mon iugement, par mon incli-
nation : mais ie sens bien que par fois ic m’y laisse trop
aller, et qu'a force de vouloir eviter 'art et Uaffectation :
I’y retumbe d’une aultre part ,
brevis esse laboro,
Obscuras fio. (1)

Plato dict que le long ou le court ne sont proprietez
(qui ostent ny donnent prix au langage. Quand i’entre-
prendrois de suyvre cet aultre style equable, uny et or-
donné, ie n’y scaurois advenir: et encores que les cou-
pures et cadences de Saluste reviennent pius a mon
humeur, si est ce que ie trenve Cesar et plus grand et

(a)Scavoir relascher. £di¢. in-fol. de 154 5. Conduire la corde,
est une expression purement latine , que Montaigne applique ici
al’art de monter les cordes des instruments sur différents tons.
Horace a dit en parlant de I'art du cordier, dont il décrit méine
tres bien le méchanisme :

Tortum digna sequi potias, quim ducere funem.
Horat. epist. 16, 1.1, v.48. N.

(1) J'évite d’étre long, etjedeviens obscur.

Horat. de artepoét. v. 25, 20.

moins ays¢ a representer ; et si mon inclination me porte
plus a 'imitation du parler de Seneque, ie ne laisse pas
d’estimer davantage celuy de Plutarque. Comme a faire,
a dire aussi, ie suys tout simplement ma forme natu-
relle : d’ou c'est, al'adventure, que ie puis plus a parler,
qu'a escrire. Le mouvement et action animent les paro-
les, notamment a ceulx qui se remuent brusquement,
comme ie foys, et qui s’eschauffent: le port, le visage ,
la voix, la robbe, l'assiette , peuvent donner quelque
prix aux choses qui d’elies mesmes n’en ont gueres,
comme le babil; Messala se plainct, en Tacitus, de quel-
ques accoustrements estroicts de son temps, ctdela facon
des bancs ou les orateurs avoient a parler, qui affoiblis-
soient leur eloquence.

Mon langage francois est alteré, et en la prononcia-
tion et ailleurs, par la barbarie de mon creu : ie ne veis
iamais homme des contrees de deca, qui ne sentist bien
evidemment son ramage, et qui ne bleceast les aureilics
pures francoises. Si n’est ce pas pour estre fort entendu
en mon perigordin , car ie n’en ay non plus d'usage gue
del’allemand , ct ne 1’en chault gueres ; c’est un langage
( comme sont autour de moy d’une bande et d’aultre, le
poittevin , xaintongeois, angoumoisin , limosin, auver-
gnat ), brode, traisnant, esfoiré: il y a bien au dessus (e
nous, vers les montaignes, un gascon que ie treuve sin-
gulierement bean, sec, bref, signifiant, et 2 la verité un
langage masle et militaire plus qu’aultre que r'entende,
aultant nerveux, puissant et pertinent, comme le fran-
cois est gracicux , deiicat et abondant. Quant aulatin qui
m’a esté donné pour maternel, ’ay perdua par desaccous-
tumance la promptitude de m’en pouvoir servir a parler;
ouy, et & escrire : en quoy aultresfois ie me faisois appel-
ler maistre Iehan. Voyla combien peu ic vaulx de ce
costé la.

La beauté¢ est une piece de grande recommendation
au commerce des hommes; c’est le premier moyen de

conciliation des uns aux aultres , et n’est homme si bar-
bare etsi rechigné quine se sente aulcunement frappé de
sa doulceur. Le corps a une grande part a nostre estre,
ily tient un grand reng ; ainsi sa structure et composi-
tion sont de bien iuste consideration. Ceulx qui veulent
desprendre nos deux pieces principales, et les seques-
trer I'une de Paultre, ils ont tort : au rebours , il les fault
r'accoupler et reioindre ; il fault ordonner a ’ame , non
de sé tirer a quartier , de s’entretenir a part, de mespri-
ser et abandonner le corps (aussi ne le scauroit elle faire
que par uelque singerie contrefaicte ), mais de se r’allier
a luy, de 'embrasser, le cherir, luy assister, le contre-
rooller, le conseiller, le redresser, et ramener quand il
fourvoye, I'espouser en somme, et luy servir de mary, a
ce que leurs effects ne paroissent pas divers et contraires,
ains accordants et uniformes. Les chrestiens ont une
particuliere instruction de cette liaison : car ils scavent
que la iustice divine embrasse cette societé et ioincture
du corps et de 'ame, iusques a rendre le corps capable
des recompenses eternelles ; et que Dieu regarde agir
tout 'homme, et veu!t qu’entier il receoive le chastiement,
oule loyer, selon ses merites. La secte peripatetique, de
toutes les sectes la plus (a) civilisee, attribue a la sagesse
ce seul soing, de pourveoir et procurer en commun le
bien de ces deux parties associees : et montrent les aultres
sectes , pour ne s’estre assez attachees a la consideration
de ce meslange, s’estre partialisees , cette cy pour le
corps, cette aultre pour I'ame , d’une pareiile erreur; et
avoir escarté leur subiect qui est 'Homme, et leur guide
quiils advouent en general estre Nature. La premiere
dcistinction qui ayt esté entre les hommes, et la premiere
consideration qui donna les preeminences aux uns sur
les aultres, il est vraysemblable que ce feut I'advan-
tage de la beauté:

(a) la plus sociable. Edit. in fol. de 1595.

agros divisere atque dedere
Pro facie cuiusque, et viribus ingenioque ;
Nam facies multum valuit, viresque vigebant. (1)

Or,iesuis d'une tailleun peu au dessoubs de lamoyenne:
ce default n’a pas seulement de la laideur, mais encores
de I'incommodité a ceulx mesmement qui ont des com-
mandements et des charges ; car l'auctorité que donne
une belle presence et maiesté corporelle en est a dire.
C. Marius ne recevoit pas volontiers des soldats qui n’eus-
sent six pieds de haulteur. Le courtisan (a) a bien raison
de vouloir, pour ce gentilhomme qu’il dresse , une taille
commune, plustost que toute aultre; et de refuser pour
luy toute estrangeté qui le face montrer au doigt. Mais
de choisir,s’il fault a cette mediocrité, qu’il soit plustost
au deca, qu’au dela d’icelle, ie ne le ferois pas a un hom-
me militaire. Les petits hommes,dict Aristote ,sont bien
10lis , mais non pas beaux; et se cognoist en la grandeur,
la grand’ ame ; comme la beauté, en un grand corps et
hault : les Ethiopes et les Indiens, dictil, elisants leurs
roys ct magistrats , avoient esgard a la beauté et proce-
rité des personnes. lls avoient raison; car il y a du res-
pect pour ceulx qui le suyvent, et, pour l'ennemy, de
leffroy, de veoir a la teste d’une troupe marcher un
chef de belle et riche taille.

Ipse inter primos prastanti corpore Turnus
Vertitur, arma tenens, et toto vertice supra est. (2)

Nostre grand roy divin et celeste, duquel toutes les cir-

(1) Le partage des terres fut réglé a proportion de la beauté ,
dela force corporelle, et de Pesprit ; car alors Ja beauté du visage
et la force etoient en grand crédit. Lucret.). 5,v.1109.

{(a) Livre italien composé par Baltazar de Castillon, sous le
titre del Cortegiano,c’est-a-dive , dn Courtisan. C.

(2) Turnus ,trés bien fait | et plus haut de toute la téte que ses

/ 3. 6

constances doibvent estre remarquees avec soing, reli-
gion et reverence,n’a pas refusé la recommendation cor-
porelle, speciosus formé pre filiis hominum (1) : et Platon,
avecques la temperance et la fortitude, desire la beauté
aux conservateurs de sa republique. C’est un grand des-
pit, qu'on s’addresse a vous parmy vos gents pour vous
demander « Ou estmonsieur »? et que vous n’ayez que le
reste de la bonnetade qu'on faict & vostre barbier ou a
vostre secretaire ; comme il adveint au pauvre Philopce-
men : Estant arrivé le premier de sa troupe en un logis
ou on 'attendoit,son hostesse, qui ne le cognoissoit pas,
et le voyoit d’assez mauvaise mine, 'employa d’aller un
peu ayder a ses femmes a puiser de I'eau, ou attiser du
feu, pour le service de Philopcemen : les gentilshommes
de sa suitte estants arrivez, et 'ayant surprins embe-
songné a cette belle vacation, car il n’avoit pas failly
d’obeir au commandement qu'on luy avoit faict, luy de-
manderent ce qu'il faisoit la : « Ie paie , leur respondit il,
la peine de ma laideur ». Les aultres beautez sont pour
les femmes : la beauté de la taille est la seule beauté des
hommes. Ou est la petitesse; ny la largeur et rondeur
du front, ny la blancheur et doulceur des yeulx, ny la
mediocre forme du nez, ny la petitesse de ’aureille et de
la bouche , ny l'ordre et blancheur des dents, ny Pespes-
seur bien unie d'une barbe brunea escorce de chastaigne,
ny le poil relevé, ny la iuste rondeur (a) de teste, ny la
frescheur du teinct, ny l'air du visage agreable, ny un
corps sans senteur,ny la proportion legitime des mem-
bres,peuvent faire unbel homme. I'ay,au demourant,la

soldats, paroit au premier rang les armes 4 la main. Aeneid. 1.7,
v. 783, et seq.

(1) 11 étoit le plus beau des fils des hommes, Ps. 45, selon
I’'Hebren, v. 3.

(a) Proportion : édit. in-fol. de 1595, mais effacé par Mon-
taigne dans I’exemplaire qu'il a corrige.

taille torte et ramassee; le visage, non pas gras, mais
plein ; la complexion entre le iovial et le melancholique,
moyennement sanguine et chaulde ,

Unde rigent setis mihi crura, et pectora villis ; (1)

la santé, forte et alaigre iusques bien avant en mon
aage , rarement troublee par les maladies. Iestois tel
car ie ne me considere pas a cette heure que ie suis en-
gage dans les avenues de la vieillesse, ayant pieca fran-
chy les quarante ans:

Minutatim vires et robar adultum
Frangit, et in partem peiorem liquitur ztas : (2)

ce que ie seray doresnavant, ce ne sera plus qu'un demy
estre, ce ne sera plus moy ; ie m’eschappe touts les iours,
et me desrobbe a moy.

Singula.de nobis anni predantur euntes. (3)

D’addresse et de disposition ,ie n’en ai point eu; et si suis
fils d'un pere tresdispos , et d’'une alaigresse qui luy dura
lusques a son extreme vicillesse. I ne trouva gueres
homme de sa condition qui s’egualast a luy en tout exer-
cice de corps : comme ie n'en ai trouvé gueres aulcun
qui ne me surmontast; sauf au courir, en quoy i’estois
des mediocres. De la musique, ny pour la voix, que i’y
ay tresinepte, ny pour les instruments, on ne m’y a ia-
mais sceu rien apprendre. A la danse, a lapaulme,ala
luicte, ie n’y ay peu acquerir qu'une bien fort legiere et

(1) Aussi ai-je I'estomac et les cuisses toutes velues. Martial.
epigr. 36, 1.2, v. 5.

(2) Peun a peu I'age détruit les forces, dissipe la vigueur de la
jeunesse , et se perd dans la vieillesse. Lucret.l. 2, v. 1130,
et scq.

(3) A mesure que les années se multiplient, elles nous enle-
vent nos avantages I'un aprés I’autre. Horat. epist. 2, 1. 2,v. 55.

vulgaire suffisance ; 4 nager, a escrimer , a voltiger et a
saulter, nulle du tout. Les mains, ie les ay si gourdes,
que ie ne scais pas escrire seulement pour moy; de facon
que, ce que i’ay barbouillé, i’'aime mieulx le refaire que
de me donner la peine de le demesler: et ne lis gueres
mieulx ; ie me sens poiser aux escoutants : aultrement
bon clerc. Ie ne scais pas clorre a droict une lettre, ny
ne sceus iamais tailler plume, ny trencher a table , qui
vaille, ny equipper un cheval de son harnois , ny porter
a poing (a) un oyseau et le lascher , ny parler aux chiens,
aux oyseaux, aux chevaulx. Mes conditions corporelles
sont, en somme, tresbien accordantes a celles de 'ame :
il n’y a rien d’alaigre ; il ya seulement une vigueur pleine
et ferme : ie dure bien a la peine; mais 1’y dure, si ie
m’y porte moy mesme, et autant que mon desir m’y
conduict ,

Molliter austerum studio fallente laborem : (1)

aultrement, si ie n’y suis alleiché par quelque plaisir, et
si 'ay aultre guide que ma pure ct libre volonté, ie n’y
vauls rien ; car i’en suis la, que, sauf la santé et la vie, il
n’est chose pour quoy ie veuille ronger mes ongles , et
que 1e veuille acheter au prix du torment d’esprit et de
la contraincte:
tanti mihi non sit opaci
Omnis arena Tagi, quodque in mare volvitur aurum. (2)

Extremement oysif, extremement libre, et par nature et

(a) Montaigne a écrit pornt , mais il est clair qu'il faut porng.
Son orthographe est, en général, peu exacte, et sur-tout peu
uniforme ; le méme mot est souvent diversement orthographié
dans la méme page. N.

(1) La plus grande fatigue étant aisément adoucie par le plai-
sir qui 'accompagne. Horat. sat. 2 ,1. 2, v. 12,

(2) Non, je ne voadrois point a ce prix-la tout le sable du
Tage, avec!'or qu'il roule dans la mer. Juvenal. sat. 3,v.54,55.

par art, ie (a) presterois aussi volontiers mon sang que
mon soing. I'ay une ame toute sienne, accoustumee
a se conduire a sa mode : n’ayant eu iusques a cette
heure ny commandant ny maistre forcé, i'ay marché
aussi avant, et le pas, qu’il m’a pleu; cela m’a amolli et
rendu inutile au service d’aultruy, et ne m’a faict bon
qu’a moy. Et, pour moy, il n’a esté besoing de forcer ce
naturel poisant, paresseux et faineant; car, m’estant
trouvé en tel degré de fortune, dez ma naissance, que
i'ay eu occasion de m’y (b) arrester, et en tel degré
de sens, que I'ay senti en avoir occasion, ie n'ay rien
cherché, et n’ay aussi rien prins:

Non agimur tumidis velis Aquilone secundo,
Non tamen adversis @tatem ducimus Austris ;
Viribus, ingenio, specie, virtute, loco, re,
Extremi primorum, extremis usque priores: (1)

ie n'ay eu besoing que de la suffisance de me contenter;
ui est pourtant un reglement d’ame , a le bien prendre,
egualement difficile en toute sorte de condition, et que,
par usage,nous veoyons se trouver plus facilement enco-
res en la necessité qu'en 'abondance; d’autant, a I'ad-

(a) Montaigne avoit d’abord écrit, « ic ne treuve rien chere
ment acheté que ce qui me couste du soing ». Mais il a préféré
la lecon du texte, et a rayé la premiere, que je mets ici cn
note. N.

(b) L’edition de 1595, ajoute ici apres le mot arrester, et en-

tre deux parentheses : ( une occasion pourtant que mille aultres
de ma cognoissance eussent prinse pour planche plustost a se
passer a la queste,a l'agitation et inquietude). N.
. (1) Je n’ai pas tout a-fait le vent en poupe , cependant il ne
m’est point contraire; et, a ’égard de I’esprit , de la force, du
mérite, de la bonne grace, de la naissance et des biewns, je suis
des derniers de la premiere classe , et des premiers de la derniere.
Horat. epist. 2,1. 2, v. 201, et seqq.

venture, que, selon'le cours de nos aultres passions, la
faim des richesses est plus aiguisee par leur usage que
par leur disette, et la vertu de la moderation, plus rare
que celle de la patience : et nay eu besoing que de ionir
doulcement des biens que Dieu par sa liberalité m’avoit
mis entre mains. Ie n’ay gousté aulcune sorte de travail
ennuyeux : ie n'ay eu gueres en maniement que mes
affaires; ou, si i'en ay eu, ce a esté en condition de les
manier a mon heure et a ma facon, commis par gents
(i s’en fioient a moy, et qui ne me pressoient pas, et me
cognoissoient ; car encores tirent les experts quelque
service d’un cheval restif et poulsif. Mon enfance mesme
a esté conduicte d’'une facon molle et libre, et exempte
de subiection rigoureuse. Tout cela m’a form¢é une com-
plexion delicate et incapable de solicitude ; 1usques la,
que 'aime qu’on me cachie mes pertes et les desordres
qui me touchent. Au chapitre de mes mises , ie loge ce
(que ma nonchalance me couste a nourrir et entretenir;

Hac nempe supersunt,
Qua dominum falluni, qua prosunt furibus; (1)

i'aime a ne savoir pas le compte de ce que 1’ay, pour
sentir moins exactement ma perte : ie prie ceulx qui vi-
vent avecques moy, ou l'affection leur manque et les
bons effects, de me piper et payer de bonnes apparences.
A faulte d’avoir assez de fermeté pour souffrir I'iinpor -
tunité¢ des accidents contraires ausquels nous sommes
subiects, et pour ne me pouvoir tenir tendu a regler et
ordonner les affaires,ie nourris, autant que ie puis, en
moy cett’ opinion, m’abandonnant du tout a la fortune,
« De prendre toutes choses au pis; et ce pis la, me resoul-

(1) Surplus qui échappe aux yeux du maitre, et dont les vo-
leurs s’accommodent. Horat. epist. 6,1.1,v. 45, ct seq.Ici Mon-
taigne détourne les paroles d’Horace de leur vrai sens, pour les
adapter a sa pensée. C.

dre a le porter doulcement et patiemment » : c’est a cela
seul que ie travaille, et le but auquel 'achemine touts
mes discours. A un dangier, ie ne songe pas tant com-
ment i’en eschapperay , que combien peu il importe que
i’en eschappe : quand 1’y demeurerols , que seroit ce ? Ne
pouvant regler les evenements, ie me regle moymesme ;
et m’applique a eulx, s'ils ne s’appliquent a moy. e n’ay
gueres d’art pour scavoir gauchir la fortune et luy es-
chapper ou la forcer, et pour dresser et conduire par
prudence les choses 2 mon poinct : 'ay encores moins
de tolerance pour supporter le soing aspre et penible
qu’il fault & cela ; et la plus penible assiette pour moy,
C'est estre suspens ez choses qui pressent, et agité en-
trela crainte et I'esperance. Le deliberer, voire ez choses
plus legieres, m’importune ; et sens mon esprit plus
empesché a souffrir le bransle et les secousses diverses
du doubte et de la consultation, qu’a se rasseoir et re-
souldre & quelque party que ce soit, aprez que la chance
est livree. Peu de passions m'ont troublé le sommeil ;
mais, des deliberations, la moindre me le trouble. Tout
ainsi que des chemins i'en evite volontiers les costez
pendants et glissants , et me iecte dans le battu, le
plus boueux et enfondrant , d’ou ie ne puisse aller plus
bas; ety cherche seureté : aussi 1’aime les malheurs touts
purs , qui ne m’exercent et tracassent plus aprez I'incerti-
tude de leur rabillage , et qui du premier sault me poul-
sent droictement en la souffrance :

Dubia plus torquent mala. (1)

Aux evenements , ie me porte virilement; en la con-
duicte, puerilement : I'horreur de la cheute me donne
plus de fiebvre que le coup. Le ieu ne vault pas la chan-
delle : Pavaricieux a plus mauvais compte de sa passion,

(1) Ce sont les maux incertains qui me tourmentent le plus,
Senec. Agamemn. act. 3,sc. 1,V.29.

que n’a le pauvre; et le ialoux, que le cocu; ety a moins
de mal souvent a perdre sa vigne, qu’a la plaider. La plus
basse marche est la plus ferme : c’est le siege de la con-
stance ; vons n’y avez besoing que de vous ; elle se fonde
la etappuye toute ensoy. Cet exemple d’un gentilhomme
que plusieurs ont cogneu, a il pas quelque air philoso-
phique ? Il se maria bien avant en I'aage , ayant passé en
bon compaignon sa ieunesse, grand diseur, grand gau-
disseur. Se souvenant combien la matiere de cornardise
luyavoit donné dequoy parler et se mocquer des aultres;;
pour se mettre a couvert, il espousa une femme qu’il
print au lieu ou chascun en treuve pour son argent, et
dressa avecques elle ses alliances ; « Boniour, putain »;
« Bon iour, cocu»; et n’est chose de quoy plus souvent et
ouvertement il entretinst chez luy les survenants que de
cc sien desseing : par ou il bridoit les occultes cacquets
Gesmocqueurs ,et esmousseoit la poincte de ce reproche.
Quant & l'ambition, qui est voisine de la presump-
tion, o fille plustost, il eustfallu, pour m’advancer , que
la fortune me feust venue querir par le poing ; car ,de me
mettre en peine pour un’ esperance incertaine , et me
soubmettre a toutes les difficultez qui accompaignent
ceulx qui cherchent a se poulser en credit sur le com-
mencement de leur progrez, ie ne ’eusse sceu faire :

spem pretio non emo : (1)

ie m’attache a ce que ie veois et que ie tiens, et ne n’es-
loingne gueres du port;

Alter remus aquas, alter tibi radat arenas: (2)

et puis, on arrive peu a ces advancements , u’en hazar-

(1) Je m’achete pas I'espérance a beaux deniers comptants.
Terent. Adelph.act. 2 ,sc.3,v. 11.

(2) Suivant ce conseilde Properce ,eleg. 3,1.3 ,v. 23 :

Touche I'’cau d’'une rame , et de 1'autre le sable.

dant premierement le sien ; et ie suis d’advis que sl ce
qu'on a suffit 2 maintenir la condition en laquelle on est
nay et dressé , c'est folic d’en lascher la prinse sur I'in-
certitude de I'augmenter. Celuy a qui la fertune refuse
de quoy planter son pied , et establir un estre tranquille
et reposé , il est pardonnable s’il iecte au hazard ce qu'il
a, puis qu'ainsi comme ainsi la necessité I'envoye a la
queste :

Capienda rebus in malis praeceps via est : (1)

et i'excuse plustost un cadet de mettre sa legitime au
vent, que celui a qui 'honneur de la maison est en char-
ge , qu'on ne peult point veoir necessiteux qu'a sa faulte.
I'ay bien trouvé le chemin plus court et plus aysé, avec-
ques le conseil de mes bons amis du temps passé, de me
desfaire de ce desir , et de me tenir coy ;

Cui sit conditio dulcis, sine pulvere palma : (2)

iugeant aussi bien sainement de mes forces , qu’elles
n’estoient pas capables de grandes choses; et me souve-
nant de ce mot du feu chancelier Olivier , « que les Fran-
cois semblent des guenons, qui vont grimpant contre-.
mont un arbre, de branche en branche, et ne cessent
d’aller , iusques a ce qu’elles sont arrivees ala plus haulte
branche ; et y montrent le cul quand elles y sont:

Turpe est quod nequeas capiti committere pondus,
Lt pressum inflexo mox dare terga genu. (3)

(1) Dans le malheur, les résolutions les plus hardies sont les
meilleures. Senec. Agamemn. act. 2,V.47.
(2) Goutant, sans rien risquer ,une douce victoire.
Horat. epist.1, 1. 1,v.51.
(3) 1l est honteux de se charger la téte d’un fardeau qu’on ne
sauroit porter , et de plier aussitot le genou pour le mettre bas et

prendre la fuite, Propert. eleg.9,1. 3, v. b
3. 7

Les qualitez mesmes qui sont en moy non reprochables ,
ie les trouvois inutiles en ce siecle : la facilité de mes
meeurs, on 'eust nommee lascheté et foiblesse ; la foy et
la conscience s’y feussent trouvees scrupuleuses et sn-
perstitieuses ; la franchise et la liberté, importune, in-
consideree et temeraire. A quelque chose sertle malheur:
il faict bon maistre en un siecle fort depravé; car, par
comparaison d’aultruy, vous estes estimé vertueux, a
bon marché : qui n’est que parricide en nos iours et sa-
crilege, il est homme de bien et d’honneur :

4

Nunc, si depositum non inficiatur amicus,
Si reddat veterem cum tota erugine follem;
Prodigiosa fides, et thuscis digna libellis,

Quzque coronata lustrari debeat agna : (1)

et ne feut iamais temps etlieu ou il y eust ponr les princes
loyer plus certain et plus grand proposé a la bonté eta la
1ustice. Le premier qui s’advisera de se poulser en faveur
et en credit par cette voyela, ie suis bien deceu si a bon
compte il ne devance ses compaignons : la force,lavio-
lence peuvent quelque chose, mais non pas tousiours
tout. Les marchands, les iuges de village , les artisans ,
nous les voyons aller a pair de vaillance et science mili-
taire avecques la noblesse ; ils rendent des combats ho-
norables et publicques et privez , ils battent, ils deffen-
dent villes en nos guerres presentes : un prince estouffe
sa recommendation emmy cette presse : Qu'il reluise
d’humanité, de verité, de loyauté, de temperance, et sur-
tout de iustice; marques rares, incogncues et exilees s

(1) A présent si votre ami ne vous nie point le dépét que vous
lui aviez confié, et qu'il vous restitue votre bourse et votre ar-
gent, cette bonne foi passe pour uve espece de prodige dont il
faut conserver la mémoire dans les livres sacrés de nos pontifes ,
et qui doit étre purifié par le sacrifice d'une brebis. Jupenal.
sat. 13, v. 60, et seqq.

c’est la seule volonté des peuples dequoy il peult faire ses
affaires; et nulles aultres qualitez ne peuvent tant flatter

‘leur volonté comme celles la, leur estants bien plus uti-
les que les aultres : Nihil est tam populare quam bonitas (1).
Par cette proportion ie me feusse trouvé grand et rare ;
comme ie me treuve pygmee et populaire,a la propor-
tion d’aulcuns siecles passez, ausquels il estoit vulgaire,
si d’aultres plus fortes qualitez n’y concurroient, de
veoir un homme moderé en ses vengeances,, mol au res-
sentiment des offenses , religieux en 'observance de sa
parole, ny double,, ny soupple , ny accommodant sa foy a
la volonté d’aultruy et aux occasions(a): plustost lairrois
ie rompre le col aux affaires, que (b) de tordre ma foy
pour leur service. Car quant a cette nouvelle vertu de
feinctise et dissimulation qui est a cette heure si fort en
credit , ie la hais capitalement; et de touts les vices,
ie n’en treuve aulcun qui tesmoigne tant de lascheté et
bassesse de cceur. C’est une humeur couarde et servile
de saller desguiser et cacher soubs un masque, et de
n'oser se faire veoir tel qu'on est: par la nos hommes
se dressent a la perfidie ; estants duicts a produire des
paroles faulses ,ils ne font pas conscience d’y manquer.
Un cceur genereux ne doibt point desmentir ses pen-
sees ; il se veult faire veoir iusques au dedans , ou tout
y estbon , ou au moins , tout y est humain. Aristote cs-
time office de magnanimité, hair et aimer a descouvert;
iuger, parler avecques toute franchise, et,au prix de la
verité, ne faire cas de 'approbation ou reprobation d’aul-
truy. Apollonius disoit que « c’estoit aux serfs de mentir,

(1) Rien n’est si populaire que labonté. Cic. pro Ligario, c. 12.

(a) Ici Montaigne 2 voulu se caractériser lui-méme , quoiqu’il
ne le fasse pas d'une maniere si directe et si distincte que dans
I'édition in-4° de 1588, p.257. C.

(b)De plier , Edit. in-fol. de 1595 ; mais effacé par Montaigne

daus l'exemplaire qu'il a corrigé.

et aux libres de dire verité » : c’est la premiere et fonda-
mentale partie de la vertu; il la fault aimer pour elle
mesme. Celuy qui dict vray , parce qu'il y est d’ailleurs
obligé, et parce qu'il sert, et qui ne craint point a dire
mensonge, quand il n’importe a personne, il n’est pas
veritable suffisamment. Mon ame, de sa complexion ,
refuyt la menterie, et hait mesme a la penser : i’ai une
Interne vergongne et un remords picquant ,si parfois elle
m’eschappe ; comme parfois elle m’eschappe, les occa-
sions me surprenant et agitant impremeditement. Il ne
fault pas tousiours dire tout; car ce seroit sottise : mais
ce qu'on dict, il fault qu’il soit tel qu’on le pense ; aultre-
ment, c’est meschanceté. Ie ne scais quelle commodité
ils attendent de se feindre et contrefaire sans cesse , si ce
n'est, de n’en estre pas creus lors mesme qu’ils disent
verité ; cela peult tromper une fois ou deux les hommes :
mais de faire profession de se tenir couvert, et se van-
ter, comme ont faict aulcuns de nos princes, Que «ils
iecteroient leur chemise au feu, si elle estoit participante
de leurs vrayes intentions », qui est un mot de ancien
Metellus Macedonicus (a) , et Que « qui ne scait se fein-
dre, ne scait pas regner (b) », c’est tenir advertis ceulx
quiont a les practiquer, que ce n’est que piperie et men-
songe (u’ils disent; quo quis versutior et callidior est, hoc in-
visior et suspectior , detracta opinione probitatis (1) : ce seroit
une grande simplesse a qui se lairroit amuser ny au
visage ny aux paroles de celuy qui faict estat d’estre
tousiours aultre au dehors qu’il n’est au dedans, comme
faisoit Tibere. Et ne scais quelle part telles gents peu-
vent avoir au commerce des hommes, ne produisants

(a) Aurelius ¥V ictor, de Vir. illustr. c. 61.

(b) Maxime favorite de Louis XI.

(1) Plus un homme est fin et adroit, plus il est odieux et sus-
peet, des qu'il vient 4 perdre la réputation d’homme de bien. Cic.
de offic. L. 2,c. g.

rien ui soit receu pour comptant : qui est desloyal en-
vers la verité ,’est aussi envers le mensonge. Ceulx qui,
de nostre temps,ont consideréen I'establissement du deb-
voir d’un prince le bien de ses affaires seulement, et 'ont
preferé au soing de sa foy et conscience, diroient quel-
que chose a un prince de qui la fortune auroit rengé a
tel poinct les affaires, que pour tout 1amais il les peust
establir par un seul manquement et faulte a sa parole :
mais il n’en va pas ainsin ; on recheoit souvent en pareil
marché; on faict plus d’une paix, plus d’un traicté en sa
vie. Le gaing qui les convie a la premiere desloyauté,
et quasi tousiours il s’en presente , comme a toutes aul-
tres meschancetez ; les sacrileges, les meurtres, les re-
bellions , les trahisons, s’entreprennent pour quelque
espece de fruict : mais ce premier gaing apporte infinis
dommages suyvants, iectant ce prince hors de tout com-
merce et de tout, moyen de negociation, par I'exemple de
cette infidelité. Soliman, de la race des ottomans, race
peu soigneuse de 'observance des promesses et paches,
lorsque, de mon enfance, il feit descendre son armee a
Otrante, ayant sceu que Mercurin de Gratinare et les
habitans de Castro estoient detenus prisonniers aprez
avoir rendu la place, contre ce qui avoit esté capitulé
[par ses gents] avecques eulx,manda qu’on les relaschast,
et qu'ayant en main d’aultres grandes entreprinses en
cette contree la, cette desloyauté, quoyqu’elle cust quel-
que apparence d’utilité presente, luy apporteroit pour
’advenir un descri et une desfiance d’infini preiudice.
Or,de moy, i’'aime mieulx estre importun et indiscret,
que flatteur et dissimulé. I'advoue qu’il se peult mesler
quelque poincte de fierté et d’opiniastreté, a se tenir
ainsin entier et descouvert comme ie suis, sans consi-
deration d’aultruy; et me semble que ie deviens un peu
plus libre ou il le fauldroit moins estre, et que ie m’es-
chauffe par lopposition du respect : il peult estre aussi
que ie me laisse aller aprez ma nature, a faulte d’art.




54 ESSAIS DE MW CHEL

Presentant aux grands cette mesme licence de langue et
de contenance que i’apporte de ma maison, ie sens com-
bien elle decline vers I'indiscretion et incivilité : mais 5
oultre ce que ie suisainsi faict, ie n’ay pas esprit assez
soupple pour ganchir a une prompte demande, et pour
en eschapper par quelque destour, ny pour feindre une
verité, ny assez de memoire pour la retenir ainsi feincte,
ny certes assez d’asseurance pour la maintenir , et fois
le brave par foiblesse; parquoy ie m’abandonne a la
naifveté, et a tousiours dire ce que ie pense, et par com-
plexion et par desseing, laissant a la fortune d’en con-
duire I'evenement. Aristippus disoit, «le principal fruict
qu’il eust tiré de la philosophie estre Qu'il parloit li-
brement et ouvertement a chascun ».

C’est un util de merveilleux service que la memoire,
et sans lequel leiugement faict bien a peine son office ;
elle me manque du tout. Ce qu’on me veult proposer, il
fault que ce soit a parcelles ; car de respondre a un pro-
pos ou il y eust plusieurs divers chefs , il n’est pas en ma
puissance : Ie ne scaurois recevoir une charge, sans ta-
blettes : Et,quand I’ay un propos de consequence a tenir,
s'il est de longue haleine, ie suis reduict a cette vile et
miserable necessité d’apprendre par cceur, mot a mot,
ce que 1'ay a dire ; aultrement ie n’aurois ny facon
ny asseurance, estant en crainte que ma Imemoire
veinst a me faire un mauvais tour : mais ce moyen
m’est non moins difficile ; pour apprendre trois vers,
il me fault trois heures ; et puis, en un mien ouvrage,
la liberté et auctorité de remuer lordre , de changer
un mot, variant sans cesse la matiere, la rend plus
malaysee (a) a concevoir. Or, plus ie m’en desfie y
plus elle se trouble; elle me sert mieulx par rencon-
tre : il fault que ie la solicite nonchalamment ; car
st ie la presse, elle s’estonne ; et depuis qu’elle a com-

(a) a arrester en la mémoire de son aucteur., Edit. de 1595. N.

mencé a chanceler, plus ie la sonde, plus elle s’empes-
tre et embarrasse : elle me sert a son heure ,non pas a la
mienne.

Cecy que ie sens en la memoire,, iele sens en plusieurs
aultres parties : ie fuys le commandement, l'obligation
ct la contraincte ; ce que ie foys ayseement et naturelle
ment, si ie m’ordonne de le faire par -une expresse et
prescripte ordonnance, ie ne scais plus le faire. Au corps
mesme , les membres qui ont quelque liberté et iurisdic-
tion plus particuliere sur eulx, me refusent parfois leur
obeissance, quand 1ic les destine et attache a certain
poinct et heure de service necessaire : ceite preordon-
nance contraincte et tyrannique les rebute; ils se crou-
pissent d’effroy ou de despit, et se transissent. Aultres-
fois estant en lieu ou c'est discourtoisie barbaresque
de ne respondre a ceulx qui vous convient a boire , quoy
qu'on m’y traictast avec toute liberté, ’essayai de faire
le bon compaignon en faveur des dames qui estoyent
de la partie, selon l'usage du pays : mais il y eut dun
plaisir ; car cette menace et preparation d’avoir a m’ef-
forcer oultre ma coustume et mon naturel, m’estoupa
de maniere le gosier , que ic ne sceus avaller'une seule
goutte , et feus privé de boire pour le besoing mesme de
mon repas ; ie me trouvay saoul et desalteré par tant
de bruvage que mon imagination avoit preoccupé. Cet
effect est plus apparent en ceulx qui ont I'imagination
plus vehemente et puissante ; mais il est pourtant natu-
rel, et n’est aulcun qui ne s’en ressente aulcunement :
On offroit a un excellent archer , condamné a la mort,,
de luy sanver la vie s’il vouloit faire veoir quelque no-
table preuve de son art : il refusa de s’en essayer, crai-
gnant que la trop grande contention de sa volonté luy
feist fourvoyer la main , et qu’au lieu de sauver sa vie,
il perdist encores la reputation qu’il avoit acquise au
tirer de I'arc : Un homme qui pense ailleurs, ne fauldra
point, a un poulce prez , de refaire tousiours un mesme

nombre et mesure de pas au lieu ot il se promene; mais
s'il y est avecques attention de les mesurer et compter,
il trouvera que ce qu’il faisoit par nature et par hazard
il ne le fera pas si exactement par desseing.

Ma librairie, qui est des belles entre les librairies de
village, est assise a un coing de ma maison : s’il me tumbe
en fantasie chose que i’y vueille aller chercher ou escrire,
de peur qu’elle ne m’eschappe en traversant seulement
ma cour , il fault queie la donne en garde a quelqu’aultre.
Si ie m’enhardis , en parlant, 3 me destourner tant soit
peu de mon fil, ie ne fauls iamais de le perdre : qui faict
que ie me tiens, en mes discours , contrainct, sec et res—
serré. Les gents qui me servent , il fault que ie les appelle
par le nom de leurs charges ou deleur pays, car ilm’est
tresmalaysé de retenir des noms ; ie diray bien qu’il a
trois syllabes, que le son en est rude , qu’il commence ou
termine par telle lettre: et si ie durois a vivre longtemps,
le ne crois pas que ie n’oubliasse mon nom propre,comme
ont faict d’aultres. Messala Corvinus (a) feut deux ans
n’ayant trace aulcune de memoire, ce qu'on dict aussi de
George Trapezonce. Et pour mon interest, ie rumine
souvent quelle vie c’estoit que la leur, et si, sans cette
piece, il me restera assez pour me soubtenir avecques
quelque aysance; et y regardant de prez, ie crains que ce
default , s’il est parfaict, perde toutes les functions de
I'ame:

Plenus rimarum sum, hac atque illac perfluo. (1)

II m’est advenu plus d’une fois d’oublier le mot du guet,
que I’avois donné,ou receu d’un aultre, trois heures au-

(a) Pline dit absolument que Messala Corvinus oubliason nom.
Hist. nat. 1. 7,c. 24. C.

(1) Je suis comme un vase félé, je ne puis rien retenir. Terent.
in Eunuch. act. 1,sc. 2, v. 25.

paravant; et d’oublier o ’avois caché ma bourse , quoy
qu’en die Cicero (a): ie m’ayde a perdre ce que ie serre
particulierement. Memoria certé non modo philosophiam ,
sed omnis vite usum, omnes(ue artes, unia maxime conti-
net (1). Clest le receptacle ct I’estuy de la science que la
memoire : I'ayant si defaillante, ie n’ay pas fort a me
plaindre si ie ne scais gueres. Ie scais en general le nom
des arts, et ce de quoy ils traictent; mais rien au deli. Ie
feuillete les livres; ie ne les estudie pas : ce qui m’en de-
meure, c’est chose que ie ne recognois plus estre d’aul-
truy, c’est cela seulement de quoy mon iugement a faict
son proulit, les discours et les imaginations de quoy il
s'est imbu; Paucteur, le lieu, les mots et aultres cir-
constances, ie les oublie incontinent : et suis si excellent
en 'oubliance, que mes escripts mesmes et composi-
tions, ie ne les oublie pas moins que le reste; on m’al-
legue touts les coups a moy mesme, sans que 1e le sente.
Qui vouldroit scavoir d’oli sont les vers et exemples que
I'ay icy entassez, me mettroit en peine de le Iuy dire : et
si ne les ay mendiez qu’ez portes cogneues et fameuses ;
ne me contentant pas qu’ils feussent riches , s’ils ne ve-
noient encores de main riche et honorable : 'auctorite
y concurre quand et la raison. Ce n’est pas grand’ mer-
veille st mon livre suyt la fortune des aultres livres, et si
ma memoire desempare ce que i'escris , comme ce que ie
lis ,et ce que ie donne, comme ce que ie receois. Oultre le
default de l]a memoire , i’en ay d’aultres qui aydent beau-
coup a mon ignorance : I'ay I'esprit tardif et mousse, le

(a) De Senectute, c. 7.Nec verd quemquam senum andivi
oblitum quo loco thesaarum obruisset.

(1) Certainement la mémoire renferme, non sealement la phi-
losophie, mais particuliérement aussi les arts , et tovs ce gui ap-
partient a l'usage de la vie. Cicero , Academicarum Quastionnm
libro 4, c. 7.

3. 3

moindre nuage luy arreste sa poincte, en facon que
(pour exemple)ie ne luy proposay iamais enigme siays¢,
qu'il sceust desvelopper; il n’est si vaine snbtilité quine
m’'empesche; aux ieux ou l'esprit a sa part, des echecs,
des chartes , des dames et aultres; le n’y comprends (e
les plus grossiers traicts: L’apprehension, ie I'ay lente et
embrouillee; mais ce qu'elle tient une fois, elle le tient
bien, et Pembrasse bien universellement, estroictement
et profondement, pour le temps qu’elle le tient: I'ay la
veue longue , saine et entiere, mais qui se lasse aiseement
au travail , et se charge ; a cette occasion ie ne puis avoir
long commerce avecques les livres,, que par le moyen du
service d’aultruy. Le jeune Pline instruira ceulx qui ne
Pont essayé combien ce retardement est important a
ceulx qui s’adonnent & cette occupation (a). Il n’est point
ame si chestifve et brutale, enlaquelle onneveoyereluire
quelque faculté particuliere; il n’y en a point de si en-
sepvelic, qui ne face une saillie par quelque bout : et
comment il advienne qu’une ame, aveugle et endormie
a toutes aultres choses, se treuve vifve, claire et excel-
lente a certain particulier effect,il s’en fault enquerir aux
maistres. Mais les belles aines, ce sont les ames univer-
selles , ouvertes et prestes a tout; si non instruictes, au
moins instruisables : ce que ie dis pour accuser la

(a) Montaigne a ici en vue 1’épitre cinquieme de Pline, 1. 3,
ou cet illustre romain , rendant compte a un de ses amis de la na-
niere dontle vieux Pline son oncle employoit son temps a I'étude,
remarque entre antres choses, « Qu'un jour un de ses amis, qui
« assistoit avec son oucle a la lecture d'un livre, ayant arrét¢ le
« lecteur pour 'obliger a répéter quelques mots qu'il avoit mal
« prononces, son oncle lui ditsur celay N'aviez-vous pas bien
« compris la chose? Sans doute; répondit son ami. Et pourquoi
«donc, reprit-il, 'avez-vous empéché de continuer ; voila plus
« de dix lignes que nous avons perdues par votre interruption.
« Tant il ¢toit bon ménager du temps. » C;

mienne; car, soit par foiblesse ou nonchalance (et de
mettre a nonchaloir ce qui est a nos pieds, ce que nous
avons entre mains , ce qui regarde de plus prez 'usage
de la vie, c’est chose bien esloingnee de mon dogme ), il
n’en est pointune si inepte etsiignorante que la mienne
de plusieurs telles choses vulgaires et qui ne se peuvent
sans honte ignorer. Il fault que t’en conte quelques
exemples. Ie suis nay et nourry aux champs et parmy le
labourage ; Y’ay des affaires et du mesnage en main, de-
puis que ceulx qui me devanceoient en la possession des
biens que ie 1ouys m’ont quitté leur place : or ie ne scais
compter ny a iect ny aplume ; la pluspart de nos mon-
noyes, ie neles cognois pas; ny ne scais la difference de
I'un grain a I'aultre, ny en la terre, ny au grenier, si elle
n'est par trop apparente; ny a peine celle d’entre les
~ choux et les laictues de mon iardin : ie n’entends pas
seulement les noms des premiers utils du mesnage , ny
les plus grossiers principes de lagriculture et que les en-
fants scavent ; moins aux arts mechaniques  en la trafic-
que , et en la cognoissance des marchandises, diversité
et nature des fruicts , de vins, de viandes, ny a dresser
un oyseau, ny a medeciner un clieval ou un chienjet,
puisq’il me fault faire la honte toute entiere, il n’y a
pas un mois qu’on me surprintignorant de quoy Le le-
vain servoit a faire du pain, et que c’estoit que Faire
cuver du vin: On coniectura ancicnnement a Athenes
une aptitude a la mathematique, en celuy a qui on
voyoit ingenieusement adgencer et fagotter une charge
de brossailles : vrayement on tireroit de moy une bien
contraire conclusion ; car qu’on me donne tout Papprest
d’une cuisine, me voyla a la faim. Par ces traicts de ma
confession, on en peult imaginer d’aultres a mes des-
pens. Mais quel que ie me face cognoistre, pourveu
que ie me face cognoistre tel que ie suis, ie foys mon
cffect ; et si ne m’excuse pas d’oser mettre par escripf
des propos si bas et frivoles que ceulx cy, la bassesse du

sublet m’y contrainct; qu’on accuse si on veult mon pro-
iect, mais mon progrez, non: tant y a que, sans l'ad-
vertissement d’aultruy, ie veois assez le peu que tout
cecy vault et poise, et la folie de mon desseing ; c’est
prou que mon iugement ne se desferre point, duquel
ce sont icy les essais.

Nasutus sis usque licet, sis denique nasus,
Quantum noluerit ferre rogatus Atlas,

Et possis ipsum tu deridere Latinum
Non potes in nugas dicere plura meas

Ipse ego quam dixi: quid dentem dente invabit
Rodere? carne opus est, si satur esse velis.

Ne perdas operam : qui se mirantar, in illos

Virus habe ; nos haec novimus esse nihil. (s )

Ie ne suis pas obligé a ne dire point de sottises, pour-
ven que ie ne me trompe pas a les cognoistre : et de
faillir a mon escient, cela m’est si ordinaire, que ie ne
faulx gueres d’aultre facon; ie ne faulx (a) iamais for-
tuitement. C’est peu de chose de prester a la temerité
de mes humeurs les actions ineptes, puisque ie ne me

(1) Soyez le meilleur critique do monde, confondez par vos
plaisanteries Latinus lui-méme ,ce fin railleur, vous ne sauriez ja-
mais dire pis de mes réveries que ce que j’en at dit moi-méme, A
quoi bon vous tourmenter pour y trouver de quoi mordre ? exer-
cez votre talent sur quelque chose de plus solide. Pour ne pas
perdre votre peine ,répandez votre venin sur cenx qui s'admirent
eux-meémes ; car pour mnoi je sais que tout ceci n'est rien. Martial.
epigr. 2, 1. 13.

J’ai eu soin d'exprimer le sens de cette épigramme sans m'atta-
cher scrupuleusement aux paroles, quil, a mon avis, servent
plutot a la défigurer qu’a 'orner, tant elles sont recherchées, et
peu naturelles. La naiveté des pensées , et cette aimable simpli-
cité d'expression, quni rendent Catalle si charmant, sont des
beautés qu'on trouve rarement dans Martial. C.

(a) Gueres. Edit. de 1595, mais effacé par Montaigne, dans
I'exemiplaire qu’il a corrige.

puis pas deffendre d'y prester ordinairement les vicieu-
ses. le veisun iour,a Barleduc,qu’on presentoit au roy
Francois second , pour la recommendation de la me-
moire de René roy de Sicile, un pourtraict qu’il avoit
luy mesme faict de soy : Pourquoi n’est il loisible de
mesme a un chascun de se peindre de la plume, comme
il se peignoit d’'un creon? Ie ne veulx doncques pas
oublier encores cette cicatrice , bien mal propre a pro-
duire en public ; c’est I'irresolution : default tresincom-
mode a la negociation des affaires du monde. Ie ne scais
pas prendre party ez entreprinses doubteuses :

Ne si, ne no, nel cor i suona intero : (1)

ie scais bien soubtenir une opinion , mais non pas la
choisir. Parce qu'ez choses humaines, a quelque bande
qu'on penche, il se presente force apparences qui nous
v confirment (et le philosophe Chrysippus disoit qu’il
ne vouloit apprendre, de Zenon et Cleanthes ses mais-
tres , que les dogmes simplement, car (uant aux preuves
et raisons, qu'il en fourniroit assez de luy mesme), de
guelque costé que ie me tourne, ie me fournis tousiours
assez de cause et de vraysemblance pour m’y maintenir :
ainsi i'arreste chez moy le doubte et la liberté de choi-
sir, iusques a ce que 'occasion me presse ; et lors,a
confesser la verité , ie iecte le plus souvent la plume aun
vent , comme on dict, et m’abandonne a la mercy de la
fortune , une bien legiere inclination et circonstance
m’emporte ;

Dum in dubio est animus, paulo momento huc, atque
Hluc impellitur. (2)

(1) Le cceur ne me dit ni oui ni non. Pétrarque, dans un
sonnet qui commence, « Amor mi manda quel dolce pensero ,
etc. » p. 208, edit. di Gabriel Giolito,in-12, in/ inegia,an. 1557,

(2) Lorsque I'esprit est dans le doute, le moindre poids le de-

L’incertitude de moniugement est si egualement balancee
en la pluspart des occurrences, que ie compromettrois
volontiers a la decision du sort et des dez ; et remarque,
avecques grande consideration de nostre foiblesse humai-
ne, les exemples que ’histoire divine mesme nous a laissé.
de cet usagede remettre a la fortune et au hazard la de-
termination des eslections ez choses doubteuses . sors
cecidit super Mathiam (1). La raison humaine est un glaive
double et dangereux; et enla main mesme de Socrates,
son plus intime et plus familier amy, voyez & quant de
bouts c’est un baston. Ainsi, ie ne suis propre qu’a
suyvre, et me laisse ayseement emporter a la foule : ie
ne me fie pas assez en mes forces , pour entreprendre de
commander , ny guider ; ie suis bien ayse de trouver mes
pas tracez par les aultres, $’il fault courre le hazard d’'un
chois incertain, ’aime miculx que ce soit soubs tel qui
s’asseure plus de ses opinions, et les espouse plus, que ie
ne foys les miennes ausquelles i€ treuve le fondement
et le plant glissant : et si ne suis pas trop facile [pourtant
au change; d’autant que ’apperceois aux opinions con-
traires une pareille foiblesse ; ipsa consuetudo assentiendi
periculosa esse videtur et lubrica (2) ; notamment aux affaires
politiques, il y a un beau champ ouvert au bransle et a
la contestation;

Tusta pari premitur veluti cam pondere libra
Prona, nec hac plus parte sedet, nec surgit ab illa. (3)

termine d'un c6té ou de I'autre. L'erent. Audr. act. 1,sc. 6,v. 32,
edit. Dacer. 1717.

(1) Le sort tumba sur Mathias. Act. apost.c.1,v.26.

(2) Il semble méme que la coutume de prononcer des juge-
ments décisifs est un pas dangereux et glissaut. Cic. Acad.quast.
L. 4,c2r1.

(3) Comme lorsque les deux bassins d’une balance,chargeés d’un
poids égal, ne penchent pas plus d’'un c6té que de I'autre. T¢bull.
I. 4, panegyr. ad Messalam, v. 41,42.

Les discours de Mach:iavel, pour exemple, estoient asser.
solides pour le subiect; siya il eu grand’ aysance a les
combattre ; et ceulx qui I'ont faict,n’ont pas laissé moins
de facilité a combattre les leurs : il s’y trouveroit tous-
iours, a un tel argument, dequoy y fournir responses,
dupliques, repliques, tripliques , quadrupliques,, et cette
infinie contexture de debats que nostre chicane a alongé
tant qu'elle a peu en faveur des procez ;

Cxdimur, et totidem plagis consumimus hostem ; (1)

les raisons n’y ayant gueres aultre fondement que I'ex-
perience, et la diversité des evenements humains nous
presentant infinis exemples a toutes sortes de formes. Un
scavant personnage de nostre temps dict qu’en nos alma-
nacs , ot ils disent chauld, qui voudra dire froid, et au
lieu de sec, humide , et mettre tousiours le rebours de
ce qu'ils prognostiquent,s’il debvoit entrer en gageure de
I'evenement de 'un ou laultre, qu’il ne se soulcieroit pas
quel party il prinst; sauf ez choses ot il n’y peult es-
cheoir incertitude, comme de promettre a Noel des cha-
leurs extremes , et a la sainct Iean des rigueurs de I'hiver :
I’en pense de mesme de ces discours politiques ; & quel-
que roolle qu’on vous mette, vous avez aussi heau 1eu
(ue vostre compaignon , pourveu que vous ne veniez a
chocquer les principes trop grossiers et apparents : et
pourtant, selon mon humeur, ez affaires publicques il
n’est aulcun si mauvais train, pourveu qu’ilaye de Paage
et de la constance, qui ne vaille mieulx que le change-
ment et le remuement. Nos mceeurs sont extremement
corrompues, et penchent d’une mervellleuse inclination
vers I'empirement ; de nos loix et usances, il y ena plu-
sieurs barbares et monstrueuses : toutesfois, pour la
difficulté de nous mettre en meilleur estat, et le dangier

(1) L’ennemi nous donne (nelques coups , et no- 'Tenren-
dons tout antant. MHorat.epist. 2,1.2 ,v. 97,

de ce croullement, siie pouvois planter une cheville a
nostre roue et l'arrester en ce poinct, ie le ferois de
bon ceeur:

Nunquam aded feedis, adedoque pudendis
Utimur exemplis, ut non peiora supersint. (1)

Le pis que ie treuve en nostre estat, c’est 'instabilité ; et
que nos loix, non plus que nos vestements , ne peuvent
prendre aulcune forme arrestee. Il est bien aysé d’accu-
ser d’'imperfection une police, car toutes choses mortelles
en sont pleines; il est bien aysé d’engendrer a un peuple
le mespris de ses anciennes observances, iamais homme
n’entreprint cela qui n’en veinst a bout : mais d’y resta-
blir un meilleur estat en la place de celuy qu'on a ruyné,
i cecy plusieurs se sont morfondus de ceulx qui I'avoient
entreprins. Ie foys peu de part a ma prudence de ma con-
duicte; ie me laisse volontiers mener a 'ordre publicque
du monde. Heureux peuple qui faict ce qu'on commande
mieulx que ceulx qui commandent, sans se tormenter
des causes ; qui se laisse mollement rouler aprez le rou-
lement celeste ! I'obeissance n’est iamais pure ny tran-
quille en celuy qui raisonne et qui plaide.

Somme , pour revenir a moy, ce seul par ou ie m’es-
time quelque chose, c’est ce en quoyiamais homme ne
s'estima defaillant. Ma recommendation est vulgaire ,
commune et populaire ; car qui a iamais cuidé¢ avoir
faulte de sens ? ce seroit une proposition qui implique-
roit en soy de la contradiction : c’est une maladie qui
n’est iamais ou clle se veoid ; elle est bien tenace et forte,
mais laquelle pourtant le premier rayon de la veue du
patient perce et dissipe, comme le regard du soleil un
brouillas opaque: s’accuser,seroit s’excuser en ce subiect

(1) On ne peut citer aucun deéréglement si honteux et si in-
fime,qu’il ne s’en trouve d'antres encore plus odicux, Juvenal,
sat. 3, v.183.

la et se condamner, ce seroit s'absouldre. Il ne feut ia-
mais crocheteur ny femmelette quine pensast avoir assez
de sens pour sa provision. Nous recognoissons aysee—
ment ez aultres 'advantage du courage , de la force cor-
porelle , de ’experience, dela disposition, de la beauté:
mais I'advantage du iugement, nous ne le cedons a per-
sonne ; et les raisons qui partent du simple discours na-
turel en aultruy, il nous semble qu’il n’a tenu qu’a regar-
der de ce costé la, que nons ne les ayons trouvees. La
science, le style et telles parties que nous voyons ez ou-
vrages estrangiers, nous touchons bien ayscement si
clles surpassent les nostres: mais les simples productions
de I'entendement , chascun pense qu'il estoit en Iny deles
rencontrer toutes pareilles ; et en apperceoit malaysee-
ment le poids et la difficulté, si ce n’est, et a peine, en
une extreme etincomparable distance; [et quiverroit bien
a clair la haulteur d’un iugement estrangier, ily arrive-
roit,et y porteroit le sien]. Ainsi,c’est une sorte d’exerci-
tation de laquelle ie doibs esperer fort peu de recommen-
dation et de lonange, et une maniere de composition de
peu de nom. Et puis, pour (ui escrivez vous? Les sca-
vants, a qui (a) touche la iurisdiction livresque, ne co-
gnoissent aultre prix que de la doctrine, et n’advouent
aultre proceder en nos esprits que celuy de I'erudition et
de ’art; si vous avez prins I'un des Scipions pour l'aul-
tre, que vous resteil a dire qui vaille? qui ignore Aris-
tote, selon eulx,s’ignore quand et quand soy mesme: Les
ames cominunes et populaires ne veoyent pas la grace et
le poids d’un discours haultain et deslié. Or ces deux es-
peces occupent le monde. La tierce, a qui vous tumbez
en partage, Des ames reglees et fortes d’elles mesmes, est
si rare, que iustement elle n’a ny nom, ny reng entre
nous: c’est, a demy, temps perdu d’aspirer et de s’effor-
cer a luy plaire. On dict communement que le plus iuste

(a) Appartient. Edit. infol. de 1595.
) 9

partage que nature nous ayt faict de ces graces, c’est
celuy du sens; car il n’est aulcun qui ne se contente de
ce qu’elle luy en a distribué : n’est ce pas raison? qui ver-
roit au dela, il verroit au dela de sa veue. Ie pense avoir
les opinions bonnes et saines ; mais (ui n’en croit autant
des siennes ? L'une des meilleures preuves que ’en aye,
c'est le peu d’estime que ie foys de moy; car si elles n’eus-
sent esté bien asseurees, elles se fussent ayseement laissé
piper a l'affection que ie me porte, singuliere, comme
celuy qui la ramene quasi toute a moy, et qui ne l'es-
pands gueres hors de la: tont ce que les aultres en distri-
buent a une infinie multitude d’amis et de cognoissants,
a leur gloire , a leur grandeur, ie le rapporte tout au re-
pos de mon esprit et a moy; ce qui m’en eschappe
ailleurs, ce n’est pas proprement de I'ordonnance de mon
discours:

mihi nempe valere et vivere doctus. (1)

Or mes opinions, ie les treuve infiniment hardies ct
constantes a condamner mon insuffisance. De yray, c’est
aussi un subiect auquel i’exerce mon iugement autant
qu'a nul aultre. Le monde regarde tousiours vis a vis :
moy, ie replie ma veue au dedans;ielaplante, ie 'amuse
la. Chascun regarde devant soy : moy, ie regarde dedans
moy ; ie n’ay affaire qu'a moy, ie me considere sans cesse ,
ie me contreroolle, ie me gouste. Les aultres vont
tousiours ailleurs , s’tls y pensent bien; ils vont tousiours
avant:

nemo in sese tentat descendere : (2)

moy, ie me roule en moy mesme. Cette capacité de trier

(1) Car ou je vise, c’est a vivre et 2 me bien porter. Lucret.
1.5,v. gig.
(2) Personne ne tiche d’c trer Aane la prnnaiceance de soi-
A
meme. Perse. sat, 4. v.23.

le vray, quelle qu’elle soit en moy, et cett’ humeur libre
de n’assubiectir ayseement ma creance , ie la doibs prin-
cipalement a moy; car les plus fermes imaginations que
i’'aye, et generales, sont celles qui, par maniere de dire,
nasquirent avecques moy : elles sont naturelles et toutes
miennes. Ie les produisis crues et simples, d'une produc-
tion hardie et forte, mais un peu trouble et imparfaicte :
depuis, ie les ay establies et fortifiees par I'auctorité d’aul-
truy, et par les sains exemples des anciens ausquelsie me
suis rencontré conforme en ingement; ceulx la m’en ont
asseuré la prinse, et m’en ont donné la iouissance et pos-
session plus entiere. La recommendation que chascun
cherche De vivacité et promptitude d’esprit; ie la pre-
tends du reglement: D’une action esclatante et signalee,
ou de quelque particuliere suffisance; ie la pretends de
'ordre , correspondance et tranquillité d’opinions et de
moeurs : omnind si quidquam est decorum , nihil est profecto
magis quam ®quabilitas universe vite, tum singularum actio-
num; quam conservare non possis, si, aliorum naturam imitans,
omittas tuam (1). Voila doncques iusques ou 1e me sens
coulpable de cette premiere partie que ic disols estre au
vice de la presumption. Pour la seconde, qui consiste a
N'estimer point assez aultruy, ie ne scais si iem’en puis
si bien excuser; car, quoy qu'il me couste, ie delibere de
dire ce qui en est. A adventure que le commerce conti-
nuel que ’ay avecques les humeurs anciennes , et I'idee
de ces riches ames du temps passé, me desgouste et
d’aultruy, et de moy mesme; ou bien qu':i la verité nous
vivons en un siecle qui ne produict les choses que bien
mediocres : tant y a queienecognoisriendigne de grande

(1) S’il y a en effet quelque chose de bienséant, rien ne l'est
Plus qu’une conduite uniforme en geénéral , et a 'égard de chaque
action en particulier : uniformité que ne peut maintenir celui
qui, s’attachant & imiter les sutres hommes, néglige de cultiver
son propre génie. Cic. de offic. 1.1, ¢.31.

admiration. Aussi ne cognois ie gueres d’homnies avee-
ques telle privauté qu'il fault pour en pouvoir iuger;
et ceulx ausquels ma condition me mesle plus ordinaire-
ment, sont, pour la pluspart, gents qui ont peu de soing
de la culture de 'ame, et ausquels on ne propose pour
toute beatitude, que I’honneur, et pour toute perfection,
que la vaillance. Ce que ie veois de beau en aultruy , ie le
loue et I'estime tresvolontiers ; voire i’encheris souvent
sur ce que i’en pense, et me permets de mentir iusques
la, car ie ne scais point inventer un subiect fauls : ie tes-
moigne volontiers de mes amis, par ce que i’y treuve de
louable, et d’'un pied de valeur i’en foys volontiers un
pied et demy; mais de leur prester les qualitez qui n’y
sont pas, ie ne puis, ny les deffendre ouvertement des
imperfections qu’ils ont: voire a mes ennemis , ie rends
nettement ce que ie doibs de tesmoignage d’honneur;
mon affection se change , mon iugement non, et ne con-
fonds point ma querelle avecques aultres circonstances
qui n’en sont pas: et suis tant ialoux de la liberté de mon
iugement, que malayseement la puis ie quitter, pour
passion que ce soit; ie me foys plus d’iniure en mentant ,
que ie n’en foys a celuy de qui ie ments. On remarque
cette louable et genereuse coustume de la nation per-
sienne , qu'ils parlent deleurs mortels ennemis , et a qui
ils font guerre a oultrance, honorablement et equitable-
ment, autant que porte le merite de leur vertu. Ie co-
gnois des hommes assez qui ont diverses parties belles,
qui 'esprit, qui le cceur, quil’adresse, quila conscience,
qui le langage, qui une science, qui un’ aultre ; mais de
grand homme en general, et ayant tant de belles pieces
ensemble, ou une en tel degré d’excellence qu’on s’en
doibve estonner ou le comparer a ceulx que nous hono-
rons du temps passé¢, ma fortune ne m’en a faict veoir
nul: et le plus grand que ’aye cogneu au vif, ie dis des
parties naturelles de ’ame, et le mieulx nay, c’estoit
Estienne de la Boétie; c’estoit vrayement un’ ame pleine,

et qui montroit un beau visagea tout sens (a); un’ ame a
la vieille marque, et qui eust produict de grands effects
si sa fortune l'eust voulu ; ayant beancoup adiousté a ce
riche naturel , par science et estude. Mais ie ne scais com-
ment il advient, et si advient sans doubte, qu’il se treuve
autant de vanité et de foiblesse d’entendement en ceulx
qui font profession d’avoir plus de suffisance, qui se
meslent de vacations lettrees et de charges qui despen-
dent des livres, qu’en nulle aultre sorte de gents; ou bien
parceque on requiert et attend plus d’eulx, et qu'on ne
peult excuser en eulx les faultes communes; ou bien, que
Popinion du scavoir leur donne plus de hardiesse de se
produire et de se descouvrir trop avant, par ou ils se
perdent et se trahissent. Comme un artisan tesmoigne
bien mieulx sa bestise en une riche matiere qu’il ayt entre
mains, s’il 'accommode et mesle sottement et contre les
regles de son ouvrage, qu'en une matiere vile; et s’of-
fense lon plus du default en une statue d'or qu’en celle
qui est de plastre: ceulx cy en font autant lors qu'’ils met-
tent en avant des choses qui d’elles mesmes, et en leur
lieu, seroient bonnes; car ils s’en servent sans discre-
tion, falsants honneur & leur memoire aux despens de
leur entendement : ils font honneur a Cicero, a Galien, a
Ulpian, et a sainct Hierosme, et eulx se rendent ridi-
cules.

Ie retumbe volontiers sur ce discours de l'ineptie de
nostre institution: elle a eu pour sa fin, de nous faire,
non bons et sages , mais scavants; clle y est arrivee: elle
ne nous a pas apprins de suyvre et embrasser la vertu et
la prudence, mais elle nous en a imprimé la derivation et
Petymologie ; nous scavons decliner vertu, si nous ne
scavons l'aimer ; si nous ne scavons que C'est que pru-
dence par effect et par experience, nous le scavons par

(a)Montaigne ajoutoitici : ie /isoi's sous sa robbe longue une
vigur soldatesque. Mais il a rayé cette addition. N

1argon et par cceur: de nos voisins, nous ne nous con-
tentons pas d’en scavoir la race, les parentelles et les al-
liances, nous les voulons avoir pour amis, et dresser
avecques eulx quelque conversation et intelligence; elle
nous a apprins les definitions, les divisions et partitions
de la vertu, comme des surnoms et branches d’une ge-
nealogie, sans avoir aultre soing de dresser entre nous
et elle quelque practique de familiarité et privee accoin-
tance; elle nous a choisis, pour nostre apprentissage,
non les livres qui ont les opinions plus saines et plus
vrayes, mais ceulx qui parlent le meilleur grec et latin ,
et parmi ces beaux mots nous a faict couler en la fanta-
sie les plus vaines humeurs de 'antiquité. Une bonne
institution, elle change le iugement ct les meeurs : comme
il adveinta Polemon, ceieune homme grec desbauché,
qui,estant allé ouir par rencontre une lecon de Xénocra-
tes,ne remarqua pas seulement!’eloquenceetla suffisance
du lecteur, et n’en rapporta pas seulement en la maison
la science de quelque belle matiere, mais un fruict plus
apparent et plus solide , qui feut le sonbdain changement
et amendement de sa premiere vie. Qui a iamais senti un
tel effect de nostre discipline?

faciasne quod olim
Mutatus Polemon ? ponas insignia morbi,
T'asciolas, cubital, focalia; potus ut ille
Dicitur ex collo furtim carpsisse coronas,
S : : s
Postquam est impransi correptus voce magistri? (1)

(1) Ferez-vons ce que fit autrefois Polémon , revenu de ses éga-
rements ? Vous déferez-vous comme lui de toutes les marques de
vos folles passions, de vos ajustements ridicules et extravagants ;
comme on dit que fit ce jeune homme, qui, encore plein de vin ,
Jeta i la dérobée ses couronnes de fleurs apres avoir été cen-

suré par Xénocrate, ce philosophe si tempcérant ? Horal. sat. 3,
L2 v.253.

La moins desdaignable condition de gents me semble
estre celle qui par simplesse tient le dernier reng, et nous
offrir un commerce plus reglé: les meeurs et les propos
des paisans, ie les treuve communement plus ordonnez
selon la prescription dela vraye philosophie, que ne sont
ceulx de nos philosophes: plus sapit valgus; quia tantum,
(uantum opus est, sapit. (1)

Les plus notables hommes que i’ayé iugé par les appa-
rences externes (car pour les iuger a ma mode, il les
fauldroit esclairer de plus prez ), ce ont esté, pour le faict
de la guerre et suffisance militaire , le duc de Guyse qui
mourut a Orleans, et le feu mareschal Strozzi; pour gents
suffisants et de vertu non commune , Olivier, et]’Hospi-
tal, chanceliers de France. Il me semble aussi de la poésie,
qu’elle a eu sa vogue en nostre siecle ; nous avons abon-
dance de bons artisans de ce mestier la, Aurat (a), Beze
Buchanan, I'Hospital ; Mont-doré, Turnebus: quant aux
Francois, ie pense qu’ils 'ont montee au plus haut degré
on elle sera iamais; et aux parties en quoy Ronsard et dun
Bellay excellent, ie ne les treuve gueres esloingnez de la
perfection ancienne. Adrianus Turnebus scavoit plus, et
scavoit mieulx ce qu'il scavoit, quhomme qui feust de
son siecle, ny loing au dela. Les vies du duc d’Albe der-
nier mort, et de nostre connestable de Montmorency,
ont esté des vies nobles, et qui ont eu plusieurs rares res-
semblances de fortune: mais la beauté et la gloire de la
mort de cettuy cy, a la veue de Paris et de son roy, pour
leur service, contre ses plus proches, a la teste d’une
armee victorieuse par sa conduicte, et d’'un coup de
main, en si extreme vieillesse , me semble meriter qu’on

(1) Le commun peuple est beaucoup plus sage ; parcequ’il n’a
gu’autant de sagesse qu'illui en faut. Lactant. divinar. jnstitat.
I. 3, de divina sapientia, c. 5.

(a) Ou plutét Daurat, savant humaniste , et tres bon poéte
an jugement de Bayle dans son dictionnaire ,  article Davrar. C.

la loge entre lesremarquables evenements de mon temps;
comme aussi, la constante bonté, doulceur de meeurs et
facilité consciencieuse de monsieur dela Noue, en une
telle iniustice de parts armees ( vraye eschole de trahison,
d'inhumanité et debrigandage), o tousioursil s’est nour-
ri, grand homme de guerre et tresexperimenté. (a)

I’ay prins plaisir a publier en plusieurs lieux P’espe-
rance que i'ay de Marie de Gournay le Iars, ma fille d’al-
liance (b) , et certes aimee de moy beaucoup plus que pa-
ternellement, et enveloppee en ma retraicte et solitude
comme I'une des meilleures parties de mon propre estre :
ie ne regarde plus qu’elleaumonde. Sil’adolescence peult
donner presage, cette ame sera quelque iour capable des
plus belles choses, et entre aultres de la perfection de
cette tressaincte amitié, ot nous ne lisons point que son

(a) Dans I’exemplaire imprimé ,corrigé par Montaigne , un peu
au-dessous dc ces mots ef tres experimenté, on appercoit une
grande croix, qui indique un renvoi : mais ce renvoi étoit vrai-
semblablement sur un papier séparé, qui s’est perdu par la né-
gligence des dépositaires de ce précienx exemplaire, on par telle
autre cause qu'on voudra imaginer ; car ici, comme dans beau-
coup d’autres cus, il est plus facile de conjecturer que de deviner.
Ce qui n’est que trop certain , c’est que ce papier a disparu. On
ne peut guere douter que ce ne fut I'autographe du passage
qu'on lit ici sur Mlle de Gournay, et dont, par une modestie ,
louable dans une autre position, mais, 4 mon sens, déplacée dans
un éditenr exact ct qui connoit toute I'étendue de ses devoirs, elle
retrancha une partic, comme elle I'avoue ingéntiiment dans sa
preface sur les Essais:« En ce seul poinct, dit-elle ,ai je esté har-
«die , de retrencher quelque chose d'un passage qui me regarde ;a
«I'exemple de celuy qui meit sa belle maison par terre , afin d'y
«mettre avec elle 'envie qu’on lui en portoit ». etc. N.

(b) Sur ce gqu’emportent ces wots , ma fille d’alliance , voycz
I'article Gournay dans le Dictionnaire de Bayle, ou vous trou-
verez que le jugement que la demoiselle de Gournay fit des pre-
miers Essais de Montaigne donna lieu i cette sorte d’alliance,
long-temps avant qu’elle ettt vu Montaigne. C.

sexe ayt peu monter encores: la sincerité et la solidité de
ses moeurs y sont desiabastantes; son affection vers moy,
plus que surabondante, et telle,en somme, qu'iln’y a rien
a:souhaiter, sinon que I'apprehension qu’elle a de ma fin,
par les cinquante et cinq ans ausquels elle m’a rencontré,
la-travaillast moins cruellement. Le iugement qu’elle feit
despremiers Essais, et femme, et en ce siecle, et siieune,
et seule en son quartier; et la vehemence fameuse dont
elle m’aima et me desira longtemps sur la seule estime
(welle en print de moy, avant m’avoir veu, c¢’est un acci-
dent de treédigne'consideration;

Les.aultres vertus ont.eu pcu ou pointde mise en cet
aage : mais la vaillance, elle est devenue popv aire par
nos guerres civiles ; et en cette partie, il se treuve parmy
nous des ames fermes iusquesala perfection et en grand
nombre , si que le triage en est impossible a faire. Voyla
tout ce que i’ay cogneu, iusques a cette heure, d’extraor-
dinaire grandeur et non commune.

CHAPITRE ' XVITTL

D desmenter.

Voirr mais , on me dira que ce desseing de se servir
de soy, pour subicct a escrire, seroit excusable a des
hommes rares ct fameux, qui par leur reputation au-

roient donné quclque desir de leur cog noissance. Il est
certain, ie I'advoue et scais bien, que pour veoir un
‘homme de la commune fagon, i peine qu'un artisan leve
les yeulx de sa:besongnes; la ou,.pour veoir un person-
nage grand et signalé arriver en une ville, les.ouvroirs
et les boutiques s’abandonnent. Il messied a tout aultre
de se faire cognoistre, qu'a celuy qui a de quoy se:faire
imiter, et duquel la vie et les opinions peuvent servir de

3

patron: Cesar et Xenophon ont eu de quoy fonder et
termir leur narration, en la grandeur de leurs faicts,
~comme en une base iuste et solide : ainsi sont a souhaiter
les papiers iournaux du grand Alexandre, les commen-
taires- qu’Auguste, Caton, Sylla, Brutus et aultres
avoient laissé de leurs gestes : de telles gents, on aime et
estudie les figures , en cuivre mesme et en pierre. Cette
remontrance est tresvraye ; mais elle ne me touche que
bien peu: :

Noao recito cuiquam, nisi amicis, idque rogatus ;
Non ubivis, coramve quibuslibet : in medio qui
Scripta foro recitent sunt multi, quique Javantes. (1)

Ie ne dresse pas icy une statue a planter au quarre-
four d’une ville, ou dans une eglise, ou place pu-
blicque :

Non equidem hoc studeo y bullatis ut mihi nugis
Pagina turgescat :
Secreti loquimur : (2)

c’est pour le coing d’une librairie, et pour en amuser un
voisin, un parent, un ami qui aura plaisirame raccointer
et repractiquer en cett’image. Les aultres ont prins coeur
de parler d’eulx, pour y avoir trouvé le subiect digne

(1) Je ne lis pas ceci en tous lieux, ni a toute sorte de per-
sonnes ; mais senlement a mes amis , et lorsqu’ils m’en prient eux-
mémes : bien éloigné d'imiter un grand nombre d'auteurs qui
lisent leurs écrits au milien de la place publique, et dans les
bains. Horat. sat. 4, L. 1,v. 73 et seqq. :

Au lieu de coactus, qui est dans le premier vers d'Horace,
Montaigne a' mis rogatus, qui exprime plus exactement sa
pensée. C.

(2) Mon dessein n’est pas de grossir ce livre de magnifiques ba-
gatelles : )’y parle tout simplement , comme dans un téte-a-téte.
Pers. sat. 5, v. 19, et seqq.

et riche; moy , au,rebours, pour I'avoir trouvé si sterile
et si maigre, qu’il n’y peult escheoir souspecon d’osten-
tation. Ie iuge volontiers des actions d’aultruy : des
miennes, iec donne peu a iuger, a cause de leur nihilité;
ie ne treuve pas tant de bien en moy, que ic ne le puisse
dire sans rougir. Quel contentement me seroit ce d’ouir
ainsi quelqu’un qui me recitast les meeurs, le visage, la
contenance, les paroles communes, et les fortunes de
mes ancestres! combien 1’y serois attentif! Vrayement
cela partiroit d’'uné mauvaise nature, d’avoir i mespris
les pourtraicts mesmes de nos amis et predecesseurs , la
forme de leurs vestements et de leurs armes. I'en con-
serve l'escriture, le seing, des heures; et un’ espee pe-
culiere qui leur a servi; et n’ay point chassé de mon
cabinet des longues gaules que mon pere portoit ordi-
nairement en la main: Paterna vestis , et annulus, tanto ca-
rior est posteris; quanto erga parentes maior affectus (1). Si
toutesfois ma posterité est d’aultre appetit, 'auray bien
de quoy me revencher ; car ils ne scauroient faire moins
de compte de moy que i'en feray d’eulx en ce temps la.
‘T'out le commerce que i’ay en cecy avecques le public,
c’est que l'emprunte les utils de son escriture, plus
soubdaine et plus aysee: en recompense, 'empescheray
peut estre que quelque coing de beurre ne se fonde au
marcheé:

Ne toga cordyllis, ne penula desit olivis, (2)
Lt laxas scombris sepe dabo tunicas. (3)

Et quand personne ne me lira, ay ie perdu mon temps,

(1) La robe et 'anneau d'un pere sont d’autant plus chers i
ses enfants, qu'ils conservent plus d’affection pour lui. D. Au-
gustin. De Civitate Dei, 1. 1, ¢. 13.

(2) Que les petits thons et les olives ne manquent d’enveloppe.
Martial 1. 13, epigr. 1,v. 1.

(3) Aussi bien que les maquereaux , qui se tronveront souvent
fort a leur aise dans mes livres. Catull. epigr. g2, v. 8.

de m’estre entretenu tant d’heures oysifves a pensements
si utiles et agreables? Moulant sur moy cette figure, il
m’a fallu si souvent (a) dresser et composer pour m’ex-
traire, que le patron s’en est fermi et aulcunement
formé soy mesme: me peignant pour aultruy, ie me suis
peinct en moy , de couleurs plus nettes que n’estoient les
miennes premieres. Ie n’ay pas plus faict mon livre, que
mon livre m’a faict: livre consubstantiel a son aucteur,
d’une occupation propre, membre de ma vie; non d’une
occupation et fin tierce et estrangiere, comme touts
aultres livres. Ay ie perdu mon temps, de m’estre rendu
compte de moy, si continuellement, si curieusement?
car ceulx qui se repassent par fantasie seulement et-par
langue, quelque heure, ne s’examinent pas si primement
ny ne se penetrent, comme celuy quien faict son estude;
son ouvrage et son mestier, qui s’engage a un registre
de duree, de toute sa foy, de toute sa force: les plus de-
licieux plaisirs, si se digerent ils au dedans, fuyent a
laisser trace de soy, et fuyent la veue, non seulement du
peuple, mais d’un aultre. Combien de fois m’a cette be-
songne diverti de cogitations ennuyeuses? et doibvent
estre comptees pour ennuyeuses toutes les frivoles. Na-
ture nous a estrenez d’une large facult¢ a nous entrete-
nir a part; et nous yappelle souvent, pour nous appren-
dre que nous nous debvons en partie a la société, mais
en la meilleure partie a nous. Aux fins de renger ma
fantasie a resver mesme par quelque ordre et proiect, et
la garder de se perdre et extravaguer au vent, il n’est
que de donner corps et mettre en registre tant de me-
nues pensees qui se presentent a elle: i’escoute a mes
resveries, parce que i’ay a les enrooller. Quant de fois ,
estant marry de quelque action ue la civilité et la rai-
son me prohiboient de reprendre a descouvert, m’en

(a) Me testonner. Edit. in-fol. de 1595.

suis ie icy desgorgé, non sans desseing de publicque
instruction! et si ces verges poctiques,

Zon dessus I'xeily zon sur lc groin,
7.on sur le dos du sagoin, (1)

s'impriment encores mieulx en papier, qu'en la chair
vifve. Quoy, siie preste un peu plus attentifvement I'au.-
reille aux livres, depuis que ie guette si i'en pourray
fripponner quelque chose de quoy esmailler ou estayer le
mien ? Ie n’ay aulcunement estudié pour faire un livre;
mais i'ay aulcunement estudié pour ce que ie lavoisfaict :
si c’est aulcunement estudier , que effleurer et pincer, par
la teste, ou par les pieds, tantost un aucteur , tantost un
aultre, nullement pour former mes opinions ; ouy, pour
les assister pieca. formees, seconder et servir. Mais a
(ui croirons nous parlant de soy, en une saison si gas-
tee ? veu qu'il en est peu, ou point, a qui nous puissions
croire parlant d’aultruy, ou il y a moirs d’interest a men-
tir. Le premier traict de la corruption des meeurs , ¢’est
le bannissement de la verité: car,comme disoit Pindare,
U'estre veritable est lecommencementd’une grande vertu,
ctlepremier article que Platon demandeau gouverneur de
sa republijue. Nostre verité de maintenant, ce n’est pas
ce qui est, mais ce qui se persuade a aultruy: comme
nous appclons monnoye , non celle qui est loyale scule-
ment, mais la faulse aussi qui a mise. Nostre nation est
de long temps reprochee de ce vice: car Salvianus Mas-
siliensis, qui estoit du temps de I'empcreur Valentinian,
dict (2) « qu'aux Francois le mentir et se pariurer n’est

(1) Marot, dans son épitre intitulee, I'ripelippes , valet de
Marot, & Sagon.

(2) Si pejeret Francus, quid novi faciet, qui perjurium ipsum
sermonis genus putat esse , non criminis? De Gubernat. Der |
L4 ,¢.144p.87, cdit. 3 Baluz.




78 ESSAIS DE MICHEL

« pas vice , mais une facon de parler ». Qui vouldroit en-
cherir sur ce tesmoignage, il pourroit dire que ce leur
esta present vertu: on s’y forme, on s’y faconne, comme
a un exercice d’honneur; car la dissimulation est des plus
notables qualitez de ce siecle. Ainsi i’ay souvent consi-
deré d’olt pouvoit naistre cette coustume , que nous oh-
servons sireligieusement , De nous sentir plus aigrement
offensez du reproche de ce vice ,qui nous estsi ordinaire,
que de nul aultre; et que ce sdit 'extreme iniure qu’on
nous puisse faire de parole, que de nous reprocher lamen-
songe: sur cela, ie treuve qu’il est naturel de se deffen-
drele plus des defaults de quoy nous sommes le plus enta-
chez; il semble qu’en nous ressentants de Paccusation et
nous en esmouvants , nous nous deschargeons aulcune-
ment de la coulpe ; sinous I'avons par effect, au moins
nous la ‘condamnons par apparence. Seroit ce pas aussi
que ce reproche semble envelopper la couardise et las-
cheté de cceur? en estil de plus expresse que se desdire
de sa parole? quoy! se desdire de sa propre science?
C’est un vilain vice quede mentir , et qu'un ancien peinct
bien honteusement, quand il dict que « c’est donner tes-
« moignage de mespriser Dieu, et quand et quand de
craindre les hommes »: il n’est pas possible d’en represen-
ter plus richement horreur, la vilité, et le desregle-
ment; car que peut on imaginer plus vilain que d’estre
couard a Vendroict des hommes, et brave a I'endroict
de Dieu? Nostre intelligence se conduisant par la seule
voye de la parole, celuy qui la faulse trahit la societé pu-
blicque: c’estle seul util par le moyen duquel se commu-
niquent nos volontez et nos pensees, c’est le truchement
de nostre ame; s’il nous fault, nous ne nous tenons plus,
nous ne nous entrecognoissons plus; s’il nous trompe, il
rompt tout nostre commerce, et dissoult toutes les liai-
sons de nostre police. Certaines nations des nouvelles
Indes (on n’a que faire d’en remarquer les noms, ils ne
sont plus ; car iusques a I'entier abolissement des noms ,

et ancienne cognoissance des lieux s’est estendue la de-
solation de cette conqueste, d’'un merveilleux exemple et
inoui), offroient a leurs dieux du sang humain, mais non
aultre que tiré de leur langue et aureilles,pour expiation
du peché de la mensonge, tant ouie que prononcee. Ce
bon compaignon de Grece (a) disoit que les enfants s’a-
musent par les osselets; les hommes par les paroles.

Quant aux divers usages de nos desmentirs; et les loix
de nostre honneur én cela, et les changements qu’elles
ont receu, ie remets a une aultre fois d’en dire ce que
U'en scais ; et apprendray ce pendant, si ie puis, en quel
témps print commencement cette coustume de si exacte-
ment poiser et mesurer les paroles, et d’y attacher nostre
honneur: car il est aysé a iuger qu’eile n’estoit pas an-
ciennement entre les Romains et lés Grecs; et m’a sem-
blé sonvent nouveau et estrange de les veoir se desmentir
et s'iniurier, sans entrer pourtant en querelle: les loix
de leur debvoir prenoient quelque aultre voye que les
nostres. On appélle Cesar, tantost voleur, tantost yvron-
gne ; a sa barbe : nous voyons la'liberté des invectives
quils font les uns contre les aultres , ie dis les plus grands,
chefs de ‘guerre de 1'une et 'aultre nation; oules paroles.
se revenchent seulement par les paroles, et ne sc tirent a
aultre consequence.

R T T T T — — L N T e T e e e e e e

CHAPITRE XIX.

De la liberté de conscicnce.

].L est ordinaire de veoir les bonnes intentions , si elles
sont conduictes sans moderation, poulser les hlommes a

(a)Lysandre. Voyez sa vie dans Plutarque , ¢.4 y de la traduc-
tion d’Amyot.

des effects tresvicieux. En ce debat par lequel la France
est a present agitec de guerres civiles; le meilleur et le
plus sain party‘est sans doubte celuy qui’ maintient et la
religion et la‘police ancienne ‘du pais: entre les'gents 'de
bien toutesfois qui~le suyvent (car ie ne parle point
de ceulx qui ‘s’en'servent de pretexte pour, ou ‘exercer
leurs vengeances iparticulieres, ou fournir a leur ava-
rice , ou'suyvre la faveur des princes ; mais de ceulx qui
le font par vray zele envers leur religion, et saincte affec-
tion & maintenir la paix et l'estat de leur patrie), de
ceulx ciy dis ie, il s’en veoid plusieurs que la passion
poulse hors les bornes de la raison et leur faict par fois
prendré des conseils iniustes, violents, et encores teme-
raires. Il est certain qu’en ces premiers temps quenostre
religion:‘cominencea de gaigner auctorité avecques le
loix ; le zele en arma plusieurs contre toute sorte de li-
vres payens; de quoy les gents de lettres souffrent une
merveilleuse perte; ‘i'estime que ce desordre ayt plus
porté de nuisance ‘aux lettres , que touts les feux des Bar-
bares : Cornelius” Tacitus en est un bon tesmoing ; car
quoyque I'empereur.Tacitus son parent en eust peuplé
par ordonnances expresses toutes les librairies du mon~
de; toutesfois un seul exemplaire entier n’a peu eschap-
per la curieuse recherche de ceulx ui desiroient abolir
pourcinqousix vaines clauses contraires anostre creance.
Ils'ontdussi eu ‘cecy, de prester ayseement des louanges
faulses a touts les empereurs qui faisoient pour nous,
et condamner universellement toutes les actions de ceulx
qui nous estoient adversaires , comme il est aysé a veoir
en 'empereur Iulian, surnommé I’Apostat. Cestoit a la
verité¢ un tresgrand homme et rare, comme celuy qui
avoit son ame vifvement teincte des discours de lu philo-
sophie, auscuels il faisoit profession’de regler toutes ses
actions ; et de vray il n’est aulcune sorte de vertu de quoy
iln’ait laissé detresnotables exemples: En chasteté (de la-
quelle le cours de sa vie donne bien clair tesmoignage ),

on lit.de luy un pareil traict a celuy d’Alexandre et de
Scipion, que de plnsicurs tresbelles captifves , il in'en
voulut pas seulement veoir unc. estant en laflenr de
son aage; car il feut tué par les Parthes aagé de trente
un an seulement : Quant a la ustice, il prenoit luy
mesme la peine d’ouicies parties; et encores que par cu-
riosité il s’informast a cenlx qui se presentoient a luy de
quelle religion ils esteient , toutesfois I'inimitié qu’il por-
toit a la nostre ne donnoit ‘aulcun contrepoids a la ba-
lance: Il feit luy mesme plusieurs bonnes loix; et retren-
chaune grande partie des subsides et impositions que
lévoient ses predecesseurs. Nous avons deux bons histo-
riens tesmoings: oculaires de: ses actions: I'un desquels,
Marcellinus , reprend aigremeni en divers lieux de son
histoire cette sienne ordonnance par laquelle il deffendit
I’eschole et interdict I'enseigner a touts les rhetori-
ciens et grammairiens chrestiens, et dict qu’il souhaite-
roit cette sienne action estre ensepvelie soubs le silence:
il est vraysemblable, s’ilcust faict quelqne chose de plus
aigre contre nous, qu'il ne L'eust pas oublié, estant bien
affectionné aimostre party. Il nous estoitaspré, ala ve-
rité, mais non:pourtant;ciuel ennemy; car. nos gents
mesmes recitent de luy cette histoire, Que se pourmenant
un iour autour de la ville de Chalcedoine, Maris ,'eves-
que du liew, osa bien I’appeler  Meschant , Traistre -a
Christ: et qu’il n’en feit auitre chose, sauf luy respondre,
« Va, miserable, pleure la perte de tes yeulx »; a quoy
'evesque encores repliqua, « Ie rends ‘graces a.lesus
« Christ de m’avoir osté la veue pour ne veoir ton visage
«impudent »: affectanten cela, disent ils , une patience
philosophiqueé. Tanty aque ce faict la ne se peult pas
bien rapporter aux cruautez quon le'dict avoir exercees
contre nous. « Il estoit, dict Eutropius, mon aultre tes-
« moing, ‘ennemy de la chrestienté, mais sans toucher
«au sang ». Et, pour.revenir a sa justice; il n’est rien

(’on'y puisse accuser,que lesrigueurside quoy il usa au
3. 11

commencement de son empire contre ceulx qui avoient
suyvi le parti de Constantius son predecesseur. Quant a
sa sobrieté, il vivoil tousiours un vivre soldatesque ; et
se nourrissoit, en pleine paix, comme celuy qui se pre-
paroit et accoustumoit a Pausterité de la guerre. La vigi-
lance estoit telle en luy, qu’il despartoit la nuict a trois
oua quatre parties, dont la moindre estoit celle qu’ildon-
noit au sommeil : le reste, il Pemployoit a visiter luy
mesme en personne l'estat de¢ son armee et ses gardes,
ou a estudier; car entre aultres siennes rares qualitez, il
estoit tresexcellent cn toute sorte de litterature. On dict
d’Alexandre le grand, qu’estant couché, de peur quele
sommeil ne le desbauchast de ses pensements et.de ses
estudes, il faisoit mettre un bassin ioignant son lict, et
tenoit 'une de ses mains au dehors , avecques une bou-
lette de cuivre, a fin que, le dormir le surprenant et re-
laschant les prinses de ses doigts, cette boulette ; par le
bruit de sa cheute dans le bassin, le reveillast : cettuy cy
avoit Pame si tendue a ce qu’il vouloit, et si peu empes-
chee de fumees, par sa singuliere abstinence, qu’il se
passoit bien de'cet artifice. Quant a la suffisance mili-
taire, il feut admirable en toutes les parties d’un grand
capitaine; aussi feut il quasi toute sa vie en continuel
exercice de guerre, et la pluspart, avecques nous, en
France, contre les Allemands et Francons: nous n’a-
vons gueres memoire d’homme qui ayt veu plus de ha-
zards , ny qui ayt plus souvent faict preuve de sa, per-
sonnec. Sa mort a quelque chose de pareil a celle d’Epa-
minondas ; car il feut frapp¢ d’un traict, et essaya de
Parracher, et I'eust faict, sans ce quele traict estant tren-
chant, il se coupa et affoiblit la:main. Il demandoit in-
cessamment qu'on le rapportast en ce mesme estat, en la
meslee , pour y encourager ses soldats, lesquels conteste-
rent cette battaille sans luy trescourageusement ,iusques
a ce que la nuict separa les armees. Il debvoit, a la philo-
sophie, un singulier mespris' en quoy il avoit sa vie et les

choses umaines : il avoit ferme creance de 'eternité des
ames: En matiere de religion, il estoit vicieux par tout
on I'a surnommé I'’Apostat, pour avoir abandonné la
nostre: toutesfois cette opinion me semble plus vraysem-
blable , Qu'il ne 'avoitiamais eue a cocur, mais ue pour
I'obeissance des loix il s'estoit feinct iusques a ce qu'il
teinst ’empire en samain. Il feut si superstitieux en la
sienne, que ceulx mesmes qui en estoient, de son temps,
s’en mocquoient ; et disoit on, s'il eust gaigné la victoire
contre les Parthes , qu'il cust faict tarir la race des beeufs
au monde, pour satisfaire 4 ses sacrifices: Il estoit
aussi embabouiné de la science divinatrice, et'donnoit
auctorité a toute facon de prognostiques. 1l diet entre
aultres choses, en mourant, qu’il scavoit bon gré aux
dieux, et les remercioit, de quoy ils ne I’avoient pas voulu
tuer par surprinse, 'ayant de long temps adverti du lieu
et heure de sa fin, ny d’'une mort molle ou lasche, mieulx
convenable aux personnes oysifves etdelicates, ny lan-
guissante , longue et doulourcuse; et qu'ils Iavoient
trouvé digne de mourir de cette noble facon, sur lecours
de ses victoires , et en la fleur de sa gloire. Il avoit eu une
pareille vision ‘4 celle de Marcus Brutus, qui premiere-
ment le ménacea en Gaule; et depuis se representa a luy
en Perse , sur le poinct de sa mort. Ce langage qu’on luy
faict tenir, quand il se sentit frappé: « Tu as vaincu, Na-
zarcen » : ou, comme d’aultres, « Contente toy, Naza-
reen» , (a)n'eust esté oublié,s’ll eust esté creu par mes
tesmoings qui, estant presents en 'armee, ont remarqué
iusques aux moindres mouvements et paroles de sa fin ;
non plus que certains aultres miracles qu’on y attache. Et
pour venir au propos de mon theme, il couvoit, dict
Marcellinus, de long temps en son ceeur le paganisme;
mais parceque toute son armee estoit de chrestiens, il ne
Posoit descouvrir : enfin, quand il se veit assez fort pour

(a) A peine eust-il. Edit. in-fol de 1595.

oser publier sa volonté, il feit ouvrir les tenplles dés
dieux, et s’essaya par touts moyens de mettre snslidola-
trie. Pour parvenir i son eftect, 2yant rencontré, en
Constantinople , le peuple descousu, avecques les prelats
de I'Eglise chrestienne divisez , les ayant faict venir a
luy au palais, les admonesta instamment d’assopir ces
dissentions civiles , ‘et que chascun, sans empeschement
et sans crainte, servist a sa religion: ce qu’il sollicitoit
avecques grand saing, pour I'esperance: que cette licence
augmenteroit les-parts et les brigues de la division, et
empescheroit lé peuple de se reunir, et de se fortifier par
consequent contre liy par leur concorde et unanime
intelligence; ayant essayé, par la cruauté d’aulcuns
chrestiens,, « Qu'il n’y a point de beste au monde tant a
craindre a ’homme, qué ’homme» : voyla ses mots a peu
prez. En quoy cela est digne de consideration, que ’em-
pereur Iulian se sert, pour attiser le trouble de la dissén-
tion civile, de cette mesme recepte de liberté de con-
science que nos roys viennent d’employer pour lestcin-
dre. On peult dire d’un cosié, que de lascher la bride
aux parts d’entretenir leur opinion , ¢’est espandre et se-
mer la division ; ¢’est prester quasi la main 4 Paugmen-
ter, n'y ayant aulcune barriere ny coerction des loix qui
bride et empesche sa course: mais d’aultre costé, on di-
roit aussi que, de lascher la bride aux parts d’entretenir
leur opinion', ¢’est lesamollir et relascher .par la facilité
et par I'aysance, et que cest esmousser laiguillon qui
s'affine par la rareté, la mouvelleté et la difficulté: et si
crois mieulx , pour ’honneur dela devotion de nos roys,
Cest que ,n’ayants peu ce qu’ils vouloient, ils ont faict
semblant de vouloir ce qu’ils pouvoient.

CHAPITRE XX
Nous ne goustons rien ds pur.

L A foiblesse de nostre condition faict que tes choses en
leur simplicité et pureté naturelle ne puissent pas tumber
en nostre usage : les elements que nous louissons, sont
alterez, et les metaux de mesme; et 'or, il le fault empi.
rer par quelque aultre matiere pour 'accommoder a
nostre service : ny la vertu ainsi simple, qu’Ariston et
Pyrrhoetencoreslesstoiciensfaisoient«Findelavie»,n’y
a peu servir sans composition ; ny la volupté cyrenaique
et aristippique. Des plaisirs et biens que nous avons, il
n'en est aulcun exempt de quelque meslange de mal et
d’incommodité :

medio de fonte leporum
Surgit amari aliquid, quod in ipsis floribus angat. (1) -

nostre extreme volupté a quelque air de gemissement et
de plaincte ; diriez vous pas qu’clle se meurt d’angoisse?
Voire quand nous en forgeons'image en son excellence,
nous la fardons d’epithetes et qualitez maladifves et dou-
loureuses , langueur, mollesse, foiblesse, defaillance,
worbidezza : grand tesmoignage ‘de leur consanguinité
at consubstantialité. La profondeioye a plus de severité
gue de gayeté; Pextreme et plein contentement, plus de
rassis, qwe)d’enioué; Ipsa felicitas, se nisi'temperat, pre-
mit (2): I'ayse nous masche.: C’est ce que dictun verset

(1) De la source des voluptés, il s’éleve quelque amertume qui
apus tourmetite méme dans‘ le fort'du plaisir.' Lucret. lib. 4 ,
vers. 1127 et se(. :

(2) La télicité ¢ui ne sait pas’se moderer’, se détruit elle-méme.
Scnec. epist. 74 yp.283. Ldit! variar. -

grec ancien, de tel sens, « Les dieux nous vendent toutsles
biensqu’ilsnousdonnent»: c’est  dire, ils nenousen don=
nent aulcun pur et parfaict, et que nous n’achetons au
prix de quelque mal. Le travail et le plaisir, tresdissem-
blables de nature, s’associent pourtant de ie ne scais
quelle ioincture naturelle. Socrates dict que quelque dieu
essaya de mettre en masse et confondre la douleur et la
volupté; mais que n’en pouvant sortir, il s’advisa de
les accoupler au moins par la queue: Metrodorus di-
soit qu’en la tristesse il y a quelque alliage de plaisir. Te
ne scais sil vouloit dire aultre chose; mais moy, i'ima-
gine bien qu’il y a du desseing, du consentement et de
la complaisance, a se nourrir en la melancholie : ie dis ,
oultre 'ambition qui s’y peult encores mesler, il y a quel-
que umbre de friandise et delicatesse qui nous rit et qui
nous flatte au giron mesme de la melancholie. Y ail pas
des complexions qui en font leur aliment ?

Est quaeedam flere voluptas. (1)

etdictun Attalusen Seneque, quela memoire denos amis
perdus nous aggree; comme I'amer, au vin trop vieux,

Minister vetuli, puer, Falerni
Inger’ mi calices amariores , (2)

et comme des pommes doulcement aigres. Nature nous
descouvre cette confusion ; les peintres tiennent que les
mouvements et plis ‘du visage qui servent au pleurer,
servent aussiau rire: de vray, avant que 'un ou Paultre
soyent achevez d’exprimer, regardez a la conduicte de la
peincture, vous estes.en doubte vers lequel c’est qﬁ’on
va; et'extremité du rire se mesle aux larmes.

(1) On sent un certain plaisir & pleurer. Opid. trist. 1, 4, eleg.
3, v. 3. Edit. Burman.

(2) Jeanehomme, qui sersle vin vieux de Falerne, verse-m'en du
plus amer. Catull. epigr. 27, v. 1, 2. Edit. varior.

Nullum sine auctoramento malum est, (1)

Quand i'imagine ’homme assiegé de commoditez desi-
rables ( mettons le cas que touts ses membres feussent
saisis pour tousiours d'un plaisir pareil a celuy de la ge-
neration en son poinct plus excessif ), iele sens fondre
soubs la charge de son ayse, et le veois du tout incapable
de porter une si pure, si constante volupté, et si univer=
selle. De vray, il fuyt quand il y est, et se haste naturelle-
ment d’en eschapper, comme d’un pas ou il ne se peult
fermir, ou il craint d’enfondrer. Quand ie me confesse a
moy religieusement, ie treuve que la meilleure bonté que
i’aye a dela teincture vicieuse; et crains que Platon, en
saplus verte vertu (moy quien suis autant sincere et loyal
estimateur, et des vertus de semblable marque, qu’aultre
puisseestre), s’il y eust escouté de prez, et il y escoutoit de
prez, il y eust senty quelque ton gauche de mixtion hu-
maine , mais ton obscur et sensible seulement a soy.
L’homme, en tout et partout, n’estque rapiecement et bi-
garrure. Les loix mesmes de la iustice ne peuvent sub-
sister sans quelque meslange d’iniustice ; et dict Platon
que ceulx la entreprennent de couper la teste de Hydra,
(qui pretendent oster des loix toutes incommoditez et in-
convenients. Omne magnum exemplum habet aliquid ex ini-
quo , quod contra singulos, utilitate public, rependitur (1),
dict Tacitus. Il est pareillement vray que, pour. I'usage
de la vie, et service du commerce publicque, il y peult
avoirde I'excezen la pureté et perspicacité de nos esprits;
cette clarté penetrante a trop de subtilité et de curiosité :
il les fault -appesantir et esmousser pour les rendre plus
obeissants a 'exemple et a Ia practique, et les espessir et

(1)1l n'y a point de mal sans compensation. Senec. epist. 6g.

{2) Dans toute punition sévere, il y a quelque injustice, qui,
tombant sur des particuliers, se trouve réparée par l'utilité pu-
blique. Tacit. annal. L. 14, ¢. 44, in fine orationis C. Cassii.

obscurcir pour les progortionner i cette vie tenebreuse
ct terrestre: pourtant se {reavent les csprits communs et
moins tendus, plus propres et ples keureux a conduire
affaires; et les opinions de la philosophis eslevees et ex~
quises se ‘treuvent ineptes a l'exercice. Cette poinctue
vivacité d’ame, et cette volubilité soupple et inqaiete]
trouble nos negocizitions. I tault manier les entreprinses
humaines plus grossierement et supecficiellement; et en
laisser bonne et grande part pour les droicts de la-for-
tune: il n'est pas besoing d’esclairer les affaires si profon-
dement et si subtilement; on s’y perd , a la consideration
de tant de lustres contraires et formes diverses , volutan:
tibus res inter se pugnantes, obtorpuefant.... animi(1). Cest ce
que les anciens disent de Simonides: parce (que son'ima-
gination luy presentmt, sur la demande que luy avoit
faict le roy Hieron (a) pour a laquelle ‘satisfaire il avoit
eu plusieurs iours de pensement , diverses considerations
aigués et'subtiles; doubtant laquelle estoit la plus vray-
semblable, il desespera du tout'de la verité. Qui en re-
cherche et embrasse toutes les circonstances et conse-

(1) Considérant en eux-mémes des choses si opposees, ils en
étoient tout étourdis. T'it. Liy. 1. 32, ¢. 20.

(a) Le roi Hiéron l'avoit prié de lm dire ce que c'est que dien :
et Simonide lui ayant répondu qu'il avoit besoin d’un jour pour
examiner cette question, le lendemain il demanda encore deux
jours, et doubla chaque foisle nombre des jours apreés cela. Sur
quoi Cicéron dit, Simonidem arbitror...quia multa venirent
in mentem acuta atque sublilia,dubitantem quid eorum
esset verissimum., des;wmsse omnem veritatem. « Je crois .
«que Simonide perdit a Ja fin toute espérance de trouver la v¢-
« rité apres que son esprit se fut promene d’ opinions en opinions,
« les unes plus subtfles que Ies autres, sans pouvoir déméler 1a
« veritable'». Cic. de mati deor.l. 1, c. 22, de lanraduction de I'ablé
d’'Olivet. C!

On'peut consulter surla ‘demande d'Hicron et surla réponse
de Sinonide , le Dictionnaire de Bayle ; article Siaontne..

quences ; il empesche.son eslection: un engin moyen
conduict egualement et suffit aux executions de grand
et de petit poids. Regardez queles meillcurs mesnagiers
sont ceulx quinous scavent moins dire comme ils le sont;
et que ces suffisants conteurs n’y font le plus souvent
rien qui vaille : ie scaisun grand diseur et tresexcellent
peintre de toute sorte de mesnage, qui a laissé bien pi-
teusement couler par sesmains centmille livres de rente:
en scais un aultre qui dict, qui consulte, mieulx
quhomme de son conseil, et n’est point au monde une
plus belle montre d’ame et de suffisance ; toutesfois , aux
cffects, ses serviteurs treuvent qu’il est tout aultre , ic
dis sans mettre le malheur en compte.

CHAPITRE XXL

Contre la faimneantise.

Lemrerevsn Vaspasien, estant malade de la maladie
dont il mourut, ne laisseit pas de vouloir entendre I'estat
de l'empire ; et, dans son lict mesme, depeschoit sans
cesse plusieurs affaires de consequence : et son medecin
I'en tansant, comme de chose nuisible a sa santé, « Il
fault | disoit il, qu'un empereur meure debout ». Voyla
un beau mot, a mon gré, et digne d’un grand prince.
Adrian Tempereur s’én servit depuis & ce mesme propos:
ét le debvroit on souvent ramentevoir aux roys, pour
leur faire sentir que cette grande charge qu’on leur
donne:du commandement de tant d’hommes n’est pas
une charge oysifve; et qu'il n’est rien qui puisse siiuste-
ment desgouster un subiect de se mettre en peine et en
hazard pour le service de son prince, que de le veoir ap-
poltrony ce pendant luy mesme a des occupations las-
ches et vaines , et d’aveir soing de sa conservation le
' 3 12

voyant sinonchalant de la nostre. Quand quelqu'un voul-
dra maintenir qu’il vault mieux que le prince conduise
ses guerres par aultre que par soy, la fortune luy four-
nira assez d’exemples de ceulx a qui leurs lieutenants ont
mis a chef des grandes entreprinses ; et de ceulx encores
desquels la presence y eust esté plus nuisible qu’utile :
mais nul prince vertueux et courageux ponrra souffrir
quon Pentretienne de si honteuses instructions. Soubs
couleur de conserver sa teste, comme la statue d’un
sainct, a la bonne fortune de sonestat, ils le degradent
de son office qui est iustement tout en action militaire, et
en declarent incapable. I’en scais un qui aimeroit bien
mieulx estre battu que de dormir pendant qu’on se bat-
troit pour luy, et qui ne veid iamais sans ialousie ses
gents mesmes faire quelque chose de grand en son ab-
sence. Iit Selym premier disoit avecques grande raison,
ce me semble, « que les victores qui se gaignent sans le
maistre ne sont pas completes »: de tant plus volontiers
cust il dict que ce maistre debvroit rougir de honte d’y
pretendre part pour son nom, n'y ayant embesongné
([ue sa voix et sa pensee; ny cela mesme, veu qu’en telle
besongne, les advis et commandements qui apportent
I'honneur sont ceulx la seulement qui se donnent {a) sur
la place et au milieu de I'affaire. Nul pilote n’exerce son
office,de pied ferme. Les princes de la race ottomane, la
premiere race du monde en fortune guerricre, ont chaul-
dement embrassé cette opinion ; et Baiazet second avec-
ques son fils, qui s’en despartirent, s'Tamusants aux scien-
ces et aultres occupations casanieres, donnerent aussi de
bien grands soufflets a leur empire : et celuy quiregne
a present, Amurath troisiesme, a leur exemple , com-
mence assez bien de s’en trouver de mesme. Feut ce pas
le roy d’Angleterre, Edouard troisiesme, qui dict, de

(a) Sur-le-champ et au propre de I'affaire. Edit. in-fol. de
1595,

nostre Charles cinquiesme, ce mot: « Il n’y eut oncéues
roy qui moins s’armast; et si n’y eut oncques roy qui tant
me donnast a faire ». Il avoit raison de le trouver estran -
ge, comme un effect du sort plus que de la raison. Lt
cherchent aultre adherent que moy ceulx qui veulent
nombrer, entre les belliqueux ‘et magnanimes conque-
rants, les roys de Castille et de Portugal, de ce qu’a
douze cents lieues de leur oysifve demeure, par I'escorte
de leurs facteurs, ils se sont rendus maistres des Indes
d’une et d’aultre part, desquelles cest a scavoir s'ils
auroient seulement le courage d’aller iouir en presence.
L'empereur Iulian disoit encores plus,; « Qu'un philo-
sophe et un galant homme ne debvoient pas seulement
respirer »; c’est a dire, ne donner aux necessitez corpo-
relles, que ce qu’on ne leur peult refuser, tenant tous-
lours 'ame et le corps embesongnez a choses belles
grandes et vertucuses. Il avoit honte si en public on
le voyoit cracher ou suer (ce qu'on dict aussi de la
ieunesse lacedenoniennc, et Xenophon de la persienne),
parce qu'il estimoit que I'exercice , le travail continuel
et la sobrieté , debvoient avoir cuict et asseiché toutes
ces superfluites. Ce que dict Seneque nc ioindra pas mal
en cet endroict, que les anciens Romains maintenoient
leur ieunesse droicte : « Ils n’apprenoient, dict il, rien a
leurs enfants qu’ils deussent apprendre assis. »

C'est une generecuse envie de vouloir mourir mesme
utilement et virilement ; mais Peffect n’en gist pas tant
en nostre bonne resolution qu’en nostre bonne fortune :
mille ont proposé de vaincre ou de mourir en combat-
tant, qui ont failli a P'un et a laultre, les bleceures, les
prisons leur traversant ce desseing, et leur prestant une
vie forcee; il y a des maladies qui atterrent iusques a
nos desirs et nostre cognoissance. [ Fortune(a) ne deb-

(a) Tout cequi est ici entre deux crochcts ,manque dans 'exem-
plaire corrigé par Moutaigne : on voit sealement un renvoi qui

voit pas seconder la vanité des legions romaines qui
s'obligerent par serment de mourir ou de vaincre :
Victor, Marce Fabi, revertarex acie : si fallo, Jovem patrem, gra-
~divamque Martem , aliosque iratos invoco deos (1). Les Portu-
gais disent qu’en certain endroict de leur conqueste des
Indes, ils rencontrerent des soldats qui s’estoient con-
damnez , avec horribles exsecrations, de n’entrer en aul-
cune composition que de se faire tuer ou demeurer
victorieux; et, pour marque de ce veeu, portoient la
teste et la barbe rase. Nous avons beau nous hazarder
et obstiner, il semble que les coups fuyent ceulx qui
s'y presentent trop alaigrement, et n’arrivent volontiers
a qui s’y presente trop volontiers et corrompt leur fin.
Tel ne pouvant obtenir de perdre sa vie par les forces
adversaires, aprez avoir tout essayé, a esté contrainct ,
pour fournir a sa resolution d’en rapporter I’honneur
ou de n’en rapporter pas la vie, se donner soy mesme la
mort en la chaleur propre du combat. Il en est d’aultres
exemples ; mais en voici un: Philistus, chef de 'armee
de mer du ieune Dionysius contre les Syracusains ,

indique uneaddition que Montaigne avoit vraisemblablement écrite
sur un papier sépareé , qui se sera perdu, étant mal attaché ,ou
peut-étre wnéme ne I'étant point da tout. Comme toute la marge
da verso de la page 290 est remplie par deux longues additions,
iln’a pu trouver sur cette marge la place du passage en question ,
et il l'aura écrit sur un papier a part, que le laps de temps ,et
plus encore le défaut de soin dans ceux auxquels la garde de la
bibliotheque des Feuillants de Bordeaux a été successivement con-
fiée, ont fait disparoitre. Tout ceci, je I'avoue, n'est qu’une pure
conjecture , mais, si je ne me trompe, une conjecture trés vrai-
sembiable, puis qu’on voit,a I’endroit méme on le passage devoit
étre inséré, un signe qui avertit le lectcur de consulter le ren-
voi. Voyez ci-dessus la note (a) p. 72, ¢c. 17. N.

(1) Je retournerai vainqueur du combat , é6 Marcus Fabius : et
sl j'y manque, que la colere de Jupiter , de Mars , et des autres
dieux, tombe sur moi. T'it. Liv. . 2, c. 45.

leur presenta la battaille, quifeut asprement contestée,
les forces estants pareilles : en icelle il eut du meilleur
au commencement par sa prouesse; mais, les Syracusains
se rangeants autour de sa galere pour l'investir , ayant
faict grands faicts d’armes de sa personne pour se des-
velopper, n’y esperant plus de ressource, s’osta de sa
main la vie qu’il avoit si liberalement abandonnee, et
frustratoirement,, aux mains ennemies. ]

Moley Moluch, roi de Fez, quivient de gaigner (a)
contre Sebastian, roy de Portugal’, cette iournee fa-
meuse par la mort de trois roys, et par la transmission
de cette grande couronne a celle de Castille , se trouva
griefvement malade dez lors que les Portugais entrerent
a main armee en son estat; et alla tousiours depuis en
empirant vers la mort, etla prevoyant. [amais homme ne
se servit de soy plus vigoreusement et plus glorieuse-
ment. Il se trouva foible pour soustenir la pompe ceri-
monieuse.de:Pentree de son camp, qui est, selon leur
mode , pleine de magnificence et chargee de tout plein
d’action ; et resigna cet honnecur a son frere : mais ce
feut aussi le seul office de capitaine qu'il resigna; touts
les aultres necessaires et utiles il les feit treslaborieu-
sement et exactement, tenant son corps couché, mais
son entendement ¢t son courage debout et ferme
iusques au dernier souspir, et aulcunement au dela.
Il pouvoit miner ses ennemis , indiscretement advancez
en ses terres ; etluy poisa merveilleusement qu’a faulte
d’un peu de vie, et pour n’avoir qui substituer a la con-
duicte de cette guerve et affaires d’un estat troublé, il
eust a chercher la victoire sanglante et hazardense, en
ayant une aultre pure et nette entre ses mains : toutesfois
il mesnagea miraculeusement la duree de sa maladie, a
faire consommer son ennemy, et I'attirer loing de I'armee
de mer et des places maritimes qu'il avoit en la coste

(a) En r558.

(’Afrique, iusques au dernier iour de sa vie, lequel par
desseing il employa et Teserva a cette grande iournee.
Il dressa sa battaille en rond, assiegeant de toutes parts
Post des Portugais; lequel rond venant a se courber et
serrer; les empescha non seulement au conflict ( qui feut
tresaspre part ta valeur de ce ieune roy assaillant ), veu
qu'ils avoient 2 montrer visage a touts sens , mais aussi
les empescha a la fuyte aprez leur roupte, et, trouvants
toutes les yssues saisies et closes, feurent contraincts
de se reiecter a eulx mesmes , coacervanturque non solum
caede, sed etiam fuga (1), et s’amonceller les uns sur les
aultres, fournissants aux vainqueurs une tresmeurtriere
victoire et tresentiere, Mourant, il se feit porter et tra-
casser ou le besoing l'appelioit, et, coulant le long des
files, enhortoit ses capitaines et soldats, les uns aprez
les aultres : mais un coing de sa battaille se laissant en-
foncer, on ne le peut tenir qu’il ne montast a cheval
I'espee au poing; il s’efforcoit pour s’aller mesler, ses
gents I'arrestants , qui par la bride, qui par sa robbe et
par ses: estriers. Cet effort acheva d’accabler ce peu de
vie qui luy restoit : on le recoucha. Luy, se resuscitant
comme en sursault de cette pasmoison, toute aultre fa-
culté lui defaillant pour advertir qu’on teust sa:mort,
(ui. estoit le plus necessairc commandement qu’il eust
lors:a faire pour nengendrer quelque desespoir aux
stens par cette nouvelle , expira tenant le doigt-contre
sa bouche close, signe ordinaire de faire silence. Qui
vescut oncques si long temps et s1 avant en' la mort ?
(qui mourut oncques si debout? L’extreme degré de
traicter courageusement la mort, et le plus naturel , c’est
la veoir, non sculement sans estonnement, mais: sans
soing, continnant libre le train de la vie iusques: dans
elle; comme Caton qui Samusoil a dormir et a estudier,

Ly
\I/

fuite.

Entassés non senlement par le carnage, mais aussi par la

en ayvant une violente et sanglanle presente en sa teste et
en son ceeur, et la tenant en sa main.

CHAPITRE XXIIL

Des postes.

Ie w'ay pas esté des plus foibles en cet exercice, qui est
propre a gents de ma taille, ferme et courte : mais i'en
quitte le westier; il nous essaye trop pour y durer long
temps. Ie lisois, a cette hieure,que le roy Cyrus, pour re-
cevoir plus facilement nouvelles de touts les costez de son
empire, qui estoit d’'une fort grande estendue, feit re-
garder combien un cheval pouvoit faire de chemin en
un iour, tout d’une traicte; et, a cette distance , il establit
des hommes qui avoient charge de tenir des chevaulx
prests pour en fournir & ceulx qui viendroient vers luy :
ct disent aulcuns, que cette vistesse d’aller vient a la
mesure duvol des grues. Cesar dict que Lucius Vibulus
Rufus, ayant haste de porter un advertissement a Pom-
peius, s'achemina vers luy iour et nuict, changeant de
chevaulx, pour faire diligence : et luy mesme, a ce que
dict Suetone , faisoit cent milles par iour sur un coche de
louage; mais c’estoit un furieux courrier, car ou les ri-
vieres lul trenchoient son chemin, il les franchissoit a
lanage, et ne se destournoit du droict pour aller querir
un pont ou un gué. Tiberius Nero,allant veoir son frere
Drusus malade en Allemaigne, feit deux cents milles en
vingt quatre heures, ayant trois coches. En la guerre
des Romains contre le roy Antiochus, T. Sempronius
Gracchus, dict Tite-Live, per dispositos equos prope incre-
dibili celeritate zb Amphissi tertio die Pellam pervenit (1): et

(1) se rendit dans trois jours d’Amphisse a Pella sur des che-

appert, a veoirle lieu, que c’estoient postes assises , non
ordonnees freschement pour cette course. L'invention
de Cecina a renvoyer des nouvelles a ceulx de sa maison
avoit bien plus de pro.uptitude : il emporta quand et soy
des arondelles, et les relaschoit vers leurs nids quand il
vouloit r’envoyer de ses nouvelles, en les teignant de
marque de couleur propre a signifier ce qu’il vouloit,
selon qu’il avoit concerté avecques les sicns. Au theatre
it Rome, les maistres de famille avoient des pigeons dans
leur sein, ausquels ils attachoient des lettres, quand ils
vouloient mander quelque chose a leurs gents au logis ;
et estolent dressez a en rapporter response. D. Brutus
cnusa assiegé a Mutine (a) ; et aultres, ailleurs. Au Peru,
ils couroient sur les hommes qui les chargeoient sur les
espaules a tout des portoires , par telle agilité, que, tout
en courant,les premiers porteurs reiectoient aux seconds
leur charge sans arrester un pas. I'entends que les Vala-
chi, courriers du grand Seigneur, font des extremes
diligences, d’autant qu’ils ont loy de desmonter le pre-
mier passant qu'ils treuvent en leur chemin , en luy don-
nant leur cheval recreu; et que, pour se garder de
lasser, ils se serrent a travers le corps bien estroictement
d'une bande large, [ comme font assez d’aultres. Ien’ay
trouvé nul seiour a cet (b) usage. |

vaux de relais ,avec une rapidité presque incroyable. 1. 37,c,7.

(a) Modene , comme on dit a présent. C.

(») Comme il y a moins d’inconvénient a répcter plusieurs fois
une obscrvation utile, qu'a I'omettre une seule, je crois devoir
rappeler ici au lecteur que tous les passages enfermés, comme
celui-ci, entre deux crochets, ne se trouvent point dans I'exem-
plaire de la bibliotheque centrale de Bordeaux : mais ce qui n’est
pas moins remarquable, et ce qui est peut-étre plus difficile
a expliquer , c’est que mademoisclle de Gournay , qui prenoit
d'Jagloire de I'irumortel auteur des Fssais un si vif intérét, ait
conserve, dans les deux éditions qu’elle a données de ce livre, un
auss grand pombrede?~cons que Montaigne aeffacéesdesa propre

CHAPITRE XXIII.

Des mauvais moyens employes a bonne fin,

1. se treuve une merveilleuse relation et correspon-
dance en cette universelle police des ouvrages de na-
ture, qui montre bien qu’elle n’est ny fortuite ny
conduicte par divers maistres. Les maladies et condi-
tions de nos corps se veoient aussi aux estats et polices :
les royaumes , les republiques naissent, fleurissent et
fanissent de vieillesse, comme nous. Nous sommes sub-
iects a une repletion d’humeurs , inutile et nuysible; soit
de bonnes humeurs ( car cela mesme les medecins le
craignent, et, parce qu’il n’y a rien de stable chez nous,
ils disent que la perfection de santé trop alaigre et
vigoreuse il nous la fault essimer ct rabattre par art,
de peur que nostre nature, ne se pouvant rasseoir en
nulle certaine place, et n’ayant plus ol monter pour
s’ameliorer , ne se recule en arriere en desordre et trop
4 coup; ils ordonnent pour cela aux athletes les purga-
tions et les saignees , pour leur soustraire cette super-
abondance de santé ); soit repletion de mauvaises hu-
meurs , qui est ordinaire cause des maladies : De sem-
blable repletion se veoient les estats souvent malades , et
a lon accoustumé d user de diverses sortes de purgation;
tantost on donne congé a une grande multitude de

main dans 'exemplaire corrigé que j’ai en ce moment sous les
veux. Ce probléme ne peut se résoudre qu’en supposant, ou que
Lille de Gournay n’a pas eu cet exemplaire a sa disposition, oun
“( ce qui me paroit plus vraisemblable) que ne présumant pas
qu'il différat de celui sur lequel elle a publi¢ I'édition de 15935,
elle a négligé de les comparer et d’en marquer les variantes, son-
vent trés importantes pour le sens et pour le style. N.

o} 1)

familles, pour en descharger le pais, lesquelles vont
chercher ailleurs ol s’accommoder aux despens d’aul-
truy; de cette facon nos anciens Francons, partis du
fond d’Allemaigne, veindrent se saisir de la Gaule et en
deschasser les premiers habitants ; ainsi se forgea cette
infinie maree d’hommes qui s'escoula en Italie sous
Brennus et aultres; ainsi les Goths et Vandales, comme
aussi les peuples qui possedent a present la Grece,
abandonnerent leur naturel pais pour s’aller loger ail-
leurs plus aularge; et a peine est il deux ou trois coings
au monde qui n’ayent senti I'effect d’un tel remuement.
Les Romains bastissoient par ce moyen leurs colonies;
car sentants leur ville se grossir oultre mesure, ils la
deschargeoient du peuple moins necessaire, et l'en-
Voyoient habiter et cultiver les terres par culx conquises :
par fois aussi ils ont a escient nourry des guerres avec-
(ques aulcuns leurs ennemis ;, non senlement pour tenir
leurs hommes en haleine, de peur que l'oysifveté, mere
de corruption, ne leur apportast quelque pire incon-
venient,

Et patimur longe pacis mala, szvior armis
Luxuria incumbit; (1)

mais aussi pour servir de saignee a leur republique, et
esventer un peu la chaleur trop vehemente de leur ien-
nesse , escourter el esclaircir le bran(']mge de o2 tige
foisonnant en trop de gaillardise;; a cet effect se sont ils
aultrefois servis de la guerre contre les Carthaginois.
Au traité de Bretigny, Edouard troisieme, roy d’An-
gleterre , ne voulut comprendre , en cette paix generale -
qu’il feit avec nostre roy, le différend du duché de Bre-

(1) Nous sommes maintenant exposés aux désordres que pro
duit unc longue paix, par le débordement du luxe, qui nous est
plus funeste que les armes de nos ennemis. Juvenal. sat. 6
B iy

o

taigne, afin qu’il eust ol se descharger de ses hommes
de guerre, et que cette foule d’Anglois, dequoy il
s'estoit servy aux affaires de deca, ne se reiectast en
Angleterre. Ce feut I'une des raisons pourquoy nostre
roy Philippe consentit d’envoyer [ean son fils a la guerre
d’oultremer, afin’ d’emmener quand et luy un grand
nombre'de ieunesse bouillante qui estoit en sa gendar-
merie. Il y en a plusieurs en ce temps qui discourent
de pareille facon; souhaitants que cette esmotion cha-
leureuse qui est parmy nous se peust deriver a quel-
(ue guerre voisine, de peur que ces humeurs peccantes
ui dominent pour cette heure nostre corps, si on ne
les escoule ailleurs, maintiennent nostre fiebvre tous-
iours en force, et apportent enfin nostre entiere ruyne:
et de vray, une guerre estrangiere est un mal bien plus
doulx que la civile. Mais ie ne crois pas que Dieu fa-
vorisast une si iniuste entreprinse d’offenser et quereller
aultruy pour nostre commodité.

Nil mihi tam valde placeat , Rhamnusia virgo ,

Quod temere invitis suscipiatur heris. (1)

Toutesfois la foiblesse de nostre condition nous poulse
souvent a cette mnecessité de nous servir de mauvais
moyens pour une bonne fin : Lycurgus, le plus vertueux
et parfaict legislateur qui feust oncques , inventa cette
tresiniuste facon , pour instruire son peuple a la tempe-
rance, de faire enyvrer par force les Elotes qui estoient
leurs serfs, afin qu’en les voyant ainsi perdus et ensep-
velis dans le vin, les Spartiates prinsent en horreur le
desbordement de ce vice. Ceulx la avoient encores plus
de tort qui permettoient anciennement que les crimi-
nels, a quelque sorte de mort qu'ils feussent condam-

(1) Que rien, 6 puissante Némésis ,ne me plaise jamais si fort,
ue j'entreprenne de Tavoir malgré les légitimes possesseurs,
Catull ad Manlium, carm, 66, v. 7~,78.

nez , feussent deschirez tout vifs par les medecins , pour
Y veoir au naturel nos parties interieures, eten establir
plus de certitude en leur art : car s'il sefault desbau-
cher, on est plus excusable le faisant pour la santé de
I'ame, que pour celle du corps; comme les Romains
dressoient le peuple a la vaillance et au mespris des
dangiers et de la mort, par ces furieux spectacles de
gladiateurs ‘et escrimeurs a oultrance qui se combat-
toient , detailloient et entretuoient en leur presence ;

Quid vesani aliud sibi vult ars impia ludi,
Quid mortes iuvenum, quid sanguine pasta voluptas? (1)

el dura cet usage iusques a Theodosius 'empereur :

Arripe dilatam tua, dux, in tempora famam,
Quodque patri superest, successor laudis habeto ....
Nullus in urbe cadat, cuius sit paena voluptas.....
Tam solis contenta fems infamis arena

Nulla cruentatis homicidia ludat in armis. (2)

Clestoit, a laverité , un merveilleux exemple, et de tres-
grand fruict pour Pinstitution du peuple, de veoir tous
les iours en sa presence cent , deux cents, et mille couples
d’hommes armez les uns contre les aultres se hacher en
pl(‘CCS avecques une si extreme fermeté de courage,

quon ne leur veit lascher une parole de foiblesse ou

(1) Autrement, a quoi bon I'art extravagant d’un jen si bar-
bare, tant de jeunes gens égorgés , et lc plaisir de voir répandre
le sang humain ?

(2) Prince, hate-toi de te saisir d’une gloire qui a été réservée
a ton regne. Successeur de ton pere, jouis de cette louange qui te
teste apres lui : Qu’on ne voie plus personne & Rome massacré
pour divertir le peuple : Que 'arene ne soit abrenvée 3 'avenir
que du sang des bétes féroces, et ne nous présente plus de jeux
terminés par de cruels homicides. Prudentii contra Symmach.
lLLa,v.ir2r,et seqq. Edit. Elzeviv. Amstel. 1667, in-12a.

commiseration , iamais teurner le dos, ny faire seule-
ment un mouvement lische pour gauchir au coup de
lenr adverssire, ams tendre le rol 4 son espee, et se pre-
senter a2uicoup :i} est advenn & plasieurs d’entre eulx ,
estants blecez a mort de turee playes, d’envoyer de-
mander au peuple sl estait coatent de leur debvoir,
avant que-se coucher pour cendre Pesprit sur la place.
Il ne falloit pas senlement qqiils corabattissent et mou-
russenl constamment, mais encores alaigrement; en
maniere qu’'on les hurloit et mauldissoit, si on les voyoit
estriver a recevoir la mort : les filles mesmes les inci-
to.ent :

consurgit ad ictus,
Et, quoties victor ferrum iugulo inserit , illa
Delicias ait esse suas, pectusque iacentis
Virgo modesta iubet converso pollice rumpi. (1)
Les premiers Romains employoient a cet exemple les
criminels : mais depuis on y employa des serfs inno-
cents, et des libres mesmes qui se vendoient pour cet
effect , iusques a des senateurs et chevaliers romains,
et cncores des femmes :

Nunc caput in mortem vendunt, et funus arenz,

Atque hostem sibi quisque parat, cum bella quiescunt: (2)

Hos inter fretnitus novosque lusus ....
Stat sexus rudis, insciusque ferri,
Et pugnas capit improbus viriles : (3)

(1) Cette modeste vierge se leve & chaque coup que se donnent
les gladiateurs ; et toutes les fois que le vainqueur enfonce son
épée daus la gorge de son adversaire, elle s'écrie qu’elle en est
ravie de joie, et relevant son pouce, elle ordonne qu’on perce le
sein du vaincu étendu sur l'arene. Prudent. contra Symmach.
1. 2, v. 1095. Edit. citat. ubi supr.

(2) A présent ils se donnent en spectacle sur I'arene , et s’ex-
posent a la mort pour de I’argent, se faisant chacun un ennemi
en pleine paix. Manil. Astron. 1. 4, v. 225,220,

(3) Parmi ces frémissements et ces nouveaux plaisirs, les

ce (ue ic trouverois fort estrange et incroyable, sinous
n’estions accoustumez de veoir touts les iours en nos
guerresplusieurs milliasses d’hommes estrangiers, enga-
geants , pour- de I'argent, leur sang et leur vie a des
querelles ou ils n’ont aulcun interest.

-

CHAPITRE XXIV.

De la grandeur romaine.

T & ne veulx dire qu'un mot de cet argument infini, pour
montrer la simplesse de ceulx qui apparienta celle la les
chestifves grandeurs de ce temps. Au septiesme livre des
Epistres tamilieres de Cicero ( et que les grammairiens
en ostent ce surnom de familieres, s’ils veulent, car a
la verité 1l n’y est pas fort a propos; et ceulx qui au
lien de familieres y ont substitué ad familiares peuvent
tirer quelque argument pour eulx de ce que dict; Sue-
tone en la vie de Cesar, il y avoit un volume de
lettres de luy ad familiares }, il y en a une qui s’adresse a
Cesar estant lors en la Gaule, en laquelle Cicero redict
ces mots, qui estoient sur la fin d’une aultre lettre que
Cesar luiavoit escript : « Quant a Marcus Furius, que tu
« m'as recommend¢, ie le feray roy.de Gaule; et si tu
« veulx que i’advance quelque aulire de tes amis, envoye
«le moy ». Il n’estoit pas nouveau a un simple citoyen
romain, comme estoit lors Cesar, de disposer des royau-
mes, car il osta bien au roy Deiotarus le sieny pour le

femmes, sexe inhabile & manier les armes , s'engagent dans des
combats , avec autant de fureur et d’acharnement que les hommes
mémes. Stat. Syl. 6,1.1,v. 51,53, 54. ]

Le texte de I'édition cuem notis variorum porte {uzxus au lien
de /usus. N. -

donner a un gentilhomme de la ville de Pergame nommé
Mithridates : et ceux qui escrivent sa vie enregistrent
plusieurs royaumes par luy vendus; ct Suetone dject quil
tira pour un coup du roy Ptolomacus trois millions six
cent mill’ escus, qui feut bien prez de luy vendre le sjen.

Tot Galatz, tot Pontus eat, tot Lydia nummis. (1)

Marcus Antonius disoit que la grandeur du peuple ro-
main ne se montroit pas tant par ce qu'il prenoit, que
par ce qu'il donnoit ; si en avoit 11, quelque siecle avant
Antonius, osté un, entre aultres, d’auctorité si mer-
veilleuse , que en toute son histoire ie ne scache marque
ui porte plus hault le nom de son credit. Antiochus
possedoit toute 'Egypte,, et estoit aprez a conquerir Cy-
pre et aultres demourants de cet empire. Sur le progrez
de ses victoires, C. Popilius arriva a luy de la part du
senat; et, d’abordee, refusa de luy toucher a la main,
qu’il n’eust premierement leu les lettres qu’il luy appor-
toit. Le roy les ayant leues, et dict qu’il en delibereroit;
Popilius circonscrit la place ou il estoit, a tout sa ba-
guette, en lui disant : « Rends moy response queie puisse
rapporter au senat, avant que tu partes de ce cercle ».
Antiochus, estonné de la rudesse d’un si pressant com-
mandement, aprez y avoir un peu songé : « le feray
( dict il ) ce que le senat me commande ». Lors le salua
Popilius, comme amy du peuple romain. Avoir renoncé
a une si grande monarchie et cours d’une si fortunce
prosperité, par I'impression de trois traicts d’escripture !
il eut vrayementraison , comme il feit , d’envoyer depuis
dire au senat par ses ambassadeurs qu’il avoit receu leur
ordonnance, de mesme respect que sielle feust venue

(1) A tel prix la Galatie,
A tel , le pays du Pont,
A tel autre , la Lydie.
Claudian. in Eutrop. L. 1,v.203.

des dieux immortels. Touts les »oyaumes qu'Auguste
gaigna par droict de guerrej il les rendit a ceulx quiles
avoient perdus, ou en feit present a des estrangiers. Et,
sur ce propos,Tacitus, parlant dv. oy d’Angleterre Cogi-
dunus, nous faict sentir parun merveilleux traict cette
infinic puissance; Les Remaius, dictil, avoient accous-
tumé, de tounts ancienuetd, de laisser les roys quils
avoient surmontez , ex la possession de lenrs royaumes,
soubs leur auctorité, « & ce gu'is cussent des roys mes-
« mes , utils de la servitude » : Tt haberent instrumenta ser-
vitutis et reges (1). Il est vraisemblable que Solyman, a
qui nous avons veu faire liberalité du royaume d’Hon-
grie et aultres estats, regardoit plus a cette considera-
tion, qu’a celle qu’il avoit accoustumé d’alieguer « Qu'’il
estoit saoul et chargé de tant de monarchies et de puis-
sance [ (ue sa vertu ou celle de ses ancestres luy avoient
acquis. | »

CHAPITRE: XXV.
De ne contrefaire e malade.

1. v a un epigramme en Martial, qui est des bons . car
il y en a chez luy de toutes sortes, ou il recite plai‘sa'm-
ment Phistoire de Celius, qui, pour fuyr a faire la court
a quelques grands a Rome, se trouver a leur lever, lcs
assister et les suyvre , feit mine d’avoir la goutte; et, pour
rendre son excuse plus vraysemblable, se faisoit oindre
les iambes , les avoit enveloppees, et contrefaisoit en-
tierenient le port et la contenance d'un homme gouttenz,
Enfin la fortune lui feit ce plaisir de I'en rendre tout 2
faict.

(1)Tacit.in vit. Agricol. c. 14. Montaigne a traduit ce pass: ;¢
avant que de le citer.

Tantum cura potest, et ars doloris!
Desit fingere Celius podagram. (1)

I'ay veu en quelque lieu d’Appian, ce me semble, une
pareille histoire d’un, qui, voulant eschapper aux pro-
scriptions des triumvirs de Rome, pour se desrobber de
la cognoissance de ceulx qui le poursuyvoient, se tenant
caché et travesti, y adiousta encores cette invention , de
contrefaire le borgne : quand il veint a recouvrer un peu
plus de liberté, et qu'il voulut desfaire I’emplastre qu’il
avoit long temps porté sur son ceil, il trouva que sa
veue estoit cffectuellement perdue sous ce masque. Il est
possible que l'action de la veue s’estoit hebetee pour
avoir est¢ si long temps sans exercice, et que la force
visive s’estoit toute reiectee en laultre eeil; car nous
sentons evidemment que l'eeil que nous tenons couvert,
r'envoye a son compaignon quelque partie de son effect,
en maniere que celuy uireste s’en grossit et s’en enfle :
comme aussil'oysifveté, avec la chaleurides liaisons et
des medicaments, avoit bien peu attirer quelque humeur
podagrique au goutteux de Martial. Lisant chez Froissard
le voeu d’une troupe de ieunes gentilshommes anglois ,
de porter I'ceil gauche;bandé, 1usques 4 ce qu’ils eussent
passé en I'rance et exploicté quelque faict d’armes sur
nous ; ie nre suis souvent chatouillé de ce pensement,
qu’il leur eust prins comme a ces aultres, et.qu’ils se feus-
sent trouvez touts esborgnez au reveoir des maistresses
pour lesquelles ils avoient faict I'entreprinse. Les meres
ont raison de tanser leurs enfants quand ils contrefont
les borgnes , les boiteux et les bicles, et tels aultresi de-
faults de la personne : car, oultre ce que le corps ainsi
tendre en peult recevoir,un mauvais ply, ie ne scais

LA w

(1)iTelle fut Vefficace de cette espete d’affectation, que Célius
n'ent plus besoin de feindre d'étre gouttenxi Martial\'l. i, epigr.
394 V. 84,9. 11 y a dans Martial , quantiyn cura.potesty; et ars
doloris ! Edit, varior, ann. 1670. SOYRE

5 ’ 1

comment 1l semirte que la fortune se ioue a nous pren-
dre au mot; et i'ay oui reciter plusicurs exemples de
gents devenus malactes. ayant entreprins de s’en feindre.
De tout temps v’ay apprins de charger ma main, et a
cheval etd pied, d’unc baguette ou d™un baston, iusques
a v clerchier de Uelegance, et de m'en sciourner dune
contenance affetiec : plusicurs m’ont menacd que fortune
tourneroit un iour cette mignardise en necessité. Te
me fonde sur ce ue ie serois tout le premier goutteux
de ma race. :

Mais' alongeons ce' chapitre et le bigarrons’ d'une
aultre piece, a propos de la cecité. Pline dict d’'un qui,
songeant estre aveugle en dormant, s’en trouva ’ende-
main ; sans aulcune maladie precedente. La force de
Pimagination peult bien ayder a cela, comme 'ay dict
ailleurs; et semble que Pline soit de cet advis: mais il
est plus vraysemblable que les mouvements que le corps
sentoit au dedans , desquels les medecins trouveront,
s’ils veulent , la cause, qui lui ostoient la veue, feurent
oceasion du 'songe. Adioustons encores un’ histoire voi-
sine de:ce propos, que Seneque recite en I'une de’ses
lettres : « Tu scais, dict il escrivant a Lucilius , que
Harpasté, la folle de ma femme, est demeuree chez moy,
pouricharge hereditaire: car de mon goust ie suis enne-
my de ces monstres ; et, si 'ay envie de rire d’un fol, il
ne-mele fault chercher gueres loing, ie ris de thoy mes-
‘me. :Cette -folle a subitement perdu la veue. Te te recite
chose estrange , mais veritable’: elle ne sent point qu’elle
soit aveugle, et presse incessamment son ‘gouverneur
de I'en emmener, parce qu’elle dict que ma’maison est
obscure. €e que nous rionsen ellé; ’ie'te prie croire qu’il
advient a chascun de nous ; nul ne-cognoist estre avare,
nul convoiteux ; encores les aveugles .demandent un
guide; nous nous, fourvoyons de nous mesmes. Ie ne
suis pas ambitieux, disons nous; mais 2 Rome on ne
peult vivre aultrement : ie ne suis pas sumptueux; mais

la ville requiert une grande despense : ce n'est pas ma
faulte si ie suis cholere, siie n'ay encores establi aul-
cun train asseuré de vie; c'est la faulte de la ieunesse.
Ne cherchons pas hors de nous nostre mal, il est chez
nous , il est planté en nos entrailles : et cela mesme, que
nous ne sentons pas estre malades , nous rend la guari-
son plus malaysee. Sinous ne comnmenceons de bonne
heure a nous panser, quand aurons nous pourveu a
tant de playes et a tant de maulx? si avons nous une
tresdoulce medecine , que la philosophie; car, des aul-
tres on n'en sentle plaisir qu’apres la guarison, cette cy
plaist et guarit ensemble. » Voyla ce que dict Seneque (a),
qui m’a emporté hors de. mon propos; mais il y a du
proufit au change.

et eets st s ———— ot s e e e T e e e e

EFAPTT R XKV
Des poulces.

Tacizus recite que parmi certains roysbarbares,
pour faire une obligation asseuree, leur maniere estoit
de ioindre estroictement leurs mains droictes I'une a
aultre, et s’entrelacer les poulces : et quand, & torce
de les presser, le sang en estoit monté au bout, ils les
bleceoient de quelque legiere poincte, et puis se les entre-
suceoient, Les medecins disent que'les poulces sont les
maistres doigts de la main, et que leur etymologie latine
vient de pollere (1). Les Grecs 'appellent avnyep , comme
qui diroit une aultre main. Etil semble que par fois les
Latins les prennent aussi en ce sens de main entiere;

Sed nec vocibus excitata blandis,

Molli pollice nec rogata, surgit. (2)

(a) Epistola 50. (1) Etre fort et puissant.
(2) Mais cette partie d’ou elle attend tout son plaisir demeure

(Vestoit & Bomne une signification de faverr, de comp -
mer et Laisser les ponlces,

Fautor utroque tnam laudablt pouce IaZum ; (1)
ot de Cesfaveur, deles haulsar ef contoasner ag dchors:

<9nverss nolice yulg.

Quemlibet occiduut poprianiter, (2)
Les Romains dispensoient dela guerre ecalx qui estoient
blecez aun poulce, comme s'iis n'avoient plus la prinse
des armes assez fermie. Auguste confisaua les biens a
un chevalier roraain qm avoit, par malice, coupé les
poulces a deux siens ieunes enfants, pour les ‘excuser
d'aller aux armees : et avantluy, le senat, du temps de
la guerre italique, avoit condamné Caius Vatienus a
prison perpetuclle, et luy avoit confisqué touts ses biens,
pour s’estre a escient coupé le poulce de la main gau-
che, pour s’exempter de ce voyage. Quelqu’un, de qui
1l ne me souvient point, ayant gaigné une battaille na-
vale, feit couper les poulces a ses ennemis vaincus,
pour leur oster le moyen de combattre et de tirer la rame.
Les Atheniens les' feirent couper aux Aeginetes) pour
leur oster la: préférence en 'art de:marine: En' Lacede-
mone le maistre chastioit les enfants enleur mordant le
poulce.

immobile ; malgré les paroles passionnées et les attouchements
¢’un pouce doux et lascif qu'elle emploie pour I'animer:  Mar
tial.l. 12 epigr. g8 ,v. 8,9.
(1) Tes amis applaudiront a tes jeux, en P issant ]cs deux
pouces. Horat. epist. 18, L. 1, v. 66. . 3
(2) Le peuple n'a pas plutét tourné le pon¢ n haut ., qu'on
fait périr les gladiateurs, pour lui plaire. Juvenal. sat. 3, v. 36.

CHAPITRE XXVII.
Couardise , mere di ia cruaw’é.

I"sx souvent out dire que la eonardise est mere de la
cruauté : et si ay par experience apperceu que cette ai-
greur et aspreté de courage malicieux et inhumain s’ac-
compaigne coustumierement de mollesse feminine ; ’en
ay veu des plus cruels, subiects a pleurer ayseement
et pour des causes frivoles. Alexandre, tyran de Pheres,
ne pouvoit souffrir d’ouir aun theatre le ieu des trage-
dies, de peur que ses citoyens ne le veissent gemir aux
malheurs de Hecuba et d’Andromache, luy qui sans pitié
faisoit cruellement meurtrir tant de gents touts les iours.
Seroit ce foiblesse d’ame qui les rendist ainsi ployables
a toutes extremitez ? La vaillance , de qui c’est 'effect
de s’exercer seulement contre la resistance,

Nec nisi bellantis gaudet cervice invenci, (1)

s'arreste a veoir 'ennemy a sa mercy : mais la pusilla-
nimité , pour dire qu’elle est aussi de la feste , n’ayant peu
se mesler a ce premier roolle, prend pour sa part le se-
cond, du massacre et du sang. Les meurtres des vic-
toires s'exercent ordinairement par le peuple et par
les officiers du bagage : et ce qui faict veoir tant de
cruautez inouies aux guerres populaires, c’est que cette
canaille devulgaire s’aguerrit, ct se gendarme, a s’ensan-
glanter tusques aux coudes ct deschiquetter un corps

(1) Ne se plaisant & combattre un taurcau que lorsqu’il fait
une vigoureuse résistance. Claudian. cpist. ad Hadrianum ,
v. Jo.

a ses pieds, n’ayant ressentiment d’aultre vaillance:

Et lupus et turpes instant morientibus ursi,
Et quacunque minor nobilitate fera est: (1)

comme les chiens couards, qui deschirent en la maison
et mordent les peaux des bestes sauvages qu’ils n’ont
os¢ attaquer aux champs. Qu’est ce qui faict, en ce temps,
nos querelles toutes mortelles? et que la o1 nos peres
avoient quelque degré de vengeance , nous commen-
ceons a cette heure par le dernier; et ne se parle, d’ar-
rivee, que de tuer? qu’est ce, si ce n’est couardise?
Chascun sent bien qu’il y a plus de braverie et desdaing
a battre son ennemy qu’a P'achever, et de le faire bou-
quer que de le faire mourir; dadvantage, que I'appetit
de vengeance s’en assouvit et contente mieulx, car elle
ne vise qu'a donner ressentiment de soy : voyla pour-
(uoy nous mattaquons pas une beste ou une pierre
quand elle nous blece, d’autant qu’elles sont incapables
de sentir nostre revenche : et de tuer un homme, c’est
le mettre a ’'abry de nostre offense. Et tout ainsi comme
Bias crioit a un meschant homme, « Ie scais que tost ou
tard tu en seras puny , mais ie crains que ie ne le veoye
pas » ; et plaignoit les Orchomeniens de ce que la peni-
tence que Lyciscus cut de la trahison contre eulx com-
mise, venoit en saison qu'il n’y avoit personne de reste
de ceulx qui en avoient est¢ interessez, et ausquels deb-
voit toucher le plaisir de cette penitence : tout ainsin est
a plaindre la vengeance, quand celuy envers lequel elle
s’employe perd le moyen de la souffrir; car, comme le
vengeur y veult veoir pour en tirer du plaisir, il fault
que celui sur lequel il se venge y veoye aussi pour en
recevoir du desplaisir et de la repentance. « Il s’en re-
pentira », disons nous; et, pour luy avoir donné d’une

(1) Le loup et P'ours, et les animaux les plus méprisables , se
précipitent sur les mourants, Ovid. trist. 1.3 eleg. 5, v. 35, 36.

pistolade en la teste, estimons nousqu’il s'en repente?
au rebours, sinousnoas en brenons garde , nous trou-
verons qu'il nous faict la moue en tumbant ; il ne nous
en scait pas seulement mauvais gré, c'est bien loing
de s’en repentir; et lui prestons le plus favorable de
touts les offices de la vie, qui est de le faire mourir
promptement et insensiblement : nous sommes a con-
niller, a trotter , et a fuyr les officiers de la iustice qui
nous suyvent; et luy est en repos. Le tuer, est bon pour
eviter 'offense a venir ; non pour venger celle qui est
faicte : c’est une action plus de crainte , que de brave-
rie;de precaution, que de courage; de deffense, que d’en-
treprinse. Il est apparent que nous quitons par la et
la vraye fin de'la vengeance, et le soing de nostre re-
putation : nous craignons, s’il demeure en vie, qu'il nous
recharge d'une pareille : ce n’est pas contre luy, c’est
pour toy que tu t'en desfais. Au royaume de Narsin-
gue cet expedient nous demeureroit inutile : la, non
sculement les gents de guerre, mais aussi les artisans
desmeslent leurs querelles a coups d’espee. Le roy ne
refuse point le camp a qui se veult battre, et assiste,
quand ce sont personnes de qualité, cstrenant le vic-
torieux d’une chaisne d’or; mais, pour laquelle conque-
vir, le premier a qui il en prend envic peult venir
aux armes avec celuy qui la porte; et pour s’estre des-
faict d’un combat, il en a plusieurs sur les bras. Si
nous pensions par vertu estre tousiours maistres de
nostre ennemy, et le gourmander a nostre poste, nous
serions bien marris qu’il nous eschappast, comme il faict
en mourant. Nous voulons vaincre , mais plus seurement
que honorablement; et cherchons plus la fin, que la
gloire, en nostre querelle. Asinius Pollio, pourun hon-
neste homme [ moins excusable, ] representa une er-
reur paveille; qui ayant escript des invectives contre
Plancus , attendoit qu'il feust mort ponr les publier :
c’estoit faire la figue a un aveugle et dire des pouille,

a un sourd, et offenser un homme sans sentiment, plus-
tost que d’encourir le hazard de son ressentiment. Aussi
disoit on ‘pour luy, « que ce n’estoit qu’aux lutins de
luicter les morts ». Celuy qui attend a veoir trespasser
I'aucteur duquel il veuit combattre les escripts, que
dict il, sinon qu'il est foible et noisif? On disoit a'Aris~
tote que quelqu’un avoit mesdict de luy : « Qu'il face
plus, dictil, qu’il me fouette, pourveu ue ie n’y sois
pas. »

Nos peres se contentoient de revencher une iniure par
un desmenti, un desmenti par un coup, et ainsi par or-
dre; ils estoient assez valeureux pour ne craindre pas
leur adversaire vivant et oultragé: nous tremblons de
frayeur, tant que nous le voyons en pieds; et qu'il soit
ainsi, nostre belle practique d’auiourd’huy porte elle pas
de poursuyvre a mort, aussi bien celuy que nous avons
offensé, que celuy qui nous a offensez ? C’est aussi une
espece de lascheté qui a introduict en nos combats sin-
guliers cet usage de nous accompaigner de seconds, et
tiers et quarts : cestoit ancienncment des duels ; ce
sont a cette heure rencontres et battailles. La solitude
faisoit peur aux premiers qui l'inventerent, quum in
se cuique minimum fiducia esset (1); car naturellement
quelque compaignie que ce soit apporte confort et sou-
lagement au dangier. On se servoit anciennement de
personnes tierces , pour garder qu'il ne s’y feist desordre
et desloyanté, et pour tesmoigner de la fortune du com-
bat : mais depuis quon a prins ce train, qu'ils s’y enga-
gent eulx mesmes, quiconque y est convié ne peult
honnestements’y tenir comme spectateur, de peur qu’on
ne lul attribué que ce soit faulte ou d’affection ou de
cceur. Oultre l'iniustice d’une telle action, et vilenie,
d’engager a la protection de vostre honneur aultre va-
leur et force que la vostre, ie treuve du desadvantage

(1) Parceque chacun se défioit de soi-méme.

a un homme de bi'n, et qui pleinement se fie de soy,
d’aller mesler sa fortune a celle d’un second : chascun
court assez de hazard pour soy, sans le courir encores
pour un aultre; et a assez a faire a s’assearer en sa
propre vertu pour la deffense de sa vie, sans com-
mettre chose si chere en mains tierces. Car, s":! n"a esté
expressement marchandé au contraire, des quatre, c’est
une partie lice; si vostre second est a terce, vous en
avez deux sus les bras, avecques raison : et de dire que
c’est supercherie, elle 'est voirement ; comme de char-
ger, bien arm¢, un homme qui n’a qu'un troncon d’es-
pee, ou, toutsain, un homme qui est desia fort blecé;
mais si ce sont:advantages (ue vous ayez gaigné en com-
battant, vous vous en pouvez servir sans reproche. La
disparité et inegtialité ne se poise et considere que de
I'estat en quoy se commence la meslee; du reste prenez
vousen a la fortune : et quard vous en aurez, tout seul ,
trois sur vous, vos deux compaignons s’estant laissez
tuer, on ne vous faict non plus de tort que ie ferois,
a la guerre, de donner un coup d’espee a 'ennemy que
ie verrois attaché a I'un des nostres, de pareil advan-
tage. La nature de la societé porte , ou il y a trouppe
contre trouppe, comine ou nostre duc d’Orleans desfia
le roi d’Angleterre Henry , cent contre cent; trois cents
contre autant, comme les Argiens contre les Lacede-
moniens ; trois a trois, comme les Horaciens contre les
Curiaciens, Que la multitude de chasque part n’est con-
sidérée (ue pour un hoinme seul : par tout o il y a
compaignie , le hazard y est confus et meslé. I'ay inte-
rest domestique 2 ce discours : car mon frere sieur de
Matecoulom feut convié a Rome a seconder un gentil-
homme qu’il ne cognoissoit guere, lequel estoit deffen-
deur, et appellé par un aultre. En ce combat, il se
trouva de fortune avoir en teste un qui luy estoit plus
voisin et plus cogneu: je vouldrois qu’on me feist raison

de ces loix d’honneur qui vont si souvent chocquant ct
3. ] 1h

troublant celles de la raison. Aprez s’estre desfaict de
son homme, voyant les deux 1aistres de la querelle
en pieds encores et entiers , il alla descharger son com-
paignor. Que pouvoit il moins ? debvoit il se tenir coy,
et regarder desfaire, si le sort 'eust ainsi voulu, celuy
pour la deffense duquel il estoit la venu? ce qu’il avoit
faict jusques alors ne servoit rien a la besongne; la que-
relle estoit indecise. La courtoisie que vous pouvez et
certes debvez faire a vostre ennemy, quand vous I'avez
reduict en mauvais termes et a quelque grand desad-
vantage, ie ne veols pas comment vous la puissiez faire
quand il va de I'interest d’aultruy, ou vous n’estes que
suyvant , ou la dispute n’est pas vostre : il ne pouvoit
estre ny iuste , ni courtois, au hazard de celuy auquel
il s’estoit presté. Aussi feutil delivré des prisons d’Ita-
lie par une bien soubdaine et solenne recommendation
de nostre roy. Indiscrette nation ! nous ne nous conten-
tons pas de faire scavoir nos vices et folies au monde,
par reputation’; nous allons aux nations estrangieres
pour les leur faire veoir en presence ! mettez trois Fran-
cois aux deserts de Libye, ils ne seront pas un mois
ensemble sans se harceler et esgratigner ; vous diriez
cue cette peregrination est une partie dressee pour don-
ner aux estrangiers le plaisir de nos tragedies, et le plus
souvent a tels qui s’esiouissent de nos maulx et qui s’en
mocquent. Nous allons apprendre ¢n Italie a escrimer,
et I'exerceons aux despens de nos vies avant que de
le scavoir ; si fauldroit il, suivant ordre de la disci-
pline, mettre la theorique avant la practique : nous tra-
hissons nostre apprentissage :

Primitiee iuvenum misera , bellique futuri
Dura rudimenta! (1)

Le scais bien que c’est un art utile a sa fin (Au duel des

(1) Tristes épreuves, funeste apprentissage que fout ces jeunes

deux princes cousins germains, en Espaigne, le plus
vieil , dict Tite Live (a), par 'addresse des armes et par
ruse, surmonta facilement les forces estourdies du plus
ieune ), et, comme i’ai cogneu par experience, duquel la
cognoissance a grossi le ceceur a aulcuns oultre leur
mesure naturelle; mais ce n’est pas proprement vertu,
puis qu’elle tire son-appuy de I'addresse , et qu’elle prend
aultre fondement que de soy mesme. L’honneur des
combats consiste en la ialousie du courage, non de la
science : et pourtant ay ie veu quelqu’un de mes amis,
renommé pour grand maistre en cet exercice, choisir
en ses querelles des armes qui luy ostassent le moyen
de cet advantage, et Icsquelles despendoient entierement
de la fortune et de I'asseurance, afin qu’on n’attribuast
sa victoire plustost a son escrime qu’a sa valeur; et, en
mon enfance, la noblesse fuyoit la reputation de bon
escrimeur comme iniurieuse , et se desrobboit pour I'ap-
prendre, comme un mestier de subtilité desrogeant a
la vraye et naifve vertu.

Non schivar, non parar, non ritirarsi

Voglion costor, né qui destrezza ha parte ;

Non danno i colpi or finti ;' or pieni, or scarsi :
Toglie I'ira el furor I’ uso dell’ arte.

Odi le spade orribilmente urtarsi

A mezzo il ferro ; il pié d’'orma non parte:
Sempre é il pié fermo, e la man sempre in moto;
Né scende taglio in van, né punta a voto. (1)

Les buttes, les tournois, les barricres , 'image des com-

gens pour une guerre a venir! Adeneid.l. 11, v. 156.

(a)l. 28, chap. 21.

(1) s ne veulent ni esquiver, ni parer, ni fuir; I'adresse n’a
point de part 4 leur combat; ils portent leurs coups tantét i
plomb et tantét de coté, sans user d’aucune feinte : la colere ct Ia
fureur les empéchent de recourir a des tours artificienx. On en-
tend leurs épées se choquer par le milieu. Le pied tonjours ferme

bats guerriers estoient 'exercice de nos peres : cet aultre
exercice est d’autant moins noble, qu’il ne regarde qu’une
tin privee; qui nous apprend a nous entreruyner, contre
les lois et Ja tustice, et qui, entoute tacon, produict tous-
iours des effects dommageables. Il est bien plus digne
et mieulx seant de s’exercer en choses qui asseurent,
non quioffensent nostre police, qui regardent la publie-
que seureté et la gloire commune. Publins Rutiliusj
consul, feut le premier qui instruisit le soldat a manier
sesarmes par addresse et science, (ui conioingnit I'art a
la vertu, non pour l'usage de querelle privee , ce feut
pour la guerre et querelles du peuple romainj; escrime
populaire et civiie: et, oultre 'exeinple de Cesar, qui or-
donna aux siens de tirer principalement au visage des
gentsdarmes de Pompeius en la battaille de Pharsale,
mille aultres chefs de guerre se sont ainsin advisez d’in-
venter nouvelle forme d’armes , nouvelle forme de frap-
per et de se couvrir, selon le besoing de I'atfaire present.
Mais , tout ainsi que Philopeemen condamna la luicte, en
quoy il excelloit, d’autant que les preparatifs qu’on em-
ployoit a cet exercice estoient divers a ceulx qui appar-
tiennent a la discipline militaire a laquelle ;seule il
estimoit les gents d’honneur se debvoir amuser : il me
semble aussi que cette addresse a quoy on faconne ses
mernbres , ces destours et mouvements a quoy on exerce
la 1eunesse en cette nouvelle eschole, sont 1.on scule-
ment inutiles , mais contraires plustost et dommageables
a l'usage du combat militaire; aussi'y employent nos
gents communement des armes particulieres , et pecu-
lierement destinees a cet usage : et i’ay veu qu’on ne
trouvoit gueres bon qu'un gentilhomme, conviéa'espee
ct au poignard, s'offrist en equipage de gentdarme; [ ny

ct immobile, et la main dans un mouvement continuel, ils ne
donnent ancun coup d’estoc ou de taille qui porte a faux. Tor-
quato T'esso vella Gerusal. liberata. cant. 12, stanz. 55.

qu'unaultre offrist d’y aller avecques sa cappe, au lieu du
poignard. ] Il est digne de consideration que Lachez , en
Platon , parlant d’'un apprentissage de manier les armes,
conforme au nostre , dict n’avoir iamais de cette eschole
veu sortir nul grand homme de guerre, et rommecement
des maistres d’icelle : quant & ceulx la, nostre experience
en dict bien autant. Du reste, au meins pouvens nous
dire (ue ce sont suffisances de nulle relation et corres-
pondance; et, en l'institution des enfants de sa police,
Platon interdict les arts de mener les poings, introduic-
tes par Amycus et Epeius, et de luicter, par Antacus et
Cercyo, parce qu'clles ont aultre but que de rendre la
ieunesse plus apte au service des. guerres, et n’y con-
ferent point.. Mais ie m’en vois un peu bien a gauche
de mon theme. .

L’empereur Maurice,estant adverty par songes et plu-
steurs prognostiques qu'un Phocas, soldat pour lors
incogneu, le debvoit tuer , demandoit a son gendie
Philippus , qui. estoit_ce Phocas, sa nature, ses condi-
tions et ses mceurs; et comme, entre aultres choses,
Philippus luy dict qu’il -estoit lasche et craintif, l'em-
pereur conclud incontinent par la qu'il estoit doncques
meurtrier et cruél. Quirend les tyrans si sanguinaires,
c’est le soing de leur seureté, et que leur lasche cceur
ne leur fournit d’aultres moyens de s’asseurer, qu’en
exterminant ceulx quiles peuvent offenser, iusques.aux
femmes , de peur d’'une esgratigneure :

Cuncta ferit, dum cuncta timet. (1)

)}

Les premieres cruautez s'exercent pour elles, mesmes;
de la s'engendre la crainte d’une iuste revenche, qui pro-
duict aprez une enfileure de nouvelles cruautez, pour les
estouffer les unes par les aultres. Philippus, roy de Ma-

(1) comme tout lui fait penr il frappe tout sans distinction.
Claudian. in Eutrop. L. 1, v. 182.

cedoine s celuy quieut tant de fusees & desmnesler aveccues
le peuple romain, agité de 'horreur des meurtres eom-
mis par son ordonnance, ne se pouvant resonldre contre
tant de familles en divers temns offensees, print party
de se 'saisir de touts les enfants de ceulx ¢u’il avoit faict
tuer, pour de iour en iour les perdre I'un aprez 'aultre,
et ainsin establir son repos.

Les belles matieres tiennent tousiours bien leur reng
en quelque place qu’on les seme : moy, qui ay plus de
soing du poids et utilité des discours , que de leur ordre
et suitte , ne doibs pas craindre de loger icy, nn peu a
’escart , une tresbelle histoire. [ Quand (a) elles sont si
riches de leur propre beauté, et se peuvent seules trop
soubstenir, ie me contente du bout d’un poil pour les
ioindre & mon propos. |

Entre les aultres condemnez par Philippus , avoit esté
un Herodicus , prince des Thessaliens (b) :aprez luy, il
avoit encores depuis taict mourir ses deux gendres lais-
sants chascun un fils bien petit.' Theoxena «t Archo
estoient les deux veufves. Theoxéna ne peut éstre in-
duicte a se remarier, en estant fort poursuyvie. Archo
espousa Poris, le premier homme d’entre les Aeniens,
et en eut nombre d’enfants qu’elle laissa’ touts en bas
aage. Theoxena , espoinconnee d’une charité maternelle
envers ses nepveux, pour les avoir en sa conduicte et
protection espousa Poris. Voicy vénir la proclamation
de 'edict du roy. Cette céurageuse mere, se desfiant et
de la cruauté de Philippus et de la licence de ses sa-
tellites envers cette belle et tendre ieunesse, osa dire
qu’elle les tueroit plustost de ses mains que de les rendre.

(a) On peut voir sur ces diverses additions la note (b) de la
page 96 de ce volume. N. '

(b) Toute cette histoire est prise de Tite-Live, lib. 40, chap. 4.
Mais Montaigne n'a pas toujours traduit fidéelement son’ ori-
ginal. C.

Poris, effrayé de cette protestation, luy promit de les
desrobber et emporter a Athenes, en la garde d’aulcuns
siens hostes fideles. Ils prennent occasion d’une feste
annuelle qui se celebroit a Aenie a 'honneur d’Aeneas ,
ets’y en vont. Ayant assist¢ le iour aux cerimonies et ban-
quet publicque, la nuict ils s’escoulent dans un vaisseau
preparé, pour gaigner pais par mer. Le vent leur feut
contraire; et, se trouvants lendemainalavue de la terre
d’otr ils avoient desmaré , feurent suyvis parles gardes
des ports. Au ioindre, Poris s'embesongnant a haster
les marinierspour la fuitte, Theoxena;'torcenee d’ameour
et de vengeance ; se reiectant a sa premiere proposition,
faict apprest d’armes et de paoison, et les presentant a
leur veue : « Or sus, mes enfants ; la mort est meshuy
« le seul moyen ‘de vostre deffense et'liberté, et sera
« matiere aux dieux de leur saincte iustice : ces especs
« traictes, ces couppes pleines, vous en ouvrent I'entree :
« courage. Et toy , mon fils , qui es plus grand, empoi-
« gne ce fer ; pour mourir de la mort plus forte ». Ayants
d’un costé cette vigoreuse conseillere, les ennemis de
Paultre a leur gorge), ils coururent de furie chascun a
ce qui luy feut le plus a main; et,demy morts, feurent
iectez en la mer. Theoxena, fiere d’avoir si glorieuse-
ment pourveu a la seureté de touts ses enfants, accollant
chauldement son ‘mary:i« Suyvons .ces garsons, mon
amy ; et touissons de mesme sepultute avecques eux». Et,
se tenants ainsin embrassez , se; precipiterent : de ma-
niere que le vaisseau feut ramené a bord, vuide de ses
maistres. :

Les tyrans pour faire touts les deux ensemble et tuer.
et faire sentir:leur cholere, ils ont employ¢ toute leur
suffisance a trouver moyen d’alonger la mort. Ils veulent
que leurs ennemis  s’en:aillent; mais. non pas si viste
qu’ils n’ayent loisir, de'savourer leur vengeance. La des-
sus ils sont en grand’ peine': car si les torments sont
violents, ils sont courts ; s’ils sont longs, ils ne sont

pas assez douloureux a leur gré : les voyla a dispenser
leurs engins. Nous en voyons mille exemples en I'an-
tiquité ; et ie ne scais si, sans y penser, nous ne re-
tenons pas quelque trace de cette barbarie. Tout ce qui
estau dela de la mort simple, me semble pure cruauté.
Nostre iustice ne peult esperer que celuy que la crainte
de mourir, et d’estre descapité, ou pendn, ne gardera
de faillir, en soit empesché par 'imagination d’un feu
languissant, ou des tenailles , ou de la roue. Et ie ne
scais ce pendant, si nous les iectons au desespoir; car
en quel estat peult estre 'ame d’'un homme, attendant
vingt quatre heures la mort, brisé sur une roue, ou,
ala vicille facon , cloué a une croix ? Iosephe recite que
pendant les guerres des Romains en Iudée , passantiou
I'on avoit crucifié quelques Iuifs il y avoit trois jours,
il recogneut trois de ses amis, et obteint de les oster de
la; les deux moururent, dict il, Paultre vescut encores
depuis. Chalcondyle , homme de foy , aux memoires qu’il
a laissé des choses advenues de son temps et prez de
luy, recite pour.extreme supplice celui-que I'empereur
Mechmet practiquoit souvent, de faire trencher les
hommes.endeux parts par le fauls du corps, a I'endroict
du diaphragme, et d’un seul coup de cimeterre;: d’ou il
arrivoit qu'ils mourussent comme de deux morts a la
fois; et voyoit on, dict il, Pune et l'anltre part pleine
de vie se demener long temps aprez., pressee de tor-
ment. Ie n’estime pas qu’il y eust grand sentiment en
ce mouvement : les supplices plus hideux a veoir ne
sont pas tousiours les plus forts 2 souffrir ; et treuve
plus atroce ce que d’aultres historiens en recitent:con-
tre des seigneurs epirotes , qu’il les feit.escarcher par le
menu , d’une dispensation si malicicusement ordonnee,
que leur vie dura quinze iours a cette angoisse. Et ces
deux aultres :  Creesus ayant: faict prendre un gentil-
homme, favori de -Pantaleon son frere, le mena: en

la boutique d'nn foullon, ou il le feit tant gratter et
carder a coups de cardes et peignes (a) de ce cardeur,
quil en mourut. George Seche!, chef de ces paisans
de Poloigne qui, soubs tiltre de la croisade, feirent
tant de mauix, desfaict en battaille par le vayvode de
Transsylvanie, et prins, feut trois jours attaché nud
sur un chevalet, exposé¢ a toutes les manieres de tor—
ments que chascun pouvoit inventer contre luy; pendant
lequel temps (b) on ne donna ny 4 manger ny a boire aux
aultres prisonniers. Enfin, luy vivant et voyant, on
abbruva de son sang Lucat son cher trere, et pour le
salut duquel il prioit, tirant sur soy toute envie de
leurs mesfaicts : et feit lon paistre vingt de ses plus
favoris capitaines, deschirants a belles dents sa chair,
et en engloutissants les morceaux. Le reste du corps
et parties du dedans, Iui expiré, feurent mises bouillir,
qu’on feit manger a d’aultres de sa suitte.

{a) De ce mestier , iusques a ce qu’il en mourut. Edit. in-fol.
de 1595.

(b) On feit ieuner plusieurs aultres prisonniers. Edition de
1395,

CHAPITRE XXVIIL

Toutes closes ont leur sarson.

Ceurx qui apparient Caton le censeur au ieune Caton
meurtrier de soy mesme, apparient deux belles natures
et de formes voisines. Le premier exploicta la sienne
a plus de visages, et precelle en exploicts militaires et
en utilité de ses vacations publicques : mais la vertu du
ieune, oultre ce que c’est blaspheme de luy en apparier
null’ aultre en vigueur, feut bien plus nette; car qui
deschargeroit d'envie et d’ambition celle du censeur,
ayant os¢ chocquer 'honneur de Scipion, en bonté et
en toutes parties d’excellence de bien loing plus grand
et que luy et que tout aultre homme de son siecle ? Ce
qu’on dict, entre aultres choses, de lui, qu’en son ex-
treme vieillesse il se meit a apprendre la langue grec-
que, d’un ardent appetit comme pour assouvir une
longue soif, ne me semble pasluy estre fort honnorable:
Cest proprement ce que nous disons , « Retumber en en-
fantillage ». Toutes ~hoses ontleur saison , les bonnes, et
tout; et ie puis dire mon patenostre hors de propos ;
comme on defera T. Quintius Ilaminius, de ce qu’es-
tant general d’armee, on l'avoit veu a quartier, sur
I’heure du conflict, s’amusant a prier dieu, en une bat-
taille qu'il gaigna.
Imponit finem sapiens et rebus horestis. (1)

Eudemonidas voyant Xenocrates fort vieil s’empresser

(1) Et méme ala vertu le sage met des bornes.
Juven. sat. 6, v. 443.
Ici Montaigne détourne les paroles de ce poéte du sens qu’el’es
ont dans Voriginal, on elles signifient tout autre chose. C.

aux lecons de son eschole : « Quand scauva cettui cv,
dict il , s’il apprend encores » ! Et Philopeeraen, & ceulx
qui hault louoient le roy Ptolomaeus de ce qu’il durcis-
soit sa personne touts les iours a I'exercice des armes :
« Ce nest, dict il, pas chose lonable a un roy de son
aage de s’y exercer; il les debvoit hormais recllement
employer ». Le ieune doibt faire ses apprests; le vieil ,
en iouir, disent les sages : et le plus grand vice qu’ils
remarquent en nous, c'est que nos desirs raieunissent
sans cesse , Nous recommenceons tousiours a vivre :
nostre estude et nostre envie debvroient quelqucfois
sentir la vieillesse. Nous avons le pied a la fosse; et nos
appetils et poursuittes ne font que naistre,

Tu secanda marmora
Locas sub ipsum funus, et, sepuleri
Immemor, struts domos. (1)

Le plus long de mes desseings n’a pas un an d’estendue :
ie ne pense desormais qu’a finir , me desfoys de toutes
nouvelles esperances et entreprinses, prends mon der-
nier congé¢ de touts les lieux que ie laisse, et me des-
possede touts les iours de ce que i’ay : Olim jam nec
perit quicquam mihi, nec acquiritur: .... plus superest viatici,

quam viz. (2)
Vixi, et quem dederat cursum fortuna peregi. (3)

C’est enfin tout le soulagement que ie treuve en ma vieil-

(1) Sur le point de mourir ,tu tailles du marbre pour bitir une
maison, au lieu de songer a te faire un tombeau. Horat. 1. 2,
od. 18, v. 17, et seqq.

(2) Depuis long-temps je ne perds ni ne gagne.... Il me reste
plus de provisions pour mon voyage, que de chemin a faire.
Senec. epist. 77, ab initio.

(3) Me voici au bout de la carricre que la fortune m'avoit
prescrite. } irg. Aencid.l. 4,v. 653,

lesse , qu'elle amortit en moy plusienrs desirs et soings
de quoy la vie est inquietee; le soing du cours du mon-
de, le soing des richesses , de la grandeur, de la science ,
de la santé, de moy. Cettuy cy apprend a parler, lors
qu’il lui fault apprendre a se taire pour iamais. On peult
continuer a tout temps l'estude, non pas 'escholage :
la sotte chose qu'un vieillard abecedaire !

Diversos diversa iuvant, non omnibus annis
Omnia conveniunt. (1)

S'il fault estudier , estudions un estude sortable a nostre
condition , afin que nous puissions respondre, comme
celuy a qui quand on demanda a quoy faire ces estudes
en sa decrepitude,, « A m’en partir meilleur , et plus a
mon ayse », respondict il. Tel estude feut celuy du ieune
Caton, sentant sa fin prochaine, qui se rencontra au
discours de Platon Del’eternité de 'ame; non, comme
il fault croire, qu'il ne feust de long temps garny de
toute sorte de munitions pour un tel deslogement ; d’as-
seurance , de volonté ferme et d’instruction, il en avoit
plus que Platon n’en a en ses escripts; sa science et
son courage estoient, pour ce regard, au dessus de la
philosophie : il print celte occupation, non pour le ser-
vice de sa mort ; mais , comme celuy qui n’interrompit
pas seulement son sommeil en I'importance d’une telle
deliberation , il continua aussi sans choix et sans chan-
gement ses estudes avec les aultres actions accoustu-
mees de sa vie. La nuict qu'il veint d'estre refus¢ de la
preture , il la passa a iouer; celle en laquelle il debvoit
mourir, il la passa a lire: la perte ou de la vie, ou de
Voffice , tout lui feut un.

(1) Diverses choses plaisent a différentes personues, et tout ne
convient pas i tont dge. Cornelirs Gallus. eleg. 15 senectut.
descript. v. 103, 104.

CHAPITRE XXIX,.
De la vertu.

I: treuve, par experience, qu’il y a bien a dire entre les,
boutees et saillies de ’ame , ou une resolue et constante
habitude : et veois bien qu’il n’est rien que nous ne
puissions , voire iusques a surpasser la divinité mesme,
dict quelqu’un, d’autant que c’est plus de se rendre
impassible, de soy, que d’estre tel, de sa condition ori-
ginelle ; et 1usques a pouvoir ioindre a I'imbecillité de
I'homme une resolution et asseurance de dieu, mais
c'est par secousses: et ez vies de ces héros du temps
passé, il y a quelquesfois des traicts miraculeux, et qui
semblent de bien loing surpasser nos forces naturelles ;
mais ce sont traicts, a la vérité; et est dur a croire que
de ces conditions ainsin eslevees on en puisse teindre
et abbruver 'ame en maniere qu’elles luy deviennent
ordinaires et comme naturelles. Il nous escheoit a nous
mesmes , qui ne sommes qu’avortons d’hommes , d’es-
lancer par fois nostre ame, esveillee par les discours
ou exemples d’aultrny , bien loing au dela de son ord:-
naire : mais c’est une espece de passion, qui la poulse
et agite, et qui la ravit aulcunement hors de soy; car,
ce tourbillon franchi, nous voyons que sans y penser
elle se deshande et relasche d’elle mesme, sinon iusques
a la derniere touche, au moins lusques a n’estre plus
celle la; de facon que lors, a toute occasion, pour un
oyseau perdu, ou un verre cassé, nous nous laissons
esmouvoir a peu prez comme l'un du vulgaire. Saut
ordre , la moderation et la constance , i'estilne que
toutes choses soient faisables par un homme bien man-
que et defaillant en gros. A cette cause, disent les

sages, 1l fault, pour iuger bien a poinct d’'un homme,
principalement contrerooller ses actions communes, et
le surprendre en son a touts les iours.

Pyrrho, celuy qui bastit de I'ignorance une si plai-
sante science, essaya, comme touts les aultres vrayement
philosophes, de faire respondre sa vie a sa doctrine.
fit, parce qu’il maintenoit la foiblesse du iugement hu-
main estre si extreme que de ne pouvoir prendre party
ou inclination , et le vouloit suspendre perpetuellement
balancé, regardant et accueillant toutes choses comme
indifferentes, on conte qu’il se maintenoit tousiours
de mesme facon et visage : s’il avoit commencé un pro-
pos, il ne laissoit pas de I'achever, quand celuy a qui
il parloit s’en feust allé; s’il alloit, il ne rompoit son
chemin (a) pour empeschement qui se presentast, con-
servé des precipices, du heurt des charrettes et aultres
accidents, par ses amis : car de craindre ou eviter quel-
que chose, c’eust esté chocquer ses propositions, qui
ostolent aux sens mesmes toute eslection et certitude.
Quelquesfois il souffrit d’estre incisé et cauterisé, d’une
telle constance, qu’on ne luy en veit pas seulement ciller
les yeulx. C’est quelque chose de ramener I'ame a ces
imaginations; c’est plus d’y ioindre les effects ; toutes-
fois il n’est pas impossible : mais de les ioindre avecques
telle perseverance et constance que d’en establir son
train ordinaire, certes, en ces entreprinses si esloingnées
de l'usage commun, il est quasi incroyable qu'on le
puisse. Voyla pourquoy luy, estant quelquesfois rencon-

(a) Montaigne dit positivement ailleurs, que ceux qui peignent
Pyrrhon « stupide et immobile , prenant un train de vie farouche
« et inassociable, attendant le heurt des charrettes, se presen-
« tant aux precipices, refusant de s'accommoder aux loix », en-
cherissent sur sa doctrive. Pyrrhon , ajoute-t-il, « n’a pas voulu
« se faire pierre ou souche; il a voulu se faire homme vivant
« discouraunt, et raisonnant, jonissant de touts plaisirs et commo-
« ditez naturelles, etc. ». 1. 2, c. 12 s veyez tom. 2,p.234.C

so

tré en sa maison tansant bien asprement avecques sa
sceur, et luy estant reproché de faillir en cela & son
indifference : « Quoy, dict il, fault il qu’encores cette
femmelette serve de tesmoignage a mes regles»? Une
aultre fois,qu’on le veit se deffendre d'un chien : « Il est,
dict il tresditficile de despouiller entierement I'homme:
et se fault mettre en debvoir et etforcer de combattre
les choses , premierement par les effects , mais au pis aller
par la raison et par les discours ».

Il y a environ sept ou huict ans, qu'a deux lieues
d’icy un homme de village,, qui est encores vivant, ayant
la teste de long temps rompue par la ialousie de sa
femme , revenant un iour de la besongne, et elle le bien-
veignant de ses criailleries accoustumees , entra en telle
furie, que sur le champ, a tout la serpe qu’il tenoit
encores en ses mains, s’estant moissonné tout net les
pieces qui la mettoient en fiebvre, les luy iecta au nez.
Ft il se dict qu'un ieune gentilhomme des nostres,
amoureux et gaillard, ayant par sa perseverarce amolli
enfin le cceur d’une belle maistresse, desesperé¢ de ce
que, sur le poinct de la charge, il s’estoit trouvé mol luy-
mesme et desfailly, et que

non viriliter
Iners senile penis extulerat caput, (1)

il s’en priva soubdain revenu au logis, et I'envoya,
cruelle et sanglante victime, pour la purgation de son
offense. Si c’eust esté par discours et religion, comme
les presbtres de Cybele, que ne dirions nous d’'une si

(1) La partie dontil attendoit le plus de service ,n’avoit donné
aucun signe de vigueur. Trbullus ad Priapum, de inertid ingui-
nis , carmen 84, diversorum poetarum in Priapum Lusus. Mon-
taigne met ici extulerat au lieu d’extulit, qui est danslorigi-
nal. Ces fragments, ou ces priapées, ont ¢té recueillis et publiés a
la suite du Pétrone variorum , ¢dit. de 1669. C.

haaltaine entreprinse? epuis pen de icurs, a Berge-
rac, a cinq lieues de ma maison . contremont la riviere
de Dordoigne, une femme ayant esté tormentde et bat-
tue, le soir avant, de son mary chagrin et fascheux de
sa complexion , delibera d’esci:apper a sa rudesse au
prix de sa vie; ets’estant, a son lever, accointée de ses
voisines comme de coustume, leur laissant couler quel-
que mot de recommendation de ses affaires, prenant
une sienne sceur par la main, la inena avecques elle surle
pont, et, aprez avoir prins congé d'elle, comme par
maniere de ieu, sans montrer aultre changement ou
alteration, se precipita du hault en bas en la riviere,
ou elle se perdit. Ce qu'il y a de plus en cecy, c'est
que ce conseil meurit une nuict entiere dans sa teste,
C’est bien aultre chose des femmes indiennes : car estant
leur coustume, aux maris d’avoir plusieurs femmes, et
a la plus chere d’elles de se tuer aprez son mary, chas-
cune, par le desseing de toute sa vie, vise a gaigner
ce poinct et cet advantage sur ses compaignes ; et les
bons offices qu’elles renaent a leur mary ne regardent
aultre recompense que d'estre preferees ala compaignie
de sa mort.

... Ubi mortifero iacta est fax ultima lecto ,
Uxorum fusis stat pia turba comis: o>
Et certamen habent lethi, qua viva sequatur
Coniugium : pudor est non licuisse mori.
Ardent victrices , et flammz pectora prebent,
Imponuntque suis ora perusta viris. (1)

Un homme escrit encores en nos iours avoir veu en ces

(1)On n’a pas plutét allumé le bucher, qu'on voit 4 'entour
ses épouses échevelées, qui , le ceeur pénétré de tendresse pour
celui que la mort leur a ravi, se disputent pour savoir 4 qui d’en-
tre elles doit appartenir 'honneur de I'accompagrer, et de mou.




DE MONTAIGNE,Liv.II, Cuap. 29. 129

nations orientales cette coustume en credit, que non
seulement les femmes s’enterrent aprez leurs maris , mais
aussi les esclaves desquelles il a eu iouissance : ce qui se
faict en cette maniere: Le mary estant trespassé, la veufve
peult, sielle veult, mais peu le veulent, demander deux
ou trois mois d’espace a disposer de ses affaires. Le jour
venu, elle monte a cheval, pareec comme a nopces, et
d’une contenance gaye, comme allant, dict elle, dormir
avecques son espoux, tenant en sa main gauche un mi-
rouer, une flesche en l'aultre : s’estant ainsi promenee en
pompe, accompaignee de ses amis et parents et de
grand peuple en feste, elle est tantost rendue au lien
publicque destiné a tels spectacles : c’est une grande
place, au milieu de laquelle il y a une fosse pleine de
bois ; et ioignant icelle, un lieu relevé de quatre ou cing
marches, sur lequel elle est conduicte, et servie d’'un
magnifique repas ; aprez lequel, elle se met a baller et
a chanter, et ordonne, quand bon luy semble, qu’on
allume le feu. Cela faict, clle descend, et prenant par
la main le plus proche des parents de son mary, ils vont
ensemble a la riviere voisine , ou elle se despouille toute
nue, et distribue ses ioyaux et vestements a ses amis ,
et se va plongeant dans I'’cau, comme pour y laver ses
pechez : sortant de la, elle s’enveloppe d’un linge iaune
de quatorze brasses de long; et, donnant dereclief la
main a ce parent de son mary, s’en revont sur la motte,
ou elle parle au peuple, et recommende ses enfants, si
elle en a. Entre la fosse et la motte , on tire volontiers
un ridean pour leur oster la veue de cette fornaise ar-
dente, ce quaulcunes deffendent, pour tesmoigner plus

rir avec lui , comptant pour un déshonneur d’étre privées de la
liberté de lui sacrifier leur vie. Et celle qui sort victorieuse de ce
combat , se jette aussitét au milieu des flaimmes, et d’'une bouche
tout ardente elle meurt en embrassant son époux. Propert.
eleg. 12,1. 3, v. 17,et seqq. Edit. cum notis varior. ann. 168o.

3. 17

de courage. Finy qu’elle a de dire, une femme luy pre
sente un vase plein d’huile a s’oindre la teste et tout le
corps , lequel elle iecte dans le fen quand elleen a faict,
et en l'instant s’y lance elle mesme. Sur l'heure, le peuple
renverse sur elle quantité de busches pour ’empescher
de languir; et se change toute leur ioye en dueil et tris-
tesse. Si ce sont personnes de moindre estoffe, le corps
du mort est porté au lieu ou on le veult enterrer; et
la mis en son seant, la veufve a genoux devant luy,
Pembrassant estroictement, et se tient en ce poinct,
pendant qu’on bastit autour d’eulx un mur, qui venant
a se haulser iusques & l'endroict des espaules de la
femme , quelqu’'un des siens, par le derriere prenant
sateste, luy tord le col; et rendu qu'elle a Iesprit, le mur
est soubdain monté et clos , ou ils demeurent ensepvelis.
En ce mesme pais , il y avoit quelque chose de pareil en
leurs gymnosophistes : car, non par la contraincte d’aul-
truy, non par I'impetuosité¢ d'un’ humeur soubdaine,
mais par expresse profession de leur regle, leur facon
estoit, a mesure qu’ils avoient attainct certain aage, ou
qu'ils se voyoient menacez par quelque maladie, de se
faire dresser un buchier, et au dessus un lict bien
paré; et aprez avoir festoyé ioyeusement leurs amis et
cognoissants , saller planter dans ce lict, en telle reso-
lution , que le feu y estant mis, on ne les veist mouvoir
ny pieds ny mains: et ainsi mourut 'un d’eulx, Calanus,
en presence de toute 'armee d’Alexandre le grand. Et
nestoit estimé entre culx ny sainct ny bienheureux qui
ne s’estoit ainsi tué, envoyant son ame purgee et puri-
fiee par le feu, aprez avoir consommé tout ce qu’il y
avoit de mortel et terrestre. Cette constante premedi-
tation de toute la vie, c’est ce qui faict le miracle.
Parmy nos aultres disputes, celle du Fatum s’y est
meslee : et, pour attacher les choses advenir et nostre
volonté mesmes a certaine et inevitable necessité, on
est encores sur cet argument du temps passé, « Puis-

que Dicu preveoit toutes choses debvoir ainsin advenir,
comme il faict sans doubte ; il fault doncques qu’elles
adviennent ainsin ». A quoy nos maistres respondent
« Que le veoir (ue quelque chose advienne,, comme nous
faisons, et Dieu de mesmes ( car tout lui estant present,
il veoit plustost qu’il ne preveoit ), ce n’est pas la forcer
d’advenir : voire, nous voyons, a cause que les choses
adviennent ; et les choses n’adviennent pas, a cause que
nous voyons : 'advenement fait la science, non la science
Padvenement. Ce que nous voyons advenir, advient;
mais il pouvoit aultrement advenir : et Dieu, au regis-
tre des causes des advenements qu’il a en sa prescience,
y .a aussi celles qu’on appelle fortuites et les volontaires
qui despendent de la liberté qu’il a donné a nostre ar-
bitrage, et scait que nous fauldrons parce que nous
aurons voulu faillir ». Or ’ay veu assez de gents encou-
rager leurs troupes de cette necessité fatale : car si nos-
tre heure est attachee a certain poinct, ny les arque-
busades ennemies , ny nostre hardiesse, ny nostre fuyte
et couardise ne la peuvent advancer ou reculer. Cela est
beau a dire; mais cherchez qui Peffectuera : et s’il est
ainsi, qu’'une forte et vifve creance tire aprez soy les
actions de mesme, certes cetie foy, de quoy nous rem-
plissons tant la bouche, est merveilleusement legiere
en nos siecles ; sinon que le mespris qu’elle a des ceu-
vres, lui face desdaigner leur compaignie. Tant y a,
qu’a ce mesme propos, le sire de Louinville, tesmoing
croyable autant que tout aultre, nous raconte des Be-
doins , nation meslee aux Sarrasins, ausquels le roy
sainct Louys eut affaire en la Terre saincte, qu’ils
croyoient si fermement , en leur religion, les iours d’un
chascun estre de toute eternité prefix et comptez, d’'une
preordonnance inevitable, qu’ils alloient a la guerre
nudz, sauf un glaive a la turquesque, et le corps scu-
lement couvert d’un linge blanc : et pour leur plus ex-
treme mauldisson, quand ils se courrouceoient aux

leurs, ils avoient tousiours en la bouche: « Mauldit
sois tu comme celui qui s’arme , de peur de la mort! »
voyla bien aultre preuve de creance et de foy que la
nostre. Et de ce reng est aussi celle que donnerent ces
deux religieux de Florence, du temps de nos peres :
Estants en quelque controverse de science, 1ls s’accor-
derent d’entrer touts deux dans le feu, en presence de
tout le peuple, et en la place publicque, pour la veri-
fication chascun de son party : et en estoient desia les
apprests touts faicts, etla chose iustement sur le poinct
de l'execution, quand elle feut interrompue par un
accident improuveu (a).

Un ieune seigneur turc, ayant faict un signalé faict
d’armes de sa personne, a la veue des deux battailles,
d’Amurath et de 'Huniade (b), prestes a se donner;
enquis par Amurath, Quil'avoit, en si grande iennesse
et inexperience ( car c’estoit la premiere guerre qu’il eust
veu ), rempli d’une si genereuse vigueur de courage,
respondit « Qu’il avoit eu pour souverain precepteur de
vaillance un lievre : quelque iour estant a la chasse,
dict il, ie descouvris un lievre en forme; et encores que
r'eusse deux excellents levriers a mon costé, si me sem-
bla il, pour ne le faillir point, qu’il valloit mieulx y
employer encores mon arc, car il me faisoit fort beau
ieu. Ie commenceay a descocher mes fleches , et insques
a quarante quil y en avoit en ma trousse, non sans
I'assener seulement, mais sans 'esveiller. Aprez tout,
ie descouplai mes levriers aprez, qui n’y peurent non
plus. Papprins par la qu’il avoit esté couvert par sa
destinee ; et que, ny les traicts ny les glaives ne por-
tent que par le congé de nostre fatalité, laquelle il n’est

(a) Mémoires de Philippe de Commines, 1. 8, ¢. 1g.

(b) Le fameux Jean Corvin Huniade , vaivode de Transylvanie,
genéral des armées de Ladislas, roi de Hongrie, et I'un des plus
grands capitaines de son siecle. C.

en nous de reculer ny d’advancer ». Ce conte doibt ser-
vir a nous faire veoir en passant combien nostre raison
est flexible a toute sorte d'images. Un personnage, grand
d’ans, de nom, de dignité et de doctrine, se vantoit a
moy d’avoir esté porté a certaine mutation tresimpor-
tante de sa foy par une incitation estrangiere, aussi bi-
zarre; et au reste, si mal concluante, que ie la trouvois
plus forte au revers : luy 'appelloit miracle ; et moy
aussi, a divers sens. Leurs historiens disent que la per-
suasion estant populairement semee entre les Turcs de
la fatale et implcvable prescription de leurs iours , ayde
apparemment a les asseurer aux dangiers. Et ie cognois
un grand prince qui en faict heureusement son prou-
fict, soit qu’il la croye, soit qu’il la prenne pour excuse
a se hazarder extraordinairement : Pourveu que fortune
ne se lasse trop tost de luy faire espaule!

Il n’est point advenu de nostre memoire un plus ad-
mirable effect de resolution, que de ces deux qui con-
spirerent la mort du prince d’Orange (b). C'est merveille
comment on peut eschauffter le second, qui I'executa,
a une entreprinse en laquelle il estoit si mal advenu &
son compaignon y ayant apporté tout ce qu’il pouvoit,
et, sur cetle trace, et de mesines armes, aller entrepren-
dre un seigneur, armé d’une si fresche instruction de
desfiance , puissant de suitte d’amis et de force cor-
porelle, en sasalle, parmy ses gardes, en une ville toute
a sa devotion. Certes il y employa une main bien deter-
minee, et un courage esmeu d’une vigoreuse passion.
Un poignard est plus seur pour assener, mais d antant

(a) Le fondateur de la république de Hollande. En 1582, le 18
de mars , ce prince fut assassiné d’un coup de pistolet a Anvers,
au sortir de table , par un Biscain nommé Jehan de Jeaureguy, et
guérit de cette blessure; mais en 1584, le 10 de juillet, il fut tué
d'un coup de pistolet dans sa maison & Delft en Hollande, par
Balthazar Gerard , natif de la Franche-Comté. C.

qu'il a besoing de plus de mouvement et de vigueur
de bras que n’a un pistolet, son coup est plus subiect
a estre gauchy ou troublé. Que celuy la ne courust a
une mort certaine, ie n’y foys pas grand doubte; car
les esperances de quoy on eust scen 'amuser ne pou-
voient loger en entendement rassis, et la conduicte de
son exploict montre qu’il n’en avoit pas faulte, non
plus que de courage. Les motifs d’'une si puissante per-
suasion peuvent estre divers, car nostre fantasie faict
de soy et de nous ce qu'il luy piaist. L'execution qui
feut faicte prez d’Orleans (a), n’eut rien de pareil; il
y eut plus de hazard que de vigueur; le coup n’estoit
pas mortel, si la fortune ne I'en eust rendu; et 'entre-
prinse de tirer, estant a cheval, et de loing, et a un
ui se mouvoit au bransle de son cheval, feust I'entre-
prinse d’'un homme qui aimoit mieulx faillir son effect
que faillir a se sauver. Ce qui suyvit aprez le montra;
car il se transit et s’enyvra de la pensee de si haulte exe-
cution, si qu’il perdit entierement son sens et a con-
duire sa fuyte et a conduire sa langue en ses responses.
Que luy falloit il, que recourir a ses amis au travers
d’'une riviere? c’est un moyen ou ie me suis iecté a
moindres dangiers, et que 1’estime de peu de hazard,
quelque largeur qu’ait le passage, pourveu que vostre
cheval treuve l'entree facile, et que vous prevoyiez au
dela un bord aysé selon le cours de I'eau. L’aultre (b)
quand on luy prononcea son horrible sentence : « I’y es-
tois preparé, dictil ; ie vous estonnerai de mapatience. »
L:s Assassins, nationdespendante dela Pheenicie,, sont
estimez, entre les Mahumetans, d’une souveraine devo-

(a) Par Poltrot, qui assassina le duc de Guise, un soir que ce
duc s’en retournoit a cheval a son logis. Voyez les mémoires de
Brantome a l'article de M. de Guise , t.III, p. 112,113, 115. C.

(b) Balthasar Gerard, qui venoit de tuer le prince d’Orange, par
un infame assassinat. C.

tion et pureté de meeurs. Ils tiennent que (a)le plus cer-
tain moyen de meriter paradis, c’est tuer quelqu’un de
religion contraire. Parquoy(b), mesprisant touts les dan-
giers propres pour une si utile execution, un ou deux se
sont veus souvent, au prix d’'une certaine mort, se pre-
senter a assassiner (nous avons emprunté ce mot de
leur nom) leur ennemi au milicu de ses forces. Ainsi
feut tué nostre comte Raymond de Tripoli en sa ville,
[ pendant (c) nos entreprinses de la guerre saincte; et pa-
reillement Conrad, marquis de Montferrat : les meur-
triers conduicts au supplice, touts enflez et fiers d’un
si beau chef d’accuvre. ]

(a) le plus court chemin & gaigner paradis. Ed:t. in-fol.
de 1595.

